
Яҳува «ба шумо ғамхорӣ мекунад»





ЧАРО бовар кардан мумкин аст, ки Яҳува дар ҳақиқат ғамхори мост? Яке аз сабабҳо дар он аст, ки Китоби Муқаддас инро тасдиқ мекунад. Дар 1 Петрус 5:7 гуфта шудааст: «Ҳамаи ғамҳои худро ба Ӯ вогузор намоед, зеро ки Ӯ ба шумо ғамхорӣ мекунад». Чӣ исбот мекунад, ки Яҳува нисбати шумо ғамхор аст?






ХУДО ОДАМОНРО АЗ ҶИҲАТИ МОДДӢ ТАЪМИН МЕНАМОЯД




[image: Хоҳаре ба дигар хоҳар тӯҳфа дода истодааст]
Яҳува нек ва саховатманд аст





Яҳува хислатҳое дорад, ки шумо шояд дар дӯстонатон чунин хислатҳоро дидан мехостед. Одатан вақте ду шахс ба якдигар некиву саховатмандӣ зоҳир мекунанд, дӯстони наздик мегарданд. Чи хеле ки мебинед, Яҳува ҳар рӯз ба одамон некӣ ва саховатмандӣ зоҳир мекунад. Як мисолро дида мебароем: «Ӯ офтоби Худро бар бадону некон тулӯъ мекунонад ва борон бар одилону золимон меборонад» (Мат. 5:45). Дар қатори дигар чизҳо Яҳува ба воситаи офтоб ва борон ба одамон ғизо медиҳад ва дилҳои онҳоро аз шодмонӣ пур мекунад (Аъм. 14:17). Бале, Яҳува ғамхорӣ кард, то замин ҳосили хуб диҳад ва каманд чизҳое, ки мисли хӯроки бомазза моро бештар хурсанд созанд.

Пас чаро бисёриҳо имрӯз аз гуруснагӣ азоб мекашанд? Барои он ки ҳукуматдорон одатан диққаташонро на ба беҳтар кардани шароити зиндагии одамон, балки ба пурзӯр кардани қувваи сиёсӣ ва фоидаи моддӣ равона месозанд. Яҳува ба қарибӣ ин душвориҳоро бартараф карда ҳокимиятҳои имрӯзаро бо Салтанати осмонии худ иваз мекунад. Дар он вақт ҳеҷ кас аз гуруснагӣ азоб намекашад. Ҳоло бошад, Худо ходимони содиқи худро дастгирӣ карда истодааст (Заб 36:25). Магар ин ғамхории Ӯ нест?






ЯҲУВА ВАҚТАШРО БАРОЯМОН ДАРЕҒ НАМЕДОРАД




[image: Бародаре суханони дигар бародарро бодиққат гӯш карда истодааст]
Яҳува вақташро дареғ намедорад





Дӯсти хуб вақташро бо шумо мегузаронад. Вай метавонад соатҳои дароз бо шумо бошаду дар бораи он чизҳое, ки барои ҳар дуи шумо шавқовар аст, гап занад. Ҳамчунин вақте шумо дилатонро ба ӯ холӣ мекунед, дӯсти хуб ба гапатон бодиққат гӯш медиҳад. Оё Яҳува низ ҳамин хел бодиққат аст? Албатта. Ӯ дуоҳои моро гӯш карда ба он ҷавоб медиҳад. Барои ҳамин Китоби Муқаддас моро бармеангезад, ки «ҳамеша дуо» гӯем (Рум. 12:12; 1 Тас. 5:17).

Яҳува барои гӯш кардани дуоҳои мо чӣ қадар вақт ҷудо мекунад? Мисоле аз Китоби Муқаддас ба ин савол ҷавоб медиҳад. Пеш аз он ки Исо 12 ҳаввориёнашро интихоб кунад, вай «тамоми шаб ба Худо дуо гуфт» (Луқ. 6:12). Дар ин дуо Исо аз афташ бисёр шогирдонашро бо номашон гирифта хислату камбудиҳои онҳоро ба Яҳува мегуфт ва аз Ӯ кӯмак мепурсид, ки дар интихоби онҳо ёрӣ расонад. То дамидани субҳ Исо аллакай медонист, ки шахсони интихобкардааш чун ҳавворӣ хизмат карда метавонанд. Ба Яҳува шунидани дуоҳои одамони самимӣ маъқул аст (Заб. 64:3). Ҳатто агар одам соатҳои дароз дар бораи душвориҳояш дуо гӯяд ҳам, Яҳува барои ӯ вақташро дареғ намедорад.






ХУДО БАХШАНДА АСТ




[image: Ду бародар дасти якдигарро меафшонанд]
Яҳува бахшанда аст





Вақте гап дар бораи бахшидан меравад, ҳатто барои дӯстони дерина баъзан ин душвор аст. Одамон аз сабаби он ки бахшидан барояшон хеле душвор аст, ҳатто риштаи дӯстиашонро, ки солҳои дароз давом мекард, мекананд. Лекин Яҳува чунин намекунад. Китоби Муқаддас ҳама одамони самимиро даъват мекунад, ки аз Ӯ бахшиш пурсанд, «зеро ки Ӯ бисёр меомурзад» (Иш. 55:6, 7). Чаро Худо бахшанда аст?

Сабаб дар он аст, ки Худо муҳаббати беҳад зиёд дорад. Ӯ ҷаҳонро чунон дӯст дошт, ки Писарашро қурбон кард, то одамизодро аз гуноҳ ва таъсири он халос кунад (Юҳ. 3:16). Дар ҳақиқат ба воситаи фидия бисёр чиз имконпазир шуд. Масалан, дар асоси ин фидия Худо онҳоеро ки дӯст медорад, озодона бахшида метавонад. Юҳаннои ҳавворӣ навишт: «Агар мо гуноҳҳои худро эътироф кунем, Ӯ амин ва одил аст, ки гуноҳҳои моро биомурзад» (1 Юҳ. 1:9). Азбаски Яҳува бахшанда аст, одамон бо Ӯ ҳамеша дӯстӣ карда метавонанд ва донистани ин ба дили мо таъсир мерасонад.






Ӯ ДАР ВАҚТИ ДУШВОРӢ БО МОСТ

Яҳува дар вақти душворӣ бо мост





Дӯсти ҳақиқӣ дар вақти душворӣ моро дастгирӣ менамояд. Оё Яҳува низ чунин мекунад? Дар Каломи Ӯ навишта шудааст: «Ба тавре ки вай [ходими Худо] афтад ҳам, сахт афканда намешавад, зеро ки Худованд дасташро мегирад» (Заб. 36:24). Яҳува ходимонашро бо роҳҳои гуногун дастгирӣ мекунад. Ба мисоле, ки дар ҷазираи Санта-Крус (баҳри Кариб) рӯй дода буд, аҳамият диҳед.

Духтарчае аз сабаби эътиқоди диниаш бо фишори ҳамсинфонаш рӯ ба рӯ шуд. Ӯ байрақро парастиш накард. Баъд аз ба Яҳува дар дуо кӯмак пурсидан вай қарор кард, ки аз ин озмоиш намегурезад. Ӯ дар мавзӯи парастиши байрақ баромад тайёр кард. Аз китоби «Ҳикояҳо» истифода бурда вай ба ҳамсинфонаш фаҳмонд, ки чӣ хел намунаи Шадрак, Мешак ва Абднаҷу ба қарори ӯ таъсир кард. Вай гуфт, ки «Яҳува он се ҷавони ибриро ҳимоя кард, чунки онҳо ба ҳайкал саҷда накарданд». Сипас ӯ ба ҳама ҳамсинфонаш ин китобро пешкаш кард ва 11 нафари онҳо ин китобро гирифтанд. Аз донистани он ки Яҳува ба ӯ барои дар ин хел мавзӯи нозук шаҳодат додан қувват ва хирад бахшид, духтарча бисёр хурсанд шуд.

Агар шумо ягон вақт шубҳа кунед, ки Яҳува нисбати шумо ғамхор аст, оиди оятҳои зерини Китоби Муқаддас мулоҳиза ронед: Забур 33:18–20; 54:23 ва 144:18, 19. Аз ягон Шоҳиди Яҳува, ки муддати дуру дароз ба Худо хизмат мекунад, пурсед, ки чӣ тавр Яҳува то ин дам дар ҳаққи ӯ ғамхорӣ мекунад. Вақте шумо ба кӯмаки Худо мӯҳтоҷ мешавед, дар ин бора ба Ӯ дуо гӯед. Шумо мебинед, ки чӣ хел Яҳува «ба шумо ғамхорӣ мекунад».









^ (1 Пет. 5:7) Ҳамаи ғамҳои худро ба Ӯ вогузор намоед, зеро ки Ӯ ба шумо ғамхорӣ мекунад.



^ (Мат. 5:45) То ки фарзандони Падари худ, ки дар осмон аст, гардед; зеро Ӯ офтоби Худро бар бадону некон тулӯъ мекунонад ва борон бар одилону золимон меборонад.



^ (Аъм. 14:17) Гарчанде ки ҳамеша бо некиҳояш аз вуҷуди Худ шаҳодат дода, ба мо аз осмон борон меборонад, фаслҳои боровар мебахшад, ба мо ғизо медиҳад ва дилҳои моро аз шодмонӣ пур мекунад».



^ (Заб. 37:25) 36:25 Ҷавон будам ва ҳоло пир шудаам, ва одилеро надидаам, ки партофта шуда бошад, ва наслаш нон мепурсида бошанд:



^ (Рум. 12:12) Аз умедворӣ тасаллӣ ёбед; дар мусибат пуртоқат бошед; ҳамеша дуо гӯед.



^ (1 Тас. 5:17) Пайваста дуо гӯед.



^ (Луқ. 6:12) Дар он айём Ӯ барои дуо гуфтан ба фарози кӯҳе баромад ва тамоми шаб ба Худо дуо гуфт.



^ (Заб. 65:2) 64:3 Азбаски дуоро мешунавӣ, тамоми навъи башар назди Ту хоҳанд омад.



^ (Иш. 55:6, 7) Худовандро толиб бошед, вақте ки Ӯ ёфт мешавад; Ӯро бихонед, вақте ки Ӯ наздик аст. 7 Бигзор шарир роҳи худро, ва шахси бадкор фикрҳои худро тарк карда, сӯи Худованд баргардад, ва Ӯ ба вай раҳм хоҳад кард; ва сӯи Худои мо баргардад, зеро ки Ӯ бисёр меомурзад.



^ (Юҳ. 3:16) Зеро Худо ҷаҳонро чунон дӯст дошт, ки Писари ягонаи Худро дод, то ҳар кӣ ба Ӯ имон оварад, талаф нашавад, балки ҳаёти ҷовидонӣ ёбад.



^ (1 Юҳ. 1:9) Агар мо гуноҳҳои худро эътироф кунем, Ӯ амин ва одил аст, ки гуноҳҳои моро биомурзад ва моро аз ҳар ноинсофӣ пок намояд.



^ (Заб. 37:24) 36:24 Ба тавре ки вай афтад ҳам, сахт афканда намешавад, зеро ки Худованд дасташро мегирад.



^ (Заб. 34:17–19) 33:18 Вақте ки одилон фарёд мекашанд, Худованд онҳоро шунида, аз ҳамаи тангиҳошон халосӣ медиҳад. 18 33:19 Худованд ба дилшикастагон наздик аст, ва рӯҳафтодагонро наҷот хоҳад дод. 19 33:20 Мусибатҳои одил бисёр аст, валекин аз ҳамаи онҳо Худованд ӯро халосӣ медиҳад;



^ (Заб. 55:22) 54:23 Бори дилатро ба Худованд парто, ва Ӯ ба ту ғамхорӣ хоҳад кард. Ӯ ҳаргиз нахоҳад гузошт, ки одил фурӯ ғалтад.



^ (Заб. 145:18, 19) 144:18 Худованд наздик аст ба ҳамаи онҳое ки Ӯро мехонанд, ба ҳамаи онҳое ки Ӯро ба ростӣ мехонанд. 19 144:19 Хоҳиши тарсгорони Худро ба ҷо меоварад, ва истиғосаи онҳоро мешунавад, ва онҳоро наҷот медиҳад.









[image: Кӯзагар аз гил зарфе сохта истодааст]



Аз Кӯзагарамон — Яҳува миннатдор бошед!


«Эй Худованд... Ту — кӯзагари мо, ва ҳамаамон амали дастҳои Ту мебошем» (ИШ. 64:8).

СУРУДҲО: 11, 26

МО ЧӢ МАНФИАТ МЕГИРЕМ, АЗ ФАҲМИДАНИ ОН КИ...


	чӣ тавр Яҳува одамонро барои шакл додан интихоб мекунад?



	чаро Яҳува халқашро шакл медиҳад?



	чӣ тавр Худо итоаткоронро шакл медиҳад?












 1. Чаро Яҳуваро Кӯзагари Бузург номидан мумкин аст?

НОЯБРИ соли 2010 дар Лондон (Англия) барои ба даст овардани гулдони сафолини Хитой, ки дар асри 18 сохта шуда буд, қариб 70 миллион доллар пешкаш карда шуд. Ин нишон медиҳад, ки кӯзагар аз як чизи ночиз ба мисли гил, чизҳое сохта метавонад, ки он камёфту зебо ва қиматбаҳост. Вале ҳеҷ ягон кӯзагар бо Кӯзагари беҳтарин — Яҳува баробар шуда наметавонад. Дар охири рӯзи шашуми офариниш, Худованд аз хоки замин одами комилро офарид ва ба ӯ қобилиятеро дод, то хислатҳои Созандаашро инъикос кунад (Ҳас. 2:7). Он инсони комили аз хок офаридашуда «Одам, ибни Худо» ном гирифт (Луқ. 3:38).

2, 3. Чӣ тавр мо ба рӯҳияи исроилиёни тавбакарда пайравӣ карда метавонем?

2 Азбаски Одам муқобили Созандаи худ исён бардошт, вай дигар писари Худо хонда намешуд. Бо вуҷуди ин «абри шоҳидон»-и насли Одам ҳокимияти Яҳуваро дастгирӣ карданд (Ибр. 12:1). Фурӯтанона ба Офаридгори худ итоат карда онҳо исбот карданд, ки Яҳуваро Кӯзагар ва Падари худ меҳисобанд, на Шайтонро (Юҳ. 8:44). Содиқии онҳо суханони зерини Ишаъёро, ки дар ҳаққи исроилиёни тавбакарда гуфта буд, ба ёд меорад: «Эй Худованд, Ту Падари мо ҳастӣ; мо гил ҳастем, ва Ту — кӯзагари мо, ва ҳамаамон амали дастҳои Ту мебошем» (Иш. 64:8).

3 Имрӯз низ ходимони Худо барои зоҳир кардани чунин фурӯтаниву итоаткорӣ кӯшиш менамоянд. Барои онҳо Яҳуваро Падар хондан ва чун Кӯзагари худ ба Ӯ итоат кардан шараф аст. Оё шумо дар дасти Яҳува мисли гили мулоим ҳастед? Оё тайёред, ки Ӯ аз шумо зарфи дилхоҳашро бисозад? Оё шумо ба ҳар як бародару хоҳар чун ба зарфи шаклёфтаистода менигаред? Биёед барои доштани муносибати дуруст дида мебароем, ки чӣ тавр Яҳува чун Кӯзагар амал намуда касеро барои шакл додан интихоб мекунад, чаро ва чӣ тавр онҳоро шакл медиҳад.






ЯҲУВА ОДАМОНРО БАРОИ ШАКЛ ДОДАН ИНТИХОБ МЕКУНАД


 4. Чӣ тавр Яҳува шахсонеро ки шакл додан мехоҳад, интихоб мекунад? Фаҳмонед.

4 Яҳува на ба намуди зоҳирии одам, балки ба ботинаш менигарад, то ки дили ӯро тафтиш намояд. (1 Подшоҳон 16:7б-ро хонед.) Яҳува инро дар вақти ташкилёбии ҷамъомади масеҳӣ нишон дод. Ӯ ба худаш ва ба Писараш бисёр касонеро ҷалб кард, ки аз нигоҳи одамӣ номатлуб буданд (Юҳ. 6:44). Яке аз чунин шахсон фарисие бо номи Шоул буд, ки ӯро чун «куфргӯ ва таъқибкунанда ва озордеҳ» мешинохтанд (1 Тим. 1:13). Лекин бо вуҷуди ин Донандаи дилҳо, Яҳува фикр намекард, ки Шоул гили корношоям аст (Мас. 17:3). Ба ҷои ин Худо ба ӯ чун ба гиле менигарист, ки аз он зарфи дилхоҳ, яъне «зарфи баргузида» сохтан мумкин аст, то ки ӯ ба «халқҳо ва подшоҳон ва банӣ-Исроил» шаҳодат диҳад (Аъм. 9:15). Яҳува боз касонеро интихоб кард, ки пештар бадмаст, бадахлоқ ва дузд буданд. Ӯ ба онҳо чун ба зарфи мувофиқ «барои истеъмолоти олӣ» менигарист (Рум. 9:21; 1 Қӯр. 6:9–11). Вақте онҳо аз Каломи Худо дониш гирифтанд, имонашон ба Яҳува қавӣ гашт ва ба Ӯ роҳ доданд, ки онҳоро шакл диҳад.

5, 6. Яҳуваро чун Кӯзагари худ шуморидан чӣ тавр ба муносибати мо нисбати а) одамони маҳалламон, б) бародарону хоҳаронамон таъсир мерасонад?

5 Мо боварӣ дорем, ки Яҳува одамони самимиро интихоб намуда ба худ ҷалб карда метавонад. Барои ҳамин мо бояд аз ҳукм кардани одамони маҳалламон ва ё бародарону хоҳаронамон даст кашем. Биёед мисоли мардеро бо номи Майкл дида бароем. Ӯ мегӯяд: «Вақте Шоҳидони Яҳува ба хонаам омаданд, ман онҳоро писанд накарда дарро ба рӯяшон пӯшидам. Ман хеле дағалона рафтор намудам! Чанде пас бо оилае вохӯрдам, ки рафтори хубашон ба ман хеле маъқул шуд. Ва рӯзе ман аз фаҳмидани он ки ин оила Шоҳиди Яҳува будааст, дар ҳайрат мондам! Рафтори хуби онҳо маро барангехт, то сабаби бадгумонӣ доштанамро нисбати Шоҳидони Яҳува бифаҳмам. Сипас ман дарк кардам, ки чизе ки дар бораи Шоҳидони Яҳува медонистам, ин фақат овозаҳои бардурӯғу беасос буданду халос». Ҳақиқати ҳолро фаҳмида Майкл омӯзиши Китоби Муқаддасро сар кард. Баъдтар вай таъмид гирифта ходими пурравақт шуд.

6 Яҳуваро чун Кӯзагари худ шуморидан ҳамчунин ба муносибати мо нисбати ҳамимонон таъсир мерасонад. Яҳува ба бародарону хоҳарон чун ба зарфе, ки ҳоло шакл ёфта истодааст, менигарад. Оё шумо ҳам ба бародарону хоҳарон ҳамин хел менигаред? Худо мебинад, ки мо дар асл чӣ гуна инсон ҳастем ва медонад, ки камбудиҳои мо муваққатианд. Ӯ ҳамчунин медонад, ки ҳар як одам чӣ гуна шахс шуда метавонад (Заб. 129:3). Ба бародарону хоҳарон чунин муносибат карда мо ба Яҳува пайравӣ мекунем. Ҳамчунин онҳоро дар рушди рӯҳониашон дастгирӣ намуда мо бо Кӯзагарамон ҳамкорӣ менамоем (1 Тас. 5:14, 15). Пирони ҷамъомад бояд дар ин кор намунаи хуб гузоранд (Эфс. 4:8, 11–13).






ЧАРО ЯҲУВА МОРО ШАКЛ МЕДИҲАД?


 7. Чаро шумо аз тарбияи Яҳува миннатдоред?

7 Шумо шояд ягон бор ин гуфтаҳоро шунида бошед: «То худам кӯдакдор нашудам, ба қадри таълиму тарбияи падару модарам нарасидам». Вақте ки таҷрибаи зиндагиамон зиёдтар мешавад, мо нисбати тарбия назари дигар пайдо мекунем, яъне мисли Яҳува ба он чун ба зоҳир кардани муҳаббат менигарем. (Ибриён 12:5, 6, 11-ро хонед.) Бале, Яҳува фарзандонашро дӯст медорад, барои ҳамин онҳоро пурсаброна тарбия мекунад. Худо мехоҳад, ки мо хирадманду хушбахт бошем ва Ӯро дӯст дорем (Мас. 23:15). Ӯ тоқати дидани дарду азоби моро надорад ва намехоҳад, ки мо чун Одам «фарзандони ғазаб» шуда бимирем (Эфс. 2:2, 3).

8, 9. Яҳува чӣ тавр моро имрӯз ва дар оянда таълим медиҳад?

8 Пештар чун «фарзандони ғазаб» мо хислатҳое доштем, ки ба Худо маъқул набуд. Шукри Яҳува, ки бо воситаи тарбияи Ӯ, ҳоло мо тағйир ёфта одами хуб шудем (Иш. 11:6–8; Қӯл. 3:9, 10). Ҳоло мо дар биҳишти рӯҳонӣ зиндагӣ дорем, ки дар он Яҳува моро тарбия мекунад. Нигоҳ накарда ба таъсири ҷаҳони шарире, ки моро иҳота кардааст мо худро бехатар ҳис мекунем. Беш аз ин баъзеи мо, ки бе меҳру муҳаббат ба воя расидем ва ё дар оилаи номуросо калон шудем, ҳоло аз муҳаббати ҳақиқӣ баҳра мебарем (Юҳ. 13:35). Инчунин мо ба дигарон зоҳир кардани муҳаббатро ёд гирифтем. Ғайр аз ин мо Яҳуваро шинохтем ва ҳоло муҳаббати падарворонаи Ӯро дар худ ҳис мекунем (Яъқ. 4:8).

9 Дар дунёи нав мо аз ин ҳам бештар аз баракатҳои рӯҳонӣ баҳравар мегардем. Дар он вақт биҳишти рӯҳонии мо бемисл хоҳад буд. Мо таҳти роҳбарии Салтанати Худо дар биҳишти аслӣ зиндагӣ хоҳем кард. Ҳангоми ободкунии тамоми замин Яҳува тарбияи сокинони заминро давом медиҳад. Худо моро бо тарзе таълим медиҳад, ки тасаввур кардани он ҳоло душвор аст (Иш. 11:9). Ғайр аз ин Яҳува ақлу тани моро комил гардонида ба мо қобилият медиҳад, то таълимоти Ӯро ҷаббида гирифта иродаашро пурра иҷро карда тавонем. Аз ин рӯ биёед минбаъд низ ба Яҳува итоат кунем ва бо ин нишон диҳем, ки мо тарбияи Ӯро чун изҳори муҳаббаташ қабул мекунем (Мас. 3:11, 12).






ЧӢ ТАВР ЯҲУВА МОРО ШАКЛ МЕДИҲАД?


10. Чӣ тавр Исо пурсабрӣ ва маҳорати Кӯзагари Бузургро нишон дод?

10 Чун Кӯзагари моҳир, Яҳува сифату намуди гилро медонад ва мувофиқи он амал менамояд. (Забур 102:10–14-ро хонед.) Ӯ сустиҳо, маҳдудиятҳо ва пешравии рӯҳониамонро ба назар гирифта ҳар яки моро шакл медиҳад. Мо аз рафтори Исо нисбати шогирдони нокомилаш назари Яҳуваро фаҳмида метавонем. Биёед бубинем, ки Исо нисбати камбудиҳои шогирдонаш махсусан ба майли шӯҳратпарастии онҳо чӣ хел муносибат мекард. Агар шумо шоҳиди баҳсу мунозираҳои ҳаввориён мебудед, оё ин мардонро чун одамони ҳалим ё чун гили мулоим меҳисобидед? Исо баъди ин ҳам нисбати онҳо шубҳа накард. Вай медонист, ки ҳаввориёни содиқро бо ҳалимӣ, маслиҳати пурсаброна ва намунаи фурӯтании худ ислоҳ кардан мумкин аст (Марқ. 9:33–37; 10:37, 41–45; Луқ. 22:24–27). Пас аз эҳё шудани Исо, вақте ба шогирдон рӯҳулқудс рехта шуд, онҳо диққаташонро на ба мақому мартаба, балки ба супорише, ки Исо ба онҳо дода буд, равона карданд (Аъм. 5:42).

11. Чаро Довуд чун гили мулоим буд ва чӣ тавр мо ба ӯ пайравӣ карда метавонем?

11 Имрӯз Яҳува ходимонашро ба воситаи Калом, рӯҳи муқаддас ва ҷамъомад шакл медиҳад. Вақте мо Каломи Худоро мехонем, дар бораи чизи хондаамон мулоҳиза меронем ва аз Яҳува барои дар амал истифода бурдани он кӯмак мепурсем, он гоҳ Китоби Муқаддас моро шакл медиҳад. Довуд гуфта буд: «Туро бар бистари худ ба ёд меоварам, ҳамаи посҳои шаб дар бораи Ту фикру хаёл мекунам» (Заб. 62:7). Ҳамчунин ӯ навишт: «Худовандро муборак мехонам, ки Ӯ маро ҳидоят намудааст; шабҳо низ ботинам маро меомӯзад» (Заб. 15:7). Бале, Довуд новобаста аз он ки маслиҳати Яҳува душвор буд ба он гӯш дод ва гузошт, ки он ҳиссиёт ва хислатҳои ботинашро тағйир диҳад (2 Подш. 12:1–13). Довуд ба мо дар фурӯтанӣ ва итоаткорӣ намуна гузошт. Оё шумо Китоби Муқаддасро тавре мехонед, то ки он ботинатонро шакл диҳад? Оё дар ин ҷода боз ҳам беҳтар шуда метавонед? (Заб. 1:2, 3).

12, 13. Чӣ тавр Яҳува ба воситаи рӯҳулқудс ва ҷамъомад моро шакл медиҳад?

12 Рӯҳи муқаддас моро дар якчанд маврид шакл дода метавонад. Масалан, он ба мо кӯмак мекунад, то самари рӯҳро дар худ инкишоф диҳем (Ғал. 5:22, 23). Яке аз самари рӯҳ ин муҳаббат мебошад. Мо Худоро дӯст медорем ва дарк мекунем, ки иҷрои фармудаҳои Ӯ бори гарон нест. Зеро мо мехоҳем, ки ба Худо итоаткор бошем ва Ӯ моро шакл диҳад. Ҳамчунин рӯҳи муқаддас ба мо қувват мебахшад, то нагузорем, ки ҷаҳон моро шакл диҳад (Эфс. 2:2). Павлуси ҳавворӣ, ки дар ҷавониаш ҳавобаландии сарварони дини яҳудӣ ба ӯ сахт таъсир карда буд, баъдтар чунин навишт: «Ҳамааш аз дастам меояд, бо мадади Масеҳ, ки маро қувват мебахшад» (Флп. 4:13). Аз ин рӯ биёед мисли Павлус доимо аз Худо рӯҳулқудс пурсем. Яҳува хоҳиши самимии шахси фурӯтанро гӯш мекунад (Заб. 9:38).



[image: Ду пири ҷамъомад пешакӣ тайёрӣ дида ба бародаре фикри Китоби Муқаддасро гуфтанд, сипас бародар омӯзиши шахсӣ гузаронида истодааст]
Яҳува ба воситаи пирон моро шакл медиҳад, лекин мо ҳам бояд кӯшиш кунем (Ба сархатҳои 12 ва 13 нигаред.)





13 Худо барои шакл додани мо ҳамчунин ҷамъомад ва нозиронро истифода мебарад. Масалан, агар пирони ҷамъомад пай баранд, ки мо аз ҷиҳати рӯҳонӣ ба кӯмак ниёз дорем, онҳо ба хиради худ такя накарда кӯшиш мекунанд, ки ба мо ёрӣ расонанд (Ғал. 6:1). Онҳо аз Яҳува хоксорона фаҳмиш ва хирад мепурсанд. Пирон вазъияти моро ба назар гирифта дуо мегӯянд ва мувофиқи дуояшон амал карда аз Каломи Худо ва адабиётамон тадқиқот мебаранд. Ин ба онҳо кӯмак мерасонад, ки ба мо мувофиқи ниёзамон ёрдам кунанд. Агар пирон аз рӯи муҳаббат ба шумо кӯмак кардани шуда, масалан оиди тарзи либоспӯшиатон маслиҳат диҳанд, оё шумо инро чун изҳори муҳаббати Худо қабул мекунед? Агар шумо чунин кунед, дар дасти Яҳува чун гили мулоим мешавед, ки барои шакл додан тайёр аст.

14. Чӣ тавр Яҳува чун Кӯзагар озодии иродаи моро эҳтиром мекунад?

14 Донистани он ки чӣ тавр Яҳува моро шакл медиҳад, ба мо кӯмак мерасонад, ки бо ҳамимонон, одамони маҳалламон ва омӯзандагони Китоби Муқаддас муносибати хуб дошта бошем. Одатан кӯзагар гилро гирифта даррав онро шакл намедиҳад. Ӯ аввал гилро тайёр карда аз сангу хошок тоза мекунад. Кӯзагари Бузург, Яҳува ба одамон кӯмак мерасонад, ки барои шакл ёфтан тайёр шаванд. Ӯ онҳоро маҷбур намекунад, ки дигаргун шаванд, балки ба воситаи принсипҳояш ба онҳо ёрдам мекунад, ки бо хости худ ҳаёташонро тағйир диҳанд.

15, 16. Омӯзандагон аз тарафи худ чӣ кор карда метавонанд, то Яҳува онҳоро шакл диҳад? Мисол оред.

15 Мисоли хоҳар Тессиро аз Австралия дида мебароем. Хоҳаре, ки ҳамроҳи ӯ омӯзиш мекард, чунин мегӯяд: «Тесси ҳақиқатро бе ягон душворӣ қабул кард. Лекин ӯ пешравӣ намекард, ҳатто ба вохӯриҳо намерафт. Барои ҳамин ба Яҳува дуо гуфтам ва қарор кардам, ки дигар ҳамроҳаш омӯзишро давом намедиҳам. Чанде пас як воқеаи аҷоиб рӯй дод. Дар омӯзише, ки ба назари ман охирон буд, Тесси ба ман дарди дил кард. Ӯ гуфт, ки худро дурӯя ҳис мекунад, чунки қиморбоз аст. Вале ҳоло қарор кардааст, ки ин одаташро мепартояд».

16 Дере нагузашта Тесси ба ҷамъомад рафтанро сар кард ва нигоҳ накарда ба масхараи дигарон хислатҳои масеҳиро зоҳир мекард. Хоҳар суханашро давом медиҳад: «Тесси бо гузашти вақт таъмид гирифт. Ҳарчанд чор кӯдак дошта бошад ҳам, баъдтар чун пешрави доимӣ хизмат кард». Бале, вақте омӯзандагон барои ба Яҳува писанд омадан ҳаёти худро тағйир медиҳанд, Ӯ онҳоро ба худ ҷалб намуда ба зарфи дилхоҳ табдил медиҳад.

17. а) Барои он ки Яҳува Кӯзагари шумо бошад, чӣ бояд кард? б) Дар мақолаи навбатӣ чиро дида мебароем?

17 Кӯзагарон то ҳол бо дастони худ моҳирона гилро ба кӯзаи зебое табдил медиҳанд. Ба ин монанд, Кӯзагарамон пурсаброна моро бо маслиҳатҳояш шакл дода аҳамият медиҳад, ки чӣ тавр мо ба ин муносибат мекунем. (Забур 31:8-ро хонед.) Оё шумо ҳис кардед, ки Яҳува нисбати шумо таваҷҷӯҳ зоҳир мекунад? Оё шумо худро дар дасти Ӯ шаклёфтаистода мебинед? Агар ҳа, боз кадом хислатҳо ба шумо кӯмак мерасонанд, ки дар дасти Яҳува мисли гили мулоим бошед? Барои гили сахту корношоям нашудан аз кадом хислатҳо даст кашидан даркор аст? Ва чӣ тавр волидон дар тарбияи кӯдак бо Яҳува ҳамкорӣ карда метавонанд? Мақолаи навбатӣ ба ин саволҳо ҷавоб медиҳад.









^ (Иш. 64:8) Ва акнун, эй Худованд, Ту Падари мо ҳастӣ; мо гил ҳастем, ва Ту — кӯзагари мо, ва ҳамаамон амали дастҳои Ту мебошем.



^ сарх. 1 (Ҳас. 2:7) Ва Худованд Худо одамро аз хоки замин бисиришт, ва ба бинии вай рӯҳи ҳаёт дамид, ва одам ҷони зинда шуд.



^ сарх. 1 (Луқ. 3:38) Ибни Анӯш, ибни Шет, ибни Одам, ибни Худо буд.



^ сарх. 2 (Ибр. 12:1) Бинобар ин мо низ, ки дар гирди худ чунин абри шоҳидонро дорем, ҳар бори гарон ва гуноҳро, ки моро фаро мегирад, аз худ дур андохта, майдони дар пеши мо бударо бо сабр давон–давон тай кунем



^ сарх. 2 (Юҳ. 8:44) Падари шумо иблис аст ва шумо мехоҳед орзуҳои падари худро ба амал оваред; вай аз ибтидо қотил буд ва дар ростӣ собит намонд, зеро ки дар вай ростӣ нест; вақте ки вай сухани дурӯғ мегӯяд, аз они худро мегӯяд, зеро ки вай дурӯғгӯй ва падари дурӯғ аст.



^ сарх. 2 (Иш. 64:8) Ва акнун, эй Худованд, Ту Падари мо ҳастӣ; мо гил ҳастем, ва Ту — кӯзагари мо, ва ҳамаамон амали дастҳои Ту мебошем.



^ сарх. 4 (1 Подш. 16:7) Вале Худованд ба Самуил гуфт: «Ба қиёфааш ва қомати баландаш назар наандоз, чунки Ман ӯро хуш накардаам; он чи одам мебинад, ҳеҷ аст, зеро одам фақат он чиро, ки ба чашм намоён аст, мебинад, вале Худованд он чиро, ки дар дил аст, мебинад».



^ сарх. 4 (Юҳ. 6:44) Ҳеҷ кас наметавонад назди Ман ояд, магар ин ки Падаре ки Маро фиристод, вайро ҷалб кунад; ва Ман вайро дар рӯзи вопасин эҳё хоҳам кард



^ сарх. 4 (1 Тим. 1:13) Маро, ки пештар куфргӯ ва таъқибкунанда ва озордеҳ будам, лекин сазовори марҳамат гардидам, чунки аз рӯи нодонӣ, дар беимонӣ амал мекардам;



^ сарх. 4 (Мас. 17:3) Бӯта барои нуқра аст, ва кӯра–барои тилло; вале дилҳоро Худованд месанҷад.



^ сарх. 4 (Аъм. 9:15) Аммо Худованд ба вай гуфт: «Ту бояд биравӣ, зеро ки ӯ зарфи баргузидаи Ман аст, то ки исми Маро пеши халқҳо ва подшоҳон ва банӣ-Исроил эълон намояд;



^ сарх. 4 (Рум. 9:21) Оё кӯзагар ихтиёр надорад, ки аз айни як гил зарфе барои истеъмолоти олӣ ва зарфи дигаре барои истеъмолоти паст бисозад?



^ сарх. 4 (1 Қӯр. 6:9–11) Оё намедонед, ки золимон вориси Малакути Худо намешаванд? Фирефта нашавед: на зинокорон, на бутпарастон, на фосиқон, на бачабозон, на ливотагарон,  10 На дуздон, на ҳаромризқон, на бадмастон, на бадзабонон, на ғоратгарон – вориси Малакути Худо намешаванд.  11 Ва баъзе аз шумо чунин будед; аммо пок шудед, аммо қудсият пайдо кардед, аммо сафед шудед ба исми Худованди мо Исои Масеҳ ва ба Рӯҳи Худои мо.



^ сарх. 6 (Заб. 130:3) 129:3 Агар Ту, эй Худованд, гуноҳҳоро ба назар гирӣ, кист, эй Худованд, ки истодагӣ карда тавонад?



^ сарх. 6 (1 Тас. 5:14, 15) Инчунин аз шумо, эй бародарон, хоҳишмандем, ки танбалонро насиҳат кунед, беҷуръатонро тасаллӣ диҳед, сустонро дастгирӣ намоед, бо ҳар кас пурсабр бошед.  15 Бохабар бошед, ки касе ба касе дар ивази бадӣ бадӣ накунад, балки ҳамеша барои якдигар ва барои ҳама дар паи некӣ бошед.



^ сарх. 6 (Эфс. 4:8) Бинобар ин гуфта шудааст: “Ба афроз сууд намуда, асиронро ба асирӣ бурд ва ба одамон бахшоишҳо дод”.



^ сарх. 6 (Эфс. 4:11–13) Ӯ баъзеро ҳавворӣ, баъзеро анбиё, баъзеро башоратдиҳанда, баъзеро шубон ва муаллим таъин намуд,  12 Барои такмили муқаддасон ба кори ибодат, ба бинои Бадани Масеҳ,  13 То даме ки ҳамаамон ба ягонагии имон ва шиносоии Писари Худо, ба дараҷаи шахси комил, ба андозаи бузургии пурраи Масеҳ бирасем,



^ сарх. 7 (Ибр. 12:5, 6) Ва он насиҳатро, ки ба шумо, ҳамчун ба писарон гуфта шудааст, фаромӯш кардаед: “Эй писарам! Ба ҷазои Худованд беэътиноӣ накун, ва ҳангоме ки Ӯ туро мазаммат намояд, маъюс нашав; 6 Зеро ки Худованд ҳар киро дӯст дорад, ҷазо медиҳад; ҳар писари писандидаи Худро мезанад”.



^ сарх. 7 (Ибр. 12:11) Ҳар ҷазо дар замони ҳозира ба назари кас на шодӣ, балки андӯҳ менамояд; лекин оқибат ба онҳое ки ба воситаи он таълим ёфтаанд, самари осоиштаи адолатро меоварад.



^ сарх. 7 (Мас. 23:15) Эй писарам! Агар дили ту бохирад шавад, дили ман низ шод мегардад,



^ сарх. 7 (Эфс. 2:2, 3) Дар онҳо шумо мувофиқи давраи ин олам ва иродаи мире ки дар ҳаво ҳукмрон аст, яъне он рӯҳе ки ҳоло дар писарони исён амал мекунад, зиндагӣ мекардед.  3 Дар миёни онҳо ҳамаи мо низ як вақте аз рӯи шаҳавоти ҷисми худ зиндагӣ карда, ҳавасҳои ҷисм ва хаёлотро ба ҷо меовардем ва табиатан, мисли дигарон, фарзандони ғазаб будем.



^ сарх. 8 (Иш. 11:6–8) Ва гург бо барра зиндагӣ хоҳад кард, ва паланг бо бузғола хоҳад хобид; ва гӯсола ва шербача ва парворӣ бо ҳам хоҳанд буд, ва кӯдаки хурде онҳоро хоҳад чаронид. 7 Ва гов бо хирс хоҳад чарид, ва бачаҳои онҳо бо ҳам хоҳанд хобид; ва шер мисли гов коҳ хоҳад хӯрд. 8 Ва бачаи ширмак бар сӯрохи мори гурза бозӣ хоҳад кард, ва кӯдаки аз пистон баромада дасти худро ба хонаи мори афъӣ дароз хоҳад кард.



^ сарх. 8 (Қӯл. 3:9, 10) Ба якдигар дурӯғ нагӯед, дар ҳолате ки одами кӯҳнаро бо аъмоли вай аз худ дур кардаед  10 Ва одами навро дар бар кардаед, ки вай дар дониш ба шабоҳати Офаринандаи худ нав мешавад,



^ сарх. 8 (Юҳ. 13:35) Аз рӯи ҳамин ҳама хоҳанд донист, ки шогирдони Ман ҳастед, агар якдигарро дӯст доред».



^ сарх. 8 (Яъқ. 4:8) Ба Худо наздик шавед, ва Ӯ ба шумо наздик хоҳад шуд. Дастҳои худро бишӯед, эй гуноҳкорон, ва дилҳои худро пок кунед, эй дудилагон.



^ сарх. 9 (Иш. 11:9) Дар тамоми кӯҳи муқаддаси Ман бадӣ нахоҳанд кард ва осебе нахоҳанд расонид, зеро замин аз шинохтани Худованд пур хоҳад буд, мисли он ки баҳр пур аз обҳост.



^ сарх. 9 (Мас. 3:11, 12) Эй писарам! Ҷазои Худовандро рад накун, ва аз мазаммати Ӯ дилгир нашав, 12 Зеро ки Худованд ҳар киро дӯст дорад, варо мазаммат мекунад, ва ба вай, монанди падар ба писараш, таваҷҷӯҳ менамояд.



^ сарх. 10 (Заб. 103:10–14) 102:10 Бо мо мувофиқи хатоҳоямон амал накардааст, ва моро мувофиқи гуноҳҳоямон сазо надодааст. 11 102:11 Зеро, ба андозае ки осмон аз замин баланд аст, эҳсони Ӯ бар тарсгоронаш ба ҳамон андоза бузург аст. 12 102:12 Ба андозае ки шарқ аз ғарб дур аст, ҷиноятҳои моро ба ҳамон андоза аз мо дур кардааст. 13 102:13 Чунон ки падар ба фарзандон марҳамат мекунад, ончунон Худованд ба тарсгорони Худ марҳамат менамояд. 14 102:14 Зеро ки Ӯ сиришти моро медонад: дар хотир дорад, ки мо хок ҳастем.



^ сарх. 10 (Марқ. 9:33–37) Ба Кафарнаҳум омад; чун дар хона буд, аз онҳо пурсид: «Дар роҳ бо якдигар дар чӣ хусус муҳокима мекардед?»  34 Онҳо хомӯш монданд, чунки дар роҳ бо якдигар муҳокима мекарданд, ки кист бузургтар.  35 Ӯ нишаста, он дувоздаҳро наздаш хонд ва ба онҳо гуфт: «Ҳар кӣ мехоҳад нахустин бошад, вопасин ва хизматгори ҳама шавад».  36 Пас кӯдакеро гирифта, дар миёни онҳо ба по гузошт ва дар оғӯш кашида, ба онҳо гуфт:  37 «Ҳар кӣ яке аз ин гуна кӯдаконро ба исми Ман қабул кунад, вай Маро қабул мекунад; ва ҳар кӣ Маро қабул кунад, вай на Маро, балки Фиристандаи Маро қабул мекунад».



^ сарх. 10 (Марқ. 10:37) Онҳо ба Ӯ гуфтанд: «Ба мо лутф намо, ки яке дар тарафи ростат ва дигаре дар тарафи чапат дар ҷалоли Ту биншинем».



^ сарх. 10 (Марқ. 10:41–45) Ва он даҳ нафар, чун инро шуниданд, аз Яъқуб ва Юҳанно норозӣ шуданд. 42 Аммо Исо онҳоро назди Худ хонда гуфт: «Шумо медонед, ононе ки мири халқҳо ба шумор мераванд, бар онҳо ҳукмронӣ мекунанд ва акобирашон бар онҳо фармонраво мешаванд; 43 Лекин дар миёни шумо набояд ин тавр шавад: балки ҳар кӣ дар байни шумо хоҳад бузург бошад, хизматгори шумо шавад; 44 Ва ҳар кӣ хоҳад дар байни шумо нахустин бошад, ғуломи ҳама шавад; 45 Зеро Писари Одам низ на барои он омад, ки ба Ӯ хизмат кунанд, балки барои он ки хизмат кунад ва ҷони Худро барои фидияи бисёр касон бидиҳад».



^ сарх. 10 (Луқ. 22:24–27) Дар миёни онҳо инчунин баҳсу мунозира шуд, ки кадоме аз онҳо бояд бузургтар ҳисоб ёбад. 25 Вале Ӯ ба онҳо гуфт: «Подшоҳони халқҳо бар онҳо ҳукмронӣ мекунанд, ва ҳокимони онҳо валинеъмат хонда мешаванд; 26 Аммо шумо ин тавр не: балки он ки дар байни шумо бузургтар аст, бояд монанди хурдтарин бошад ва сардор – монанди хизматгузор. 27 Зеро кадоме бузургтар аст: он ки назди суфра менишинад, ё он ки хизматгузор аст? Оё на он аст, ки назди суфра менишинад? Аммо Ман дар миёни шумо монанди хизматгузор ҳастам.



^ сарх. 10 (Аъм. 5:42) Ва ҳар рӯз дар маъбад ва дар хонаҳо дар бораи Исои Масеҳ таълим ва башорат медоданд.



^ сарх. 11 (Заб. 63:6) 62:7 Вақте ки Туро бар бистари худ ба ёд меоварам, ҳамаи посҳои шаб дар бораи Ту фикру хаёл мекунам,



^ сарх. 11 (Заб. 16:7) 15:7 Худовандро муборак мехонам, ки Ӯ маро ҳидоят намудааст; шабҳо низ ботинам маро меомӯзад.



^ сарх. 11 (Заб. 1:2, 3) 1:2 Фақат ба шариати Худованд шавқ дорад, ва рӯзу шаб Тавроти Ӯро меомӯзад; 3 1:3 Ва мисли дарахте хоҳад буд, ки назди ҷӯйҳои об шинонда шудааст, ва меваи худро дар мавсимаш медиҳад, ва баргаш пажмурда намешавад, ва ҳар чӣ мекунад, барор хоҳад ёфт.



^ сарх. 12 (Ғал. 5:22, 23) Аммо самари Рӯҳ инҳост: муҳаббат, шодмонӣ, осоиштагӣ, пурсабрӣ, меҳрубонӣ, марҳамат, имон,  23 Фурӯтанӣ, парҳезгорӣ. Ба инҳо шариат муқобил нест.



^ сарх. 12 (Эфс. 2:2) Дар онҳо шумо мувофиқи давраи ин олам ва иродаи мире ки дар ҳаво ҳукмрон аст, яъне он рӯҳе ки ҳоло дар писарони исён амал мекунад, зиндагӣ мекардед.



^ сарх. 12 (Флп. 4:13) Ҳамааш аз дастам меояд, бо мадади Масеҳ, ки маро қувват мебахшад.



^ сарх. 12 (Заб. 10:17) 9:38 Худовандо! Орзуи ҳалимонро шунидаӣ; дили онҳоро қавӣ гардон; гӯшташро бикшо,



^ сарх. 13 (Ғал. 6:1) Эй бародарон, агар касе гирифтори хатое шавад, шумо, рӯҳониён, ӯро дар рӯҳи фурӯтанӣ ислоҳ кунед, ва ҳар кас аз худаш бохабар бошад, ки мабодо ба озмоиш дучор шавад.



^ сарх. 17 (Заб. 32:8) 31:8 «Ман туро таълим хоҳам дод ва ба роҳе ки бояд биравӣ, ҳидоят хоҳам кард: туро насиҳат хоҳам дод; чашмам бар туст».









[image: Бародаре аввал аз назди ду пири ҷамъомад рафт, лекин баъдтар баргашта бо онҳо сӯҳбат карда, аз тарафи Кӯзагари Бузург шакл ёфта истодааст]



Оё мегузоред, ки Кӯзагари Бузург шуморо шакл диҳад?


«Инак, чунон ки гил дар дасти кӯзагар аст, ончунон шумо... дар дасти Ман мебошед» (ИРМ. 18:6).

СУРУДҲО: 23, 22

ОЁ ШУМО ФАҲМОНДА МЕТАВОНЕД?


	Барои маслиҳати Яҳуваро қабул кардан ба мо чӣ халал мерасонад?



	Барои дар дасти Яҳува гили мулоим будан ба мо кадом хислатҳо кӯмак мерасонанд?



	Чӣ тавр волидон нишон дода метавонанд, ки Яҳува Кӯзагари онҳост?












1, 2. Чаро Худо Дониёлро «марди дилписанд» номид ва чӣ тавр мо мисли ӯ итоаткор буда метавонем?

ВАҚТЕ яҳудиён ба Бобил асир шуданд, онҳо ба шаҳре даромаданд, ки он пур аз бутҳо буд ва мардумаш арвоҳи шарирро парастиш мекард. Бо вуҷуди ин яҳудиёни содиқ ба мисли Дониёл ва се рафиқаш намонданд, ки рафтору кирдори мардуми Бобил ба онҳо таъсир кунад (Дон. 1:6, 8, 12; 3:16–18). Дониёлу рафиқонаш ба таври қатъӣ қарор карданд, ки ба Кӯзагари худ Яҳува содиқ мемонанд. Ва онҳо дар ин кор муваффақ гаштанд! Дониёл қариб тамоми умрашро дар Бобил гузаронда бошад ҳам, фариштаи Худованд гуфт, ки ӯ «марди дилписанд» аст (Дон. 10:11, 19).

2 Одатан кулолгар барои гилро мулоим кардан бо дастонаш онро зер мекунад, то шакли дилхоҳашро ба даст орад. Имрӯз ходимони Худо медонанд, ки Яҳува Ҳокими Даҳр аст ва ҳуқуқ дорад, ки халқҳоро шакл диҳад. (Ирмиё 18:6-ро хонед.) Ҳамчунин Яҳува ҳақ дорад, ки ҳар яки моро шакл диҳад. Дар баробари ин Ӯ озодии иродаи моро ба инобат гирифта мехоҳад, ки ба Ӯ ихтиёран итоат кунем. Барои дар дасти Яҳува чун гили мулоим мондан биёед се саволи зеринро дида бароем: 1) Чӣ тавр мо аз хислатҳое, ки диламонро сахт карда метавонанд, даргурез буда метавонем? 2) Чӣ тавр мо хислатҳоеро инкишоф дода метавонем, ки барои дар дасти Яҳува чун гили мулоим будан ёрдам мекунанд? 3) Вақте Яҳува фарзандонро тарбия мекунад, чӣ тавр волидон ба Ӯ итоат карда метавонанд?






САХТДИЛ НАШАВЕД


 3. Чӣ дили моро сахт карда метавонад? Мисол оред.

3 Дар Масалҳо 4:23 чунин гуфта шудааст: «Бештар аз ҳар чизи ҳифзталаб дили худро маҳфуз дор, зеро ки зуҳуроти ҳаёт аз он аст». Аз кадом хислатҳои бад мо бояд дурӣ ҷӯем? Мағрурӣ, одати гуноҳ кардан ва сустимонӣ. Доштани чунин хислатҳо касро беитоату саркаш мегардонад (Дон. 5:1, 20; Ибр. 3:13, 18, 19). Шоҳи Яҳудо, Узиё мағруриашро нишон дод. (2 Вақоеънома 26:3–5, 16–21-ро хонед.) Дар аввали ҳукмрониаш Узиё «он чи дар назари Худо дуруст буд, ба амал меовард» ва «Худоро ҷӯё буд». Ҳарчанд Яҳува ҳукмронии Узиёро қавӣ гардонида бошад ҳам, «ҳангоме ки ӯ қавӣ шуд, дилаш то дараҷаи бадкирдорӣ мутакаббир гардид», яъне ӯ ҳавобаланд шуд. Узиё ҳатто дар маъбад бухур сӯзониданӣ шуд, ки ба ин танҳо коҳинон аз насли Ҳорун ҳақ доштанд. Вақте коҳинон Узиёро аз ин кораш боздоштанӣ шуданд, ӯ дарғазаб шуд. Ин ба чӣ оварда расонд? Ӯ дар дасти Худо чун гили сахт «шикаст» хӯрд ва то рӯзи вафоти худ махавӣ буд (Мас. 16:18).

4, 5. Агар мо ба мағрурӣ роҳ диҳем, чӣ мешавад? Мисол оред.

4 Агар мо ба мағрурӣ роҳ диҳем, худро аз дигарон беҳтар шуморида шояд маслиҳатҳои Китоби Муқаддасро рад кунем (Рум. 12:3; Мас. 29:1). Биёед мисоли бародар Ҷимро, ки пири ҷамъомад буд, дида бароем. Ҷим дар як масъалаи бо ҷамъомад вобастабуда бо пирон розӣ нашуд. Ӯ нақл мекунад: «Ман ба бародарон гуфтам, ки онҳо муҳаббат надоранд ва ба вохӯриҳо рафтанро бас кардам». Қариб шаш моҳ пас ӯ ба дигар ҷамъомад гузашт, лекин ӯро дар он ҷо чун пир таъин накарданд. Ҷим мегӯяд: «Ман шикаст хӯрдам. Худбовариам бар ман ғалаба карду ман аз ҳақиқат рафтам». Ҳамин тавр Ҷим даҳ сол ғайрифаъол буд. Ӯ иқрор мешавад: «Ман мағрурӣ карда ҳатто Яҳуваро айбдор мекардам. Тӯли солҳо бародарон ба хотири дастгирӣ ба хабаргириам меомаданд, вале ман кӯмаки онҳоро қабул намекардам».

5 «Ман диққатамро фақат ба рафтори дигарон, ки ба назар нодуруст менамуд, равона мекардам» — мегӯяд Ҷим. Саргузашти ӯ нишон медиҳад, ки мағрурӣ ба худсафедкуниву саркашӣ оварда мерасонад (Ирм. 17:9). Оё боре шуморо ҳамимонатон хафа карда буд? Ё ин ки шумо аз сабаби аз даст додани таъинот хафа шуда будед? Агар чунин шуда бошад, шумо чӣ тавр рафтор кардед? Оё ба мағрурӣ роҳ додед? Ё ин ки шумо кӯшиш кардед, ки бо бародаратон осоиштагиро нигоҳ дошта ба Яҳува содиқ монед? (Забур 118:165 ва Эфсӯсиён 4:32-ро хонед.)

 6. Агар мо одати гуноҳ карданро дошта бошем, чӣ рӯй медиҳад?

6 Вақте шахс гуноҳ кардан мегирад ва гуноҳашро пинҳон мекунад, қабул кардани маслиҳати Худо барояш душвор шуда метавонад. Дар натиҷа ба гуноҳ даст задан барояш осонтар мешавад. Бародаре мегӯяд, ки оҳиста-оҳиста одам аз рафтори бадаш дигар хавотир намешавад. Дигар бародаре, ки одати тамошо кардани порнографияро дошт, баъдтар иқрор шуд: «Ман дар худ пай бурдам, ки нисбати пирон айбҷӯиро инкишоф додаам». Одати тамошои порнография муносибати ӯро бо Яҳува вайрон кард. Оқибат рафтори ӯ ба ҳама фош шуд ва пирон ба ӯ кӯмак расониданд. Албатта, ҳамаи мо нокомилем. Лекин агар мо ба ҷои аз Яҳува бахшишу кӯмак пурсидан айбҷӯй бошем ё худро сафед кунем, дили мо сахт шуда метавонад.

7, 8. а) Чӣ тавр Исроили қадим сустимонӣ зоҳир намуд? б) Мо аз ин чӣ дарс мегирем?

7 Мо дар мисоли исроилиёне, ки Яҳува онҳоро аз Миср озод кард, мебинем, ки чӣ тавр сустимонӣ дилро сахт карда метавонад. Онҳо мӯъҷизаҳои Худоро, ки баъзеаш дар ҳақиқат ҳайратовар буд, диданд! Ба ҳамаи ин нигоҳ накарда вақте онҳо ба Замини ваъдашуда наздик шуданд, сустимонӣ карданд. Ба ҷои ба Яҳува бовар кардан онҳо ба тарсу ваҳм дода шуда ба зидди Мусо шикоят карданд. Онҳо ҳатто мехостанд ба Миср, ки пештар дар он ҷо ғулом буданд, баргарданд! Ба Яҳува ин хеле дарднок буд. Ӯ гуфт: «То ба кай ин қавм Маро хор медоранд?» (Ад. 14:1–4, 11; Заб. 77:40, 41). Он насл аз сабаби дилсахтиву сустимониаш дар биёбон мурда рафт.

8 Имрӯзҳо бо наздикшавии дунёи нав имони мо озмуда мешавад. Хуб мебуд, ки мо сифати имонамонро санҷем. Чӣ тавр мо боварӣ ҳосил карда метавонем, ки имонамон қавӣ аст? Масалан, мо бовариамонро оиди суханони Исо, ки дар Матто 6:33 навишта шудааст, санҷида метавонем. Аз худ пурсед: «Оё қарорҳову рафторам нишон медиҳанд, ки ман дар ҳақиқат ба ин ваъдаи Исо боварӣ дорам? Оё ман аз паси пулу мол шуда ба ҷамъомад ё хизмат намеравам? Агар кор вақту қуввати зиёди маро гирад, ман чӣ кор мекунам? Оё мегузорам, ки ин ҷаҳон маро шакл дода аз ҳақиқат дур созад?»

 9. Чаро ва чӣ тавр мо бояд имони «худро тафтиш» кунем?

9 Агар мо ба гуфтаҳои Китоби Муқаддас оиди муошират бо ёрони бад, аз ҷамъомад хориҷшудагон ё вақтхушӣ гӯш надиҳем, дили мо сахт шуда метавонад. Аз худ пурсед: «Агар бо ман чунин мешуд, чӣ кор мекардам?» Агар мо дар худ чунин рӯҳияи нодурустро пай барем, бояд ба зудӣ имонамонро тафтиш кунем! Китоби Муқаддас маслиҳат медиҳад: «Худро тафтиш намоед, ки оё дар имон ҳастед? Худро имтиҳон кунед» (2 Қӯр. 13:5). Мо бояд мунтазам мулоҳиза ронем ва дар асоси Каломи Худо имонамонро ростқавлона тафтиш кунем.






ҲАМЕША ГИЛИ МУЛОИМ БОШЕД


10. Чӣ ба мо кӯмак мекунад, ки дар дасти Яҳува гили мулоим бошем?

10 Худо ба воситаи Каломаш, ҷамъомад ва мавъиза ба мо кӯмак мерасонад, ки гили мулоим бошем. Чи хеле ки об гилро мулоим месозад, ҳамин тавр хониши ҳаррӯзаи Китоби Муқаддас ва мулоҳиза оиди он ба мо ёрдам мекунад, ки дар дасти Яҳува гили мулоим бошем. Яҳува аз подшоҳони Исроил талаб мекард, ки Қонуни Ӯро рӯбардор карда онро ҳар рӯз хонанд (Такр. Ш. 17:18, 19). Барои ҳаввориён низ хониши ҳаррӯзаи Китоби Муқаддас ва мулоҳиза оиди он барои хизматашон хеле муҳим буд. Чунки онҳо дар суханонашон зуд-зуд ба Навиштаҳои Ибронӣ муроҷиат намуда дар номаҳои худ садҳо маротиба ба он ишора мекарданд ва дигаронро низ ба ин кор бармеангехтанд (Аъм. 17:11). Дар замони мо ҳам хеле муҳим аст, ки Каломи Худоро хонем ва бо дуо оиди он мулоҳиза ронем (1 Тим. 4:15). Чунин амал ба мо кӯмак мерасонад, ки дар назди Яҳува хоксор монем ва дар дастонаш гили мулоим бошем.



[image: Хоҳаре аз тарафи Кӯзагари Бузург шакл ёфта Китоби Муқаддас мехонад, дуо мегӯяд, ба ҷамъомад ташриф меорад ва ба дигарон мавъиза мекунад]
Барои гили мулоим мондан, ба дастуроти Худо гӯш диҳед! (Ба сархатҳои 10–13 нигаред.)





11, 12. Чӣ тавр Яҳува барои шакл додани мо ҷамъомадро истифода мебарад? Фаҳмонед.

11 Яҳува бо воситаи ҷамъомад мувофиқи ниёзҳоямон моро шакл медиҳад. Бародар Ҷим, ки дар борааш пештар гуфтем, баъд аз он ки пире нисбаташ таваҷҷӯҳ зоҳир намуд, кӯшиш мекард, ки дилашро мулоим кунад. Ӯ чунин мегӯяд: «Ӯ маро ягон бор барои корҳои гузашта айбдор накард ва маро танқид намекард. Ба ҷои ин Ӯ бо ман муносибати хуб дошт ва ба дастгирӣ карданам тайёр буд». Тақрибан баъд аз се моҳ он пир Ҷимро ба ҷамъомад таклиф намуд. Ҷим мегӯяд: «Дар ҷамъомад маро хеле хуш пазируфтанд ва муҳаббати онҳо сабаби ба ҷамъомад баргаштанам шуд. Ман фаҳмидам, ки ҳиссиёти ман чизи муҳим нест. Бо дастгирии меҳрубононаи бародарон ва ҳамсари азизам, ки ҳеҷ вақт рӯҳан суст намешуд, ман муносибатамро бо Яҳува аз нав қавӣ гардонидам. Ман ҳамчунин аз мақолаҳои «Яҳува айбдор нест» ва «Ба Яҳува содиқона хизмат кунед», «Бурҷи дидбонӣ» (рус.) аз 15 ноябри соли 1992 рӯҳбаландӣ гирифтам».

12 Бо гузашти вақт Ҷим аз нав пири ҷамъомад шуд. Аз он вақт инҷониб ӯ ба бародароне, ки бо чунин душвориҳо рӯ ба рӯ мешаванд, барои рӯҳан барқарор шуданашон кӯмак мерасонад. Ӯ хулоса мекунад: «Ман гумон мекардам, ки бо Яҳува муносибати наздик доштам, лекин дар асл ин хел набуд! Ман фаҳмидам, ки мағрурӣ чашмонамро кӯр кардааст, то чизҳои муҳимро надида фақат айбҷӯӣ кунам» (1 Қӯр. 10:12).

13. Кори мавъиза барои инкишоф додани кадом хислатҳо кӯмак мекунад ва чӣ манфиат меорад?

13 Чӣ тавр кори мавъиза барои шакл гирифтанамон кӯмак мекунад? Хушхабарро ба дигарон нақл кардан ба мо кӯмак мекунад, ки фурӯтанӣ ва дигар хислатҳоро дар худ инкишоф диҳем (Ғал. 5:22, 23). Он хислатҳои хуберо, ки шумо ба туфайли мавъиза инкишоф додед, ба ёд оред. Зоҳир кардани хислатҳои хуб дар расонидани хушхабар хеле муҳим аст. Зеро он ба муносибати одамони маҳалламон нисбати мо таъсир карда метавонад. Масалан, дар Австралия ду воизе суханони соҳибхонаеро, ки бо онҳо начандон хуб муомила кард, эҳтиромона гӯш карданд. Баъдтар он зан аз кори кардааш пушаймон шуда ба филиал нома навишт. Ӯ гуфт: «Ман аз он ду шахси фурӯтан барои худбоварию муомилаи нодурустам узр мехоҳам. Ман беақлӣ карда он ду шахсеро ки суханони Худоро ба ман гуфтанӣ буданд, пеш кардам». Агар воизон аққалан камакак ғазаболуд мешуданд, магар ин зан чунин нома менавишт? Албатта, не. То чӣ андоза мавъиза ҳам барои мо ва ҳам барои дигарон манфиатовар аст!






ВОЛИДОН, БА КӮЗАГАРИ БУЗУРГ ИТОАТ КУНЕД


14. Волидон бояд чӣ кор кунанд, то дар тарбияи фарзандон муваффақ шаванд?

14 Кӯдакони хурдсол таълим гирифтан мехоҳанд ва ба фурӯтанӣ майл доранд (Мат. 18:1–4). Волидони бохирад ҳамавақт ҳаракат мекунанд, ки дар ақлу дили кӯдаконашон дониши Худо ва нисбати ҳақиқат муҳаббатро ҷойгир кунанд (2 Тим. 3:14, 15). Албатта, барои дар ин кор муваффақ гаштан волидон пеш аз ҳама бояд ҳақиқатро дар дили худашон ҷой диҳанд ва онро мақсади ҳаёташон гардонанд. Вақте волидон чунин мекунанд, фарзандон на танҳо ҳақиқатро мешунаванд, балки онро дар амал мебинанд. Ғайр аз ин онҳо ёд мегиранд, ки тарбияи волидонро чун изҳори муҳаббати Яҳува қабул кунанд.

15, 16. Вақте фарзандон аз ҷамъомад хориҷ мешаванд, чӣ тавр волидон имонашонро ба Худо нишон дода метавонанд?

15 Нигоҳ накарда ба кӯшишҳои волидон баъзе фарзандон аз ҳақиқат мераванд ё аз ҷамъомад хориҷ мешаванд, ки ин ба оила дарднок аст. Хоҳаре аз Африқои Ҷанубӣ чунин мегӯяд: «Вақте акаамро аз ҷамъомад хориҷ карданд, ин ба он монанд буд, ки гӯё вай мурд. Ин хеле дардовар буд!» Ин хоҳар ва волидонаш чӣ хел рафтор карданд? Онҳо аз рӯи дастуроти Китоби Муқаддас амал намуданд. (1 Қӯринтиён 5:11, 13-ро хонед.) Волидонаш гуфтанд: «Мо қарор кардем, ки аз рӯи гуфтаҳои Китоби Муқаддас амал менамоем. Ва дарк мекардем, ки ба гапи Яҳува гӯш додан натиҷаи хуб меорад. Вақте писарамон аз ҷамъомад хориҷ шуд, мо ба ин чун ба тарбияи Яҳува нигоҳ мекардем ва боварӣ доштем, ки тарбияи Худо ин изҳори муҳаббаташ мебошад ва Ӯ аз меъёр зиёд ҷазо намедиҳад. Аз ин рӯ бо писарамон танҳо дар вақтҳои зарурӣ оиди масъалаҳои корӣ гап мезадем».

16 Писарашон худро чӣ хел ҳис мекард? Ӯ мегӯяд: «Ман медонистам, ки оилаамон аз ман нафрат намекунанд, балки онҳо ба гапи Яҳува гӯш медиҳанд. Вақте дар ҳаёт бо душвориҳо рӯ ба рӯ шудам, танҳо Яҳува ба ман кӯмак карда тавонист ва маро бахшид. Он гоҳ ман фаҳмидам, ки то чӣ андоза ба дастгирии Яҳува мӯҳтоҷам». Танҳо тасаввур кунед, ки пас аз ба ҷамъомад баргаштани писарашон ин оила то чӣ андоза хурсанд шуданд! Дар ҳақиқат агар мо дар ҳама роҳҳои худ диққатамонро ба Яҳува равона созем, натиҷаи хуб ба даст меорем (Мас. 3:5, 6; 28:26).

17. Чаро мо бояд ба Яҳува итоат кунем ва чӣ тавр ин ба мо манфиат меорад?

17 Ишаъё-пайғамбар пешгӯӣ кард, ки яҳудиёни асиршуда тавба карда чунин мегӯянд: «Эй Худованд, Ту Падари мо ҳастӣ; мо гил ҳастем, ва Ту — кӯзагари мо, ва ҳамаамон амали дастҳои Ту мебошем». Ва боз аз Яҳува илтиҷо мекунанд: «Худовандо... гуноҳро то абад дар хотир нигоҳ надор; лутфан назар андоз, ки ҳамаамон қавми Ту ҳастем» (Иш. 64:8, 9). Агар мо фурӯтан бошему ҳамеша ба Яҳува итоат кунем, Ӯ моро мисли пайғамбар Дониёл шахси дилписанд ҳисоб мекунад. Илова бар ин Яҳува ба воситаи Калом, рӯҳи муқаддас ва ташкилоташ минбаъд низ моро шакл дода рӯзе фарзандони комили Худ мегардонад (Рум. 8:21).









^ (Ирм. 18:6) «Оё Ман ба шумо, эй хонадони Исроил, мисли ҳамин кулолгар наметавонам рафтор намоям? — мегӯяд Худованд. — Инак, чунон ки гил дар дасти кӯзагар аст, ончунон шумо, эй хонадони Исроил, дар дасти Ман мебошед.



^ сарх. 1 (Дон. 1:6) Ва дар миёни онҳо Дониёл, Ҳананё, Мишоил ва Азарё буданд.



^ сарх. 1 (Дон. 1:8) Вале Дониёл дар дили худ аҳд кард, ки худро бо хӯроки суфраи подшоҳ ва бо шаробе ки ӯ менӯшад, палид накунад, бинобар ин аз сардори хоҷасароён иҷозат пурсид, то ки палид нашавад.



^ сарх. 1 (Дон. 1:12) «Лутфан, бандагонатро даҳ рӯз озмоиш намо: ба мо сабзавот барои хӯрдан бидиҳанд, ва об барои нӯшидан;



^ сарх. 1 (Дон. 3:16–18) Шадрак, Мешак ва Абднаҷу ба подшоҳ ҷавоб гардонда, гуфтанд: «Эй Набукаднесар! Моро ҳоҷати он нест, ки дар ин бора ба ту ҷавоб диҳем. 17 Моро Худое ҳаст, ки Ӯро ибодат менамоем, ва Ӯ қодир аст моро аз кӯраи оташи сӯзон бираҳонад, ва аз дасти ту, эй подшоҳ, низ раҳо хоҳад кард. 18 Ва ҳатто агар на ин тавр аст, туро, эй подшоҳ, маълум бод, ки мо худоёни туро ибодат нахоҳем кард ва ба ҳайкали тиллои ту, ки барқарор намудаӣ, саҷда нахоҳем бурд».



^ сарх. 1 (Дон. 10:11) Ва ӯ ба ман гуфт: «Эй Дониёл, марди дилписанд! Суханонеро, ки ман ба ту мегӯям, бифаҳм, ва бар пойҳои худ биист, зеро ки алҳол назди ту фиристода шудаам». Ва чун ин суханонро ба ман гуфт, ман бархостам, дар ҳолате ки ларзон будам.



^ сарх. 1 (Дон. 10:19) Ва гуфт: «Натарс, эй марди дилписанд! Салом бар ту бод! Қавидил ва далер бош!» Ва чун инро гуфт, қувват гирифтам ва гуфтам: «Бигӯ, эй оғоям, зеро ки ту маро тақвият намудаӣ».



^ сарх. 2 (Ирм. 18:6) «Оё Ман ба шумо, эй хонадони Исроил, мисли ҳамин кулолгар наметавонам рафтор намоям? — мегӯяд Худованд. — Инак, чунон ки гил дар дасти кӯзагар аст, ончунон шумо, эй хонадони Исроил, дар дасти Ман мебошед.



^ сарх. 3 (Мас. 4:23) Бештар аз ҳар чизи ҳифзталаб дили худро маҳфуз дор, зеро ки зуҳуроти ҳаёт аз он аст.



^ сарх. 3 (Дон. 5:1) Подшоҳ Балшасар барои ҳазор нафар акобири худ базми бузурге орост, ва дар ҳузури он ҳазор нафар акобири худ базми бузурге орост, ва дар ҳузури он ҳазор нафар шароб нӯшид.



^ сарх. 3 (Дон. 5:20) Вале вақте ки дилаш пурғурур ва рӯҳаш барои бадкорӣ сахт шуд, ӯ аз тахти салтанати худ сарнагун гардида, ҷалолаш аз ӯ гирифта шуд,



^ сарх. 3 (Ибр. 3:13) Балки якдигарро ҳар рӯз насиҳат диҳед, то даме ки “имрӯз” гуфта мешавад, ки касе аз шумо ба фиребҳои гуноҳ афтода, сахтдил нашавад.



^ сарх. 3 (Ибр. 3:18, 19) Ва дар ҳаққи киҳо Ӯ қасам хӯрд, ки ба оромии Ӯ дохил нахоҳанд шуд? Оё на дар ҳаққи онҳое ки беитоатӣ карданд? 19 Ва мо мебинем, ки онҳо аз боиси беимонӣ натавонистанд дохил шаванд.



^ сарх. 3 (2 Вақ. 26:3–5) Узиё дар вақти подшоҳ шуданаш шонздаҳсола буд, ва панҷоҳу ду сол дар Ерусалим подшоҳӣ кард; ва номи модараш Еколё, аз Ерусалим буд. 4 Ва он чи дар назари Худованд мақбул буд, ба амал овард, мувофиқи ҳар он чи падараш Амасё ба амал оварда буд. 5 Ва дар айёми Закарё, ки рӯъёҳои Худоро фаҳм менамуд, ӯ Худоро ҷӯё буд, ва дар рӯзҳое ки Худовандро ҷӯё буд, Худо ӯро комёб мегардонид.



^ сарх. 3 (2 Вақ. 26:16–21) Ва ҳангоме ки ӯ қавӣ шуд, дилаш то ба дараҷаи бадкирдорӣ мутакаббир гардида, ба Худованд Худои худ хиёнат кард, ва ба маъбади Худованд даромад, то ки бухур бар қурбонгоҳи бухур бисӯзонад. 17 Ва аз паи ӯ Азарёҳуи коҳин даромад, ва коҳинони Худованд, ҳаштод марди далер ҳамроҳи ӯ буданд. 18 Ва онҳо дар гирди подшоҳ Узиё истода, ба ӯ гуфтанд: «Туро, эй Узиё, раво нест, ки барои Худованд бухур бисӯзонӣ, балки ин кори коҳинони банӣ–Ҳорун аст, ки барои сӯзонидани бухур тақдис шудаанд; аз қудс берун рав, зеро ки ту хиёнат кардаӣ, ва ин барои ту сабаби шаъну шараф аз ҷониби Худованд Худо нахоҳад буд». 19 Ва Узиё дарғазаб шуд, дар ҳолате ки маҷмари бухурсӯзонӣ дар дасташ буд, ва ҳамин ки ғазабаш бар коҳинон дар хонаи Худованд, назди қурбонгоҳи бухур, махав бар пешонии ӯ пайдо шуд. 20 Ва Азарёҳуи саркоҳин ва ҳамаи коҳинон ба ӯ назар андохтанд, ва инак, махав бар пешонии ӯ буд, ва бошитоб ӯро аз он ҷо бароварданд, ва худаш низ ба баромадан шитофт, зеро ки Худованд ӯро ба бало гирифтор карда буд. 21 Ва подшоҳ Узиё то рӯзи фавти худ махавӣ буд ва дар махавхона сукунат дошт, зеро ки аз хонаи Худованд рад карда шуда буд. Ва писараш Ютом сардори хонаи подшоҳ буда, қавми мамлакатро доварӣ менамуд.



^ сарх. 3 (Мас. 16:18) Моқабли шикаст ғурур аст, ва моқабли нобарорӣ—ҳавобаландӣ.



^ сарх. 4 (Рум. 12:3) Зеро ба ҳасби файзе ки ба ман ато шудааст, ба ҳар яке аз шумо мегӯям: дар ҳаққи худатон бештар аз он чи шоён аст, фикр накунед, балки хоксорона, ба андозаи имоне ки Худо ба ҳар кас насиб кардааст, фикр ронед.



^ сарх. 4 (Мас. 29:1) Шахсе ки мазамматҳоро шунида, гарданкашӣ кунад, баногоҳ шикаст хоҳад хӯрд, ва ӯро паноҳгоҳе нахоҳад буд.



^ сарх. 5 (Ирм. 17:9) Дил аз ҳама чиз маккортар аст, ва он шифонопазир аст; кист, ки онро тавонад дарк кунад?



^ сарх. 5 (Заб. 119:165) 118:165 Дӯстдорони шариати Ту осоиштагии зиёде доранд, ва чизе ба онҳо монеъ намешавад.



^ сарх. 5 (Эфс. 4:32) Балки ба якдигар меҳрубон ва дилсӯз бошед ва якдигарро афв намоед, чунон ки Худо низ моро дар Масеҳ афв намудааст.



^ сарх. 7 (Ад. 14:1–4) Ва тамоми ҷамоат бо овози баланд фиғон бардоштанд, ва қавм он шаб гиря карданд. 2 Ва тамоми банӣ–Исроил аз Мусо ва Ҳорун шиква карданд, ва тамоми ҷамоат ба онҳо гуфтанд: «Кошки дар замини Миср мемурдем, ё дар ҳамин биёбон ҷон медодем! 3 Ва чаро Худованд моро ба ин замин мебарад, то ки мо ба дами шамшер биафтем, ва занону кӯдакони мо ба асирӣ бурда шаванд? Оё барои мо беҳтар нест, ки ба Миср баргардем?» 4 Ва ба якдигар гуфтанд: «Сардоре бар худ таъин мекунем ва ба Миср бармегардем».



^ сарх. 7 (Ад. 14:11) Ва Худованд ба Мусо гуфт: «То ба кай ин қавм Маро хор медоранд? Ва то ба кай, бо вуҷуди тамоми аломоте ки дар миёни онҳо ба амал овардаам, ба ман имон намеоваранд?



^ сарх. 7 (Заб. 78:40, 41) 77:40 Чандин бор дар биёбон Ӯро ба хашм оварданд, дар бодия Ӯро оташин карданд. 41 77:41 Ва гашта–баргашта Худоро озмуданд, ва Қуддуси Исроилро хорӣ доданд.



^ сарх. 8 (Мат. 6:33) Аммо аввал Малакути Худо ва адолати Ӯро биҷӯед ва ҳамаи ин чизҳо ба шумо ба таври илова дода хоҳад шуд.



^ сарх. 9 (2 Қӯр. 13:5) Худро тафтиш намоед, ки оё дар имон ҳастед? Худро имтиҳон кунед. Ё шумо худро намешиносед, ки Исои Масеҳ дар шумост? Магар ин ки шумо на ончунон ҳастед, ки бояд бошед.



^ сарх. 10 (Такр. Ш. 17:18, 19) Ва ҳангоме ки вай бар тахти мамлакати худ биншинад, бигзор нусхаи ин қонунро аз китобе ки назди коҳинони левизода аст, барои худ бинависад. 19 Ва он назди вай бошад, ва онро вай тамоми айёми зиндагии худ бихонад, то таълим гирад, ки вай бояд аз Худованд Худои худ битарсад, ва саъю кӯшиш кунад, ки ҳамаи суханони ин фароизро ба ҷо оварад,



^ сарх. 10 (Аъм. 17:11) Яҳудиёни он ҷо назар ба аҳли Таслӯникӣ равшанфикртар буданд: бо иштиёқи комил каломро гӯш мекарданд ва ҳар рӯз Навиштаҳоро санҷида мебаромаданд, то бидонанд, ки оё дар ҳақиқат ҳамин тавр аст ё не;



^ сарх. 10 (1 Тим. 4:15) Ба ин ғамхорӣ намо ва инро тарк накун, то ки муваффақияти ту ба ҳама намоён шавад.



^ сарх. 12 (1 Қӯр. 10:12) Бинобар ин ҳар кӣ гумон мекунад, ки рост истодааст, эҳтиёт кунад, ки наафтад.



^ сарх. 13 (Ғал. 5:22, 23) Аммо самари Рӯҳ инҳост: муҳаббат, шодмонӣ, осоиштагӣ, пурсабрӣ, меҳрубонӣ, марҳамат, имон,  23 Фурӯтанӣ, парҳезгорӣ. Ба инҳо шариат муқобил нест.



^ сарх. 14 (Мат. 18:1–4) Дар он соат шогирдон назди Исо омада, гуфтанд: «Дар Малакути Осмон кист бузургтар?» 2 Исо кӯдакеро ҷеғ зада, дар миёни онҳо ба по гузошт, 3 Ва гуфт: «Ба ростӣ ба шумо мегӯям: агар руҷӯъ накунед ва монанди кӯдакон нашавед, ба Малакути Осмон нахоҳед даромад. 4 Пас, ҳар кӣ худро мисли ин кӯдак фурӯтан созад, дар Малакути Осмон вай бузургтар аст;



^ сарх. 14 (2 Тим. 3:14, 15) Лекин ту дар он чи таълим гирифтаӣ ва мӯътақид шудаӣ, қоим бош, чун медонӣ, ки туро кӣ таълим додааст; 15 Ва аз кӯдакиат Навиштаҳои Муқаддасро медонӣ, ки метавонанд туро ҳикмат омӯзанд барои наҷот ёфтан ба василаи имоне ки дар Исои Масеҳ аст.



^ сарх. 15 (1 Қӯр. 5:11) Балки ба шумо навиштаам, ки бо касе алоқа накунед, ки худро бародар номида, зинокор, ё ҳаромризқ, ё бутпараст, ё бадзабон, ё бадмаст, ё ғоратгар шуда мондан мегирад; бо чунин одам якҷоя хӯрок ҳам нахӯред.



^ сарх. 15 (1 Қӯр. 5:13) Ба онҳое ки дар берунанд, Худо доварӣ мекунад. Пас шумо фосиқро аз миёни худ бадар кунед.



^ сарх. 16 (Мас. 3:5, 6) Бо тамоми дили худ ба Худованд таваккал намо, ва ба хиради худ такя накун. 6 Дар ҳамаи тариқҳои худ Ӯро дарк намо, ва Ӯ роҳҳои туро ҳамвор хоҳад кард.



^ сарх. 16 (Мас. 28:26) Касе ки аз худаш дилпур бошад, аблаҳ аст, вале касе ки бо хирад рафтор кунад, раҳо хоҳад шуд.



^ сарх. 17 (Иш. 64:8, 9) Ва акнун, эй Худованд, Ту Падари мо ҳастӣ; мо гил ҳастем, ва Ту — кӯзагари мо, ва ҳамаамон амали дастҳои Ту мебошем. 9 Худовандо! Бениҳоят дар ғазаб нашав, ва гуноҳро то абад дар хотир нигоҳ надор; лутфан назар андоз, ки ҳамаамон қавми Ту ҳастем.



^ сарх. 17 (Рум. 8:21) Худи махлуқот ҳам аз бандагии фано халосӣ ёфта, ба озодии ҷалоли фарзандони Худо шарик хоҳад шуд.









[image: Исо лашкари осмониашро роҳнамоӣ мекунад]
Дар рӯзҳои мо марде бо лавозимоти хатнависӣ Исоро тасвир мекунад, ки ба одамоне, ки наҷот меёбанд, аломат мегузорад






Саволҳои хонандагон




Дар рӯъёи Ҳизқиёл марде бо лавозимоти хатнависӣ ва шаш нафар бо олоти харобкунанда киро тасвир мекунанд?


 Онҳо лашкари осмониро тасвир мекунанд, ки ҳангоми вайрон кардани Ерусалим истифода бурда шуданд ва ҳамчунин ҳангоми нест кардани дунёи Шайтон дар Ҳармиҷидӯн истифода хоҳанд шуд. Чаро ин фаҳмиши нав мантиқан дуруст аст?

Пеш аз соли 607 то э. мо, Яҳува ба Ҳизқиёл дар бораи оқибати Ерусалим рӯъё нишон дод. Дар рӯъё Ҳизқиёл дид, ки дар шаҳр корҳои зишт мекунанд. Сипас шаш нафар мардонро дид, ки дар даст «олати харобкунанда» доштанд. Ҳамчунин дар рӯъё марде буд, ки «либоси катон дар тан ва лавозимоти хатнависӣ» дошт (Ҳиз. 8:6–12; 9:2, 3). Ба ин мард гуфта шуд: «Аз миёнаи шаҳр... гузар намо, ва бар пешонии одамоне ки дар бораи ҳамаи корҳои зиште ки андаруни он карда мешавад, оҳу фиғон мекунанд, аломате бигузор». Баъд ба шаш нафар амр дода шуд, ки шахсони аломатнадоштаро нобуд кунанд (Ҳиз. 9:4–7). Мо аз ин рӯъё чӣ меомӯзем? Ва марди бо лавозимоти хатнависӣ кист?

Ин рӯъёро Ҳизқиёл соли 612 то э. мо дид. Ин пешгӯӣ ду иҷрошавӣ дорад. Якум бор он баъд аз панҷ сол, вақте Яҳува ба лашкари Бобил иҷозат дод, ки Ерусалимро валангор кунад, иҷро шуд (Ирм. 25:9, 15–18). Бо ин роҳ Яҳува Бобилро истифода бурда халқи саркашашро ҷазо дод. Лекин одилон ҳамроҳи бадкорон нобуд нашуданд. Зеро Яҳува аз рӯи муҳаббат яҳудиёнеро, ки бадкориҳои шаҳрро дастгирӣ намекарданд, наҷот дод.

Ҳизқиёл на дар аломатгузорӣ иштирок карду на дар валангоркунии шаҳр. Фариштаҳо кори валангоркунии Ерусалимро идора мекарданд. Аз ин рӯ ин пешгӯӣ ба мо имконият медиҳад, то бубинем, ки дар осмон чӣ рӯй дод. Яҳува ба фариштагон фармуд, ки бадкоронро нест кунанд, вале одилонро наҷот диҳанд*.

Ин пешгӯӣ ҳамчунин дар оянда иҷро мешавад. Пештар мо мегуфтем, ки мард бо лавозимоти хатнависӣ тадҳиншудагони боқимондаро тасвир мекунад. Ва онҳое ки хушхабарро қабул мекунанд барои наҷот аломат мегиранд. Солҳои охир маълум гашт, ки ба фаҳмиши мо дигаргуние даровардан лозим аст. Аз рӯи гуфтаҳои Матто 25:31–33, Исо одамонро доварӣ хоҳад кард. Ӯ ин корро дар давоми мусибати бузург мекунад. Дар он вақт одилон наҷот меёбанд ва бадкорон нобуд хоҳанд шуд.

Инак, мо аз рӯъёи Ҳизқиёл чиро фаҳмидем? Панҷ фикри зеринро:

	            Пеш аз валангор гаштани Ерусалим Ҳизқиёл бо Ирмиё чун дидбонон хизмат мекарданд, чи хеле ки Ишаъё пештар буд. Дар замони мо Яҳува гурӯҳи хурди тадҳиншудагонро дар таълим додани халқаш ва аз мусибати бузург огоҳ кардани дигарон истифода мебарад. Тамоми халқи Худо ҳамчун аҳли хонавода дар ин кори огоҳкунӣ иштирок мекунанд (Мат. 24:45–47).



	            Ҳизқиёл барои наҷот ёфтани одамон дар аломатгузорӣ иштирок накард, халқи Худо низ имрӯз дар ин кор иштирок намекунад. Халқи Худо фақат мавъиза карда, одамонро аз мусибати омадаистода огоҳ мекунанд. Ин кори онҳоро фариштагон идора мекунанд (Ваҳй 14:6).



	             Ба мисли рӯзҳои Ҳизқиёл имрӯз ҳеҷ кас дар пешониаш аломати аслӣ намегирад. Пас барои наҷот ёфтан чӣ тавр одамон аломати рамзиро гирифта метавонанд? Онҳо бояд хушхабарро нағз қабул кунанд, ба Масеҳ пайравӣ карда ҳаёташонро ба Худо бахшанд ва бародарони Масеҳро дар кори мавъиза дастгирӣ намоянд (Мат. 25:35–40). Дар натиҷа ҳангоми мусибати бузург чунин одамон аломат мегиранд, яъне онҳо барои наҷот интихоб мегарданд.



	             Дар рӯзҳои мо марде бо лавозимоти хатнависӣ Исоро тасвир мекунад. Дар мусибати бузург Исо ба анбӯҳи бузург чун ба гӯсфандон аломати наҷотро мегузорад. Ин аломат ба онҳо имкон медиҳад, ки соҳиби ҳаёти ҷовидонӣ дар рӯи замин гарданд (Мат. 25:34, 46)*.



	             Дар рӯзҳои мо шаш нафар мардоне, ки дар даст олати харобкунанда доштанд, Исо ва лашкари осмониашро тасвир мекунанд. Онҳо ба наздикӣ бадкорон ва бадиро нест мекунанд (Ҳиз. 9:2, 6, 7; Ваҳй 19:11–21).





Ин маълумот ба мо кӯмак мерасонад, то боварии комил дошта бошем, ки Яҳува одилонро дар қатори бадкорон нест намекунад (2 Пет. 2:9; 3:9). Он ҳамчунин ба мо ёдрас кард, ки кори мавъиза имрӯз хеле муҳим мебошад. Пеш аз интиҳо ҳамаро огоҳ кардан лозим аст! (Мат. 24:14).







^ сарх. 6 Дар қатори наҷотёфтагон Борух (котиби Ирмиё), Абдумалики Ҳабашӣ ва Рекобиён буданд, ки дар пешониашон аломати аслӣ нагирифтанд (Ирм. 35:1–19; 39:15–18; 45:1–5). Онҳо барои наҷот ёфтан аломати рамзӣ гирифтанд.


^ сарх. 12 Тадҳиншудагони содиқ ба гирифтани аломат барои наҷот ниёз надоранд. Ба ҷои ин онҳо пеш аз марг ё пеш аз саршавии мусибати бузург мӯҳри охирини худро хоҳанд гирифт (Ваҳй 7:1, 3).






^ (Ҳиз. 8:6–12) Ва ба ман гуфт: «Эй писари одам! Оё ту он чиро, ки онҳо мекунанд, мебинӣ? Он корҳои зишти азимеро, ки хонадони Исроил дар ин ҷо мекунанд, то ки Ман аз хонаи муқаддаси Худ дур шавам? Валекин ту боз корҳои зишти азимтарро хоҳӣ дид». 7 Ва маро назди даромадгоҳи саҳн овард, ва ман назар кардам, ва инак сӯрохе дар девор буд. 8 Ва ба ман гуфт: «Эй писари одам! Деворро бикан». Ва ман деворро кандам, ва инак даромадгоҳе пайдо шуд. 9 Ва ба ман гуфт: «Дохил шав ва корҳои зишти нафратангезро, ки онҳо дар ин ҷо мекунанд, бубин». 10 Ва ман дохил шуда, дидам, ва инак ҳар гуна нақшҳои хазандагон ва ҳайвонҳои наҷис, ва ҳамаи бутҳои хонадони Исроил бар девор гирдогирд ҳак карда шудааст. 11 Ва ҳафтод нафар аз пирони хонадони Исроил пеши онҳо истодаанд, ва Яазанё ибни Шофон дар миёни онҳо истодааст, ва ҳар яке маҷмари худро дар даст дорад, ва бӯи абри бухур боло мебарояд. 12 Ва ба ман гуфт: «Оё ту, эй писари одам, он чиро, ки пирони хонадони Исроил дар торикӣ, ҳар яке дар ҳуҷраҳои бутпарастии худ мекунанд, дидӣ? Зеро ки мегӯянд: “Худованд моро намебинад, Худованд ин заминро тарк кардааст”».



^ (Ҳиз. 9:2, 3) Ва инак шаш нафар аз роҳи дарвозаи боло, ки рӯ ба ҷониби шимол буд, омаданд, ва ҳар кадомро олати харобкунандааш дар дасташ буд, ва дар миёни онҳо як мард либоси катон дар тан дошт, ва дар камараш лавозимоти хатнависӣ буд; ва онҳо омада, назди қурбонгоҳи мисин истоданд. 3 Ва ҷалоли Худои Исроил аз болои каррубӣ, ки бар он буд, ба остонаи маъбад баромад; ва он мардро, ки либоси катон дар тан дошт ва лавозимоти хатнависӣ дар камараш буд, даъват намуд.



^ (Ҳиз. 9:4–7) Ва Худованд ба вай гуфт: «Аз миёнаи шаҳр, яъне аз миёнаи Ерусалим гузар намо, ва бар пешонии одамоне ки дар бораи ҳамаи корҳои зиште ки андаруни он карда мешавад, оҳу фиғон мекунанд, аломате бигузор». 5 Ва ба онҳо ба самъи ман гуфт: «Аз ақиби ин мард дар шаҳр гузар кунед ва зарба занед: бигзор чашмонатон риққат наоварад, ва раҳм накунед. 6 Пирон, ҷавонон ва духтарон, ва кӯдакон ва занонро кушта нобуд кунед, валекин ба ҳар касе ки бар худ аломат дорад, наздик нашавед ва аз хонаи муқаддаси Ман оғоз намоед». Ва онҳо аз пироне ки пеши хона буданд, оғоз карданд. 7 Ва ба онҳо гуфт: «Маъбадро палид кунед ва саҳнҳоро аз мақтулон пур карда, берун равед». Ва онҳо берун рафтанд, ва дар шаҳр зарба задан гирифтанд.



^ (Ирм. 25:9) Инак, Ман мефиристам ва ҳамаи қабилаҳои шимолро бо бандаи Худ Набукаднесар подшоҳи Бобил гирифта, онҳоро бар ин замин ва бар сокинонаш ва бар ҳамаи халқҳои гирду атрофи он меоварам; ва онҳоро талаф намуда, даҳшат ва масхара ва харобазори абадӣ мегардонам.



^ (Ирм. 25:15–18) Зеро ки Худованд, Худои Исроил ба ман чунин гуфт: «Ин косаи шароби ғазабро аз дасти Ман бигир ва онро ба ҳамаи халқҳое ки туро назди онҳо мефиристам, бинӯшон, 16 То онҳо нӯшида, аз шамшере ки андаруни онҳо мефиристам, ба изтироб оянд ва девона шаванд». 17 Ва ман косаро аз дасти Худованд гирифтам ва ба ҳамаи халқҳое ки Худованд маро назди онҳо фиристод, нӯшонидам: 18 Ба Ерусалим ва шаҳрҳои Яҳудо, ва ба подшоҳонаш ва миронаш, то ки онҳоро вайронаю валангор ва мавриди масхараю лаънат гардонам, чунон ки имрӯз аст;



^ (Мат. 25:31–33) Лекин вақте ки Писари Одам дар ҷалоли Худ бо ҳамаи фариштагони муқаддас меояд, он гоҳ бар тахти ҷалоли Худ хоҳад нишаст, 32 Ва ҳамаи халқҳо дар назди Ӯ ҷамъ хоҳанд шуд; ва онҳоро аз якдигар ҷудо хоҳад кард, мисли чӯпоне ки гӯсфандонро аз бузҳо ҷудо мекунад; 33 Ва гӯсфандонро ба тарафи рост ва бузҳоро ба тарафи чапи Худ ҷой хоҳад дод.



^ (Мат. 24:45–47) Пас он ғуломи мӯътамад ва доно кист, ки оғояш вайро бар хизматгорони худ таъин карда бошад, то ки ба онҳо дар сари вақт хӯрок диҳад? 46 Хушо он ғуломе ки оғояш омада, вайро машғули ҳамин кор ёбад; 47 Ба ростӣ ба шумо мегӯям, ки вайро бар тамоми дороии худ таъин хоҳад кард.



^ (Ваҳй 14:6) Ва фариштаи дигаре дидам, ки дар миёнаи осмон парвоз мекунад ва Инҷили абадӣ дорад, то ки ба сокинони замин ва ба ҳар қабила ва сибт, ва забон ва қавм башорат диҳад;



^ (Мат. 25:35–40) Зеро ки гурусна будам, ба Ман хӯрок додед; ташна будам, ба Ман об додед; ғариб будам, Маро пазируфтед; 36 Бараҳна будам, Маро пӯшондед; бемор будам, Маро иёдат кардед; дар зиндон будам, ба дидани Ман омадед” 37 Он гоҳ одилон дар ҷавоб хоҳанд гуфт: “Худовандо! Кай Туро гурусна дидему хӯрок додем? Ё ташна дидему об додем? 38 Кай Туро ғариб дидему пазируфтем? Ё бараҳна дидему пӯшондем? 39 Кай Туро бемор ё маҳбус дидему ба дидани Ту омадем?”. 40 Ва Подшоҳ дар ҷавоби онҳо хоҳад гуфт: “Ба ростӣ ба шумо мегӯям: он чи ба яке аз ин бародарони хурдтарини Ман кардаед, ба Ман кардаед”



^ (Мат. 25:34) Он гоҳ Подшоҳ ба онҳое ки ба тарафи рости Ӯ ҳастанд, хоҳад гуфт: “Биёед, эй баракатёфтагон аз Падари Ман, Малакутеро, ки аз ибтидои офариниши олам барои шумо муҳайё шудааст, мерос бигиред:



^ (Мат. 25:46) Ва онҳо ба азоби ҷовидонӣ хоҳанд рафт, вале одилон – ба ҳаёти ҷовидонӣ.



^ (Ҳиз. 9:2) Ва инак шаш нафар аз роҳи дарвозаи боло, ки рӯ ба ҷониби шимол буд, омаданд, ва ҳар кадомро олати харобкунандааш дар дасташ буд, ва дар миёни онҳо як мард либоси катон дар тан дошт, ва дар камараш лавозимоти хатнависӣ буд; ва онҳо омада, назди қурбонгоҳи мисин истоданд.



^ (Ҳиз. 9:6, 7) Пирон, ҷавонон ва духтарон, ва кӯдакон ва занонро кушта нобуд кунед, валекин ба ҳар касе ки бар худ аломат дорад, наздик нашавед ва аз хонаи муқаддаси Ман оғоз намоед». Ва онҳо аз пироне ки пеши хона буданд, оғоз карданд. 7 Ва ба онҳо гуфт: «Маъбадро палид кунед ва саҳнҳоро аз мақтулон пур карда, берун равед». Ва онҳо берун рафтанд, ва дар шаҳр зарба задан гирифтанд.



^ (2 Пет. 2:9) Пас Худованд медонад, ки чӣ гуна парҳезгоронро аз озмоиш раҳо кунад ва шариронро барои ҷазо то рӯзи доварӣ дар қайду банд нигоҳ дорад,



^ (2 Пет. 3:9) Худованд дар иҷрои ваъда таъхир наменамояд, чунон ки баъзе касон инро таъхир ҳисоб мекунанд; балки ба шумо пурсабрӣ зоҳир менамояд ва намехоҳад, ки касе нобуд шавад, балки ҳама ба тавба рӯ оваранд.



^ (Мат. 24:14) Ва ин Инҷили Малакут дар тамоми олам мавъиза хоҳад шуд, то ки барои ҳамаи халқҳо шаҳодате шавад; ва он гоҳ интиҳо фаро хоҳад расид.



^ (Ирм. 39:15–18) Ва бар Ирмиё, ҳангоме ки ӯ дар саҳни посгоҳ маҳбус буд, каломи Худованд нозил шуда, гуфт: 16 «Бирав ва ба Абдумалики Ҳабашӣ бигӯй: “Худованди лашкарҳо, Худои Исроил чунин мегӯяд: инак, Ман суханони Худро дар бораи ин шаҳр ба бадӣ иҷро менамоям ва на ба некӣ; ва онҳо дар он рӯз дар пеши назари ту ба амал хоҳад омад; 17 Вале туро дар он рӯз раҳо хоҳам кард,— мегӯяд Худованд,— ва ба дасти касоне ки ту аз онҳо метарсӣ, супурда нахоҳӣ шуд, 18 Зеро ки туро ҳатман халосӣ хоҳам дод, ва ту ба дами шамшер нахоҳӣ афтод, ва ҷонат барои ту ғанимат хоҳад гардид, чунки ту ба Ман таваккал кардӣ,— мегӯяд Худованд”». 



^ (Ирм. 45:1–5) Каломе ки Ирмиёи набӣ ба Борух ибни Нериё гуфт, вақте ки ӯ ин суханонро аз даҳони Ирмиё дар соли чоруми Еҳӯёқим ибни Йӯшиё подшоҳи Яҳудо дар тӯмори китобат менавишт: 2 «Худованд, Худои Исроил дар ҳаққи ту, эй Борух, чунин мегӯяд: 3 Ту гуфтаӣ: “Вой бар ман! Зеро ки Худованд бар дарди ман андӯҳе зам кардааст; аз оҳу воҳи худ лакот шудаам, ва оромӣ наёфтаам” 4 Ба ӯ чунин бигӯй: Худованд чунин мегӯяд: инак, он чи бино кардаам, Ман хароб менамоям, ва он чи мисли ниҳол шинондаам, Ман решакан мекунам,— ва тамоми замин чунин хоҳад шуд. 5 Ва оё ту барои худ чизҳои бузург талаб мекунӣ? Талаб накун; зеро инак, Ман бар тамоми башар мусибат хоҳам овард,— мегӯяд Худованд,— вале ҷони туро дар ҳар маконе ки биравӣ, барои ту ғанимат хоҳам гузошт». 



^ (Ваҳй 7:1) Ва баъд аз ин чор фариштаи дар чор гӯшаи замин истодаро дидам, ки чор боди заминро нигоҳ медоштанд, то ки ба замин, ба баҳр ва ба ҳеҷ дарахте бод навазад.



^ (Ваҳй 7:3) «Ба замин, ба баҳр, ба дарахтон зараре нарасонед, то даме ки бар пешонии бандагони Худои мо мӯҳр занем».









[image: Мусо ба исроилиён гап зада истодааст]



«Худованд Худои мо Худои ягона аст»


«Бишнав, эй Исроил! Худованд Худои мо Худои ягона аст» (ТАКР. Ш. 6:4).

СУРУДҲО: 1, 2

ОЁ ШУМО ФАҲМОНДА МЕТАВОНЕД?


	Чаро Яҳува «Худои ягона» аст?



	Чӣ тавр мо нишон дода метавонем, ки Яҳува барои мо «Худои ягона» аст?



	Чӣ тавр мо ягонагиву осоиштагиро нигоҳ дошта метавонем?












1, 2. а) Чаро дар байни яҳудиён гуфтаҳои Такрори Шариат 6:4 машҳур аст? б) Чаро Мусо ин суханонро гуфт?

ТӮЛИ АСРҲО шаш калимаи матни ибронии Такрори Шариат 6:4-ро дар дини яҳудӣ чун як қисми дуояшон истифода мебурданд. Онҳо ҳар рӯз, шому саҳар ин дуоро мегуфтанд. Номи ин дуо Шма мебошад, ки дар суханони аввали ин оят асос ёфтааст. Бо ин дуо яҳудиёни худотарс нишон медоданд, ки танҳо ба Худо вафодоранд.

2 Ин суханонро Мусо ба халқи Исроил соли 1473 то э. мо дар даштҳои Мӯоб гуфта буд. Он вақт исроилиён тайёр буданд, ки аз дарёи Ӯрдун гузашта ба Замини ваъдашуда дароянд (Такр. Ш. 6:1). Мусо 40 сол боз пешвои ин халқ буд. Ӯ мехост, ки исроилиёнро рӯҳбаланд кунад, то ба душвориҳои оянда истодагарӣ карда тавонанд. Ба онҳо лозим буд, ки ба Яҳува боварӣ кунанд ва танҳо ба Ӯ содиқ монанд. Бешубҳа, ин суханони охири Мусо ба халқ таъсир кард. Пас аз Даҳ Аҳком ва дигар талаботи Яҳуваро ба халқи Исроил додан, Мусо суханони рӯҳбаландкунандаи дар Такрори Шариат 6:4, 5 овардашударо гуфт. (Оятҳоро хонед.)

 3. Мо дар ин мақола кадом саволҳоро дида мебароем?

3 Магар исроилиён ба ягона будани Яҳува шубҳа доштанд? Албатта, не. Исроилиён яккаву ягона будани Худоро медонистанд ва Яҳува Худои падаронашон Иброҳим, Исҳоқ ва Яъқубро ибодат мекарданд. Агар ин тавр бошад, пас чаро Мусо диққати онҳоро ба яккаву ягона будани Яҳува равона кард? Ягона будани Яҳува ва бо тамоми дилу ҷон, ҳуш ва қувват дӯст доштани Ӯ, чӣ алоқамандие дорад? Гуфтаҳои Такрори Шариат 6:4, 5 имрӯз барои мо чӣ маъно доранд?






ЯҲУВА ЯККАВУ ЯГОНА АСТ


4, 5. а) Ибораи «Худои ягона» чӣ маъно дорад? б) Яҳува аз дигар худоён бо чӣ фарқ мекунад?

4 Ягона. Ибораи «Худои ягона» маънои онро дорад, ки Яҳува яккаву ягона аст ва монанди Ӯ ҳеҷ касе нест. Ин суханонро Мусо бо мақсади рад кардани таълимоти нодурусти динҳои дурӯғ нагуфт. Яҳува Офаридгори замину осмон ва Ҳокими Даҳр мебошад. Ӯ на танҳо Худои зинда ва ҳақиқист, балки ҳеҷ ягон худо ба Ӯ баробар шуда наметавонад (2 Подш. 7:22). Бо ин суханонаш Мусо ба исроилиён хотиррасон кард, ки онҳо бояд танҳо Яҳуваро ибодат кунанд. Исроилиён набояд ба одамони гирду атрофашон, ки ҳар хел санаму худоҳоро парастиш мекарданд, пайравӣ менамуданд. Ин халқҳо боварӣ доштанд, ки худоёнашон баъзе қисмҳои табиатро идора карда метавонанд.

5 Масалан, мисриён худоҳои бисёрро парастиш мекарданд, ба мисли худои офтоб Ра, олиҳаи осмон Нут, худои замин Геб, худои дарёи Нил — Хапи ва бисёр ҳайвоноти дигарро муқаддас мешумориданд. Яҳува бо даҳ бало нишон дод, ки Ӯ аз ин худоҳои сохта дида бузургтар аст. Худои асосии Канъон — Баал, худои бороварӣ буд, ки онро чун худои осмону борон ва тӯфон низ ибодат мекарданд. Дар бисёр ҷойҳо одамон барои ҳимоя ба Баал муроҷиат мекарданд (Ад. 25:3). Исроилиён бояд дар хотир медоштанд, ки Худои онҳо Яҳува, Худои ҳақиқӣ ва ягона аст (Такр. Ш. 4:35, 39).

6, 7. Ибораи «Худои ягона» боз чӣ маъно дорад ва чӣ тавр Яҳува ягона будани худашро исбот кард?

6 Собитқадам ва бовафост. «Худои ягона» ҳамчунин маънои онро дорад, ки нияту корҳои Яҳува ҳамеша иҷро мешаванд. Худо тағйир намеёбад. Ӯ ҳамеша содиқ, собитқадам, яъне доимо ба гапаш меистад, бовафо ва Худои зинда аст. Масалан, Яҳува ба Иброҳим ваъда дод, ки насли ӯ Замини ваъдашударо мерос хоҳанд гирифт. Ва барои ин ваъдаашро иҷро кардан Ӯ бисёр мӯъҷизаҳо нишон дод. Пас аз гузаштани 430 сол Яҳува аз қавлаш нагашт (Ҳас. 12:1, 2, 7; Хур. 12:40, 41).

7 Асрҳо пас Яҳува халқи Исроилро шоҳидонаш номида чунин гуфт: «Ман ҳастам, ва пеш аз Ман Худое набуд, ва баъд аз Ман нахоҳад буд». Яҳува ҳамчунин таъкид кард, ки мақсадаш тағйирнопазир аст: «Имрӯз низ Ман ҳамонам» (Иш. 43:10, 13; 44:6; 48:12). Барои исроилиён ба Худои собитқадам ва бовафо хизмат кардан то чӣ андоза шарафи бузург буд! Имрӯз мо низ чунин шарафи бузург дорем! (Мал. 3:6; Яъқ. 1:17).

8, 9. а) Яҳува аз ходимонаш чиро талаб мекунад? б) Чӣ тавр Исо муҳимияти суханони Мусоро қайд кард?

8 Мусо ба халқ хотиррасон кард, ки муҳаббату ғамхории Яҳува тағйирнаёбанда аст. Дар ҷавоб Яҳува интизор буд, ки онҳо танҳо ба Ӯ вафодор бошанд ва бо тамоми дилу ҷон ва қувваташон Ӯро дӯст доранд. Ҷавонон низ бояд чунин мекарданд, чунки Яҳува ба волидон фармуда буд, ки ҳар як имкониятро истифода бурда фарзандонашонро таълим диҳанд (Такр. Ш. 6:6–9).

9 Яҳува ҳеҷ гоҳ нияташро тағйир намедиҳад, аз ин рӯ вай ҳеҷ гоҳ талаботи асосиашро барои шахсонеро ки Ӯро ибодат мекунанд, тағйир нахоҳад дод. Агар мо хоҳем, ки Яҳува ибодатамонро қабул кунад, мо ҳам аз тарафи худ бояд танҳо ба Ӯ вафодор монем ва Ӯро бо тамоми дилу ҳуш ва қувватамон дӯст дорем. Исо гуфт, ки ин аз ҳама аҳкоми муҳим аст. (Марқӯс 12:28–31-ро хонед.) Биёед бубинем, ки чӣ тавр бо рафторамон нишон дода метавонем, ки Яҳува барои мо «Худои ягона» аст.






ТАНҲО БА ЯҲУВА ВАФОДОР БОШЕД


10, 11. а) Танҳо Яҳуваро ибодат кардан чиро дар бар мегирад? б) Чӣ тавр ҷавонони ибрӣ танҳо ба Яҳува вафодор буданашонро нишон доданд?

10 Азбаски Яҳува Худои яккаву ягона аст, мо бояд танҳо ба Ӯ вафодор бошем. Ибодати мо набояд нимкола бошад ва ё дар ибодатамон ягон фикр ё амали дини дурӯғро истифода барем. Мо бояд дар ёд дорем, ки Яҳува на танҳо Худое мебошад, ки аз дигар худоён дида бузургтар ё тавонотар аст, Ӯ ҳамчунин Худои Зинда аст. Мо бояд фақат Яҳуваро ибодат кунем. (Ваҳй 4:11-ро хонед.)

11 Аз китоби Дониёл мо дар бораи ҷавонони ибрӣ Дониёл, Ҳананё, Мишоил ва Азарё мехонем. Онҳо аз хӯроке, ки ҷисмашонро нопок мегардонд ва аз саҷда ба ҳайкали тиллоӣ даст кашида танҳо ба Яҳува вафодориашонро нишон доданд. Чунин рафтори ин ҷавонон аз он гувоҳӣ медиҳад, ки дар ҷои аввали ҳаёташон чӣ меистод. Онҳо пурра ба Яҳува содиқ буданд (Дон. 1:1–3:30).

12. Барои вафодориамонро ба Яҳува нигоҳ доштан мо бояд аз чӣ даргурез бошем?

12 Яҳува бояд дар ҳаёти мо дар ҷойи аввал истад. Мо набояд гузорем, ки ягон чиз қисман ё пурра дар ҳаётамон ҷои Яҳуваро гирад. Ин чӣ буда метавонад? Дар Даҳ аҳкоми худ Яҳува аниқу равшан мегӯяд, ки халқаш набояд ягон худоеро ғайр аз Ӯ ибодат кунад ва ба ягон намуди бутпарастӣ даст занад. Дар замони мо бутпарастӣ намудҳои гуногун дорад ва баъзеи онҳоро пай бурдан хеле душвор аст. Вале талаботи Яҳува дигар нашудааст ва Ӯ то ҳол «Худои ягона» аст. Биёед мефаҳмем, ки чӣ тавр мо имрӯз аз бутпарастӣ даст кашида метавонем.

13. Чӣ муносибати моро бо Яҳува вайрон карда метавонад?

13 Дар Қӯлассиён 3:5 мо дар бораи чизҳое мехонем, ки пурра муносибати моро бо Яҳува вайрон карда метавонанд. (Оятро хонед.) Аҳамият диҳед, ки чашмгуруснагӣ бо бутпарастӣ алоқаманд аст. Чаро чунин гуфтан мумкин? Чунки одам чунон ба пулу мол ё чизҳои қиматбаҳо дода шуда метавонад, ки он чун худои пурқудрат ҳаёташро идора мекунад. Лекин агар мо пурра ба оят аҳамият диҳем, мебинем, ки дигар гуноҳҳои овардашуда низ бо чашмгуруснагӣ алоқаманданд, ки он як намуди бутпарастист. Агар мо ба ин чизҳо дил бандем, мо метавонем чизу чораро аз Худо дида бештар дӯст дорем. Агар мо ба ин роҳ диҳем, Яҳува барои мо «Худои ягона» намешавад. Албатта, мо ҳеҷ гоҳ ба ин роҳ додан намехоҳем.

14. Юҳаннои ҳавворӣ моро аз чӣ огоҳ кард?

14 Юҳаннои ҳавворӣ фикри ба ин монандро қайд карда огоҳ кард, ки агар шахс чизҳои дунёро дӯст дорад, яъне «шаҳвати ҷисм, ҳаваси чашмон ва ғурури зиндагонӣ»-ро, пас «дар вай муҳаббати Падар нест» (1 Юҳ. 2:15, 16). Аз ин бармеояд, ки мо доимо бояд дили худро тафтиш карда фаҳмем, ки оё мо ин ҷаҳонро дӯст медорем ё не. Ҳангоми тафтиш мо шояд пай барем, ки вақтхушиҳо, одамон ва тарзи либоспӯшиву ороишоти ин ҷаҳон ба мо таъсири худро расонидааст. Ё шояд барои «чизҳои бузург»-ро пайдо кардан аз пайи ба даст овардани маълумоти олӣ шудаем (Ирм. 45:4, 5). Мо дар остонаи дунёи нави ваъдашуда қарор дорем. Барои ҳамин суханони Мусоро дар ёд доштан хеле муҳим аст. Агар мо аниқ фаҳмем ва боварии қавӣ дошта бошем, ки Яҳува «Худои мо Худои ягона аст» мо ҳар кори аз дастамон меомадаро мекунем, то ки танҳо ба Ӯ вафодор монему бо тарзи дилхоҳаш ба Ӯ хизмат кунем (Ибр. 12:28, 29).






ЯГОНАГИРО НИГОҲ ДОРЕД


15. Чаро Павлус ба масеҳиён яккаву ягона будани Яҳуваро ёдрас кард?

15 Аз ибораи «Худои ягона» мо мефаҳмем, ки Яҳува мехоҳад, то ходимонаш муттаҳид бошанд ва мақсади ҳаёташон як хел бошад. Ҷамъомади масеҳиёни асри як аз яҳудиён, юнониён, румиён ва одамони дигар халқу миллат иборат буд. Дин, урфу одат ва ҳиссиёти онҳо гуногун буданд. Аз ин сабаб ба баъзеи онҳо душвор буд, ки аз тарзи ибодати худ пурра даст кашида ибодати навро қабул кунанд. Аз ин рӯ Павлус зарур донист, ки ба ин масеҳиён дар бораи Худои яккаву ягонаашон, Яҳува ёдрас кунад. (1 Қӯринтиён 8:5, 6-ро хонед.)

16, 17. а) Кадом пешгӯӣ дар замони мо иҷро шуда истодааст ва бо кадом натиҷа? б) Чӣ ягонагии моро вайрон карда метавонад?

16 Имрӯз дар бораи ҷамъомади масеҳӣ чӣ гуфтан мумкин? Ишаъё-пайғамбар пешгӯӣ карда буд, ки «дар айёми охир» одамони ҳар халқу миллат барои ибодати Яҳува ҷамъ мешаванд. Онҳо мегӯянд: «Ӯ [Яҳува] тариқҳои Худро ба мо таълим диҳад, ва мо ба роҳҳои Ӯ равона шавем» (Иш. 2:2, 3). Мо хеле хурсандем, ки имрӯз иҷрошавии ин пешгӯиро дида истодаем! Дар ҳақиқат ҳам дар ҷамъомадҳо бародарону хоҳарони ҳар халқу миллат, маданият ва забон Яҳуваро ҷалол медиҳанд. Ба ҳар ҳол ин гуногунӣ душвориҳои худро дорад.



[image: Одамони аз ҳар халқу миллат якҷоя хӯрок мехӯранд]
Оё шумо ба ягонагии ҷамъомад мусоидат мекунед? (Ба сархатҳои 16–19 нигаред.)





17 Масалан, шумо нисбати ҳамимононе, ки маданияташон дигар аст, чӣ гуна муносибат доред? Забон, тарзи либоспӯшӣ, гапзанӣ ва хӯроки онҳо аз он чизе ки шумо одат кардаед, фарқ мекунад. Оё шумо худро аз онҳо дур кашида танҳо бо шахси дилхоҳатон муошират мекунед? Ё шумо нисбати пирони ҷамъомадатон, ки аз шумо дида ҷавонтаранд ё миллату маданияташон дигар мебошад, чӣ тавр муносибат менамоед? Оё шумо мегузоштед, ки ин чизҳо ягонагии ҷамъомадро вайрон кунад?

18, 19. а) Дар Эфсӯсиён 4:1–3 чӣ маслиҳат дода шудааст? б) Барои ягонагии ҷамъомад мо чӣ кор карда метавонем?

18 Чӣ ба мо кӯмак мекунад, ки ин душвориҳоро бартараф кунем? Ба масеҳиёни шаҳри Эфсӯс, ки шаҳри тараққикарда буду одамони ҳар халқу миллат дар он зиндагӣ мекарданд, Павлус маслиҳати амалӣ дод. (Эфсӯсиён 4:1–3-ро хонед.) Аҳамият диҳед, ки Павлус чунин хислатҳоро ба монанди ҳалимӣ, фурӯтанӣ, пурсабрӣ ва муҳаббат қайд кард. Ин хислатҳоро ба сутуни хона монанд кардан мумкин аст, ки хонаро мустаҳкам нигоҳ медорад. Лекин барои хонаро дар ҳолати нағз нигоҳ доштан меҳнати зиёд дар талаб аст. Павлус масеҳиёни Эфсӯсро барангехт, ки барои «ягонагии Рӯҳро дар иттифоқи осоиштагӣ» нигоҳ доштан кӯшиши зиёд ба харҷ диҳанд.

19 Ҳар яки мо бояд кӯшиш кунем, ки дар ҷамъомад ягонагиро нигоҳ дорем. Барои ин чӣ кор кардан даркор? Дар аввал мо бояд он хислатҳоеро, ки Павлус қайд кард, ба мисли ҳалимӣ, фурӯтанӣ, пурсабрӣ ва муҳаббатро дар худ инкишоф диҳем. Сипас, кӯшиш кунем, ки «иттифоқи осоиштагӣ»-ро нигоҳ дорем. Нофаҳмиҳо дар ягонагии мо мисли як ҷойи кафидагии девор мебошад. Мо бояд кӯшиш кунем, ки ин нофаҳмиҳоро бартараф карда дар байни худ сулҳу осоиштагиро нигоҳ дорем.

20. Чӣ тавр мо нишон дода метавонем, ки суханони «Худованд Худои мо Худои ягона аст»-ро мефаҳмем?

20 «Худованд Худои мо Худои ягона аст». Чӣ гуфтаҳои таъсирбахше! Ин гуфтаҳо ба исроилиён қувват бахшид, то душвориҳои бо Замини ваъдашуда алоқамандро паси сар кунанд. Агар мо ин суханонро дар дили худ ҷой диҳем, он моро қувват мебахшад, то мусибати бузургро паси сар карда ба сулҳу осоиштагӣ дар биҳишт мусоидат кунем. Биёед минбаъд низ танҳо ба Яҳува вафодор монему Ӯро бо тамоми дилу ҷон, ҳуш ва қувватамон дӯст дошта хизмат кунем. Ҳамчунин кӯшиш кунем, ки дар ҷамъомад ягонагиро нигоҳ дорем. Агар мо чунин кунем, Исо пас аз доварӣ моро ба қатори одилон дохил мекунад ва мо иҷрошавии суханони зерини ӯро хоҳем дид: «Биёед, эй баракатёфтагон аз Падари Ман, Малакутеро, ки аз ибтидои офариниши олам барои шумо муҳайё шудааст, мерос бигиред» (Мат. 25:34).









^ (Такр. Ш. 6:4) Бишнав, эй Исроил! Худованд Худои мо Худои ягона аст.



^ (Такр. Ш. 6:4) Бишнав, эй Исроил! Худованд Худои мо Худои ягона аст.



^ сарх. 1 (Такр. Ш. 6:4) Бишнав, эй Исроил! Худованд Худои мо Худои ягона аст.



^ сарх. 2 (Такр. Ш. 6:1) «Ва ин аст аҳком, фароиз ва дастуроте ки Худованд Худои шумо амр фармуд, ки ба шумо таълим диҳам, то онҳоро дар замине ки барои тасарруф кардани он ба он ҷо убур менамоед, ба амал оваред,



^ сарх. 2 (Такр. Ш. 6:4, 5) Бишнав, эй Исроил! Худованд Худои мо Худои ягона аст. 5 Ва ту Худованд Худои худро бо тамоми дили худ, ва бо тамоми ҷони худ, ва бо тамоми қуввати худ дӯст бидор.



^ сарх. 3 (Такр. Ш. 6:4, 5) Бишнав, эй Исроил! Худованд Худои мо Худои ягона аст. 5 Ва ту Худованд Худои худро бо тамоми дили худ, ва бо тамоми ҷони худ, ва бо тамоми қуввати худ дӯст бидор.



^ сарх. 4 (2 Подш. 7:22) Бинобар ин Ту, эй Худованд Худо, бузург ҳастӣ, зеро мувофиқи ҳар он чи мо бо гӯшҳои худ шунидаем, чизе монанди Ту нест, ва ҷуз аз Ту Худое нест.



^ сарх. 5 (Ад. 25:3) Ва исроилиён ба Баал — Фаӯр ангал шуданд; ва хашми Худованд бар Исроил аланга зад.



^ сарх. 5 (Такр. Ш. 4:35) Ин чизҳо бар ту зоҳир шуд, то бидонӣ, ки Худованд Худост, ва ғайр аз Ӯ дигаре нест.



^ сарх. 5 (Такр. Ш. 4:39) Пас, имрӯз бидон ва дар дили худ ҷойгир кун, ки Худованд Худост дар осмон аз боло ва бар замин аз поён, ва дигаре нест.



^ сарх. 6 (Ҳас. 12:1, 2) Ва Худованд ба Абром гуфт: «Аз замини худ, аз ақрабои худ ва аз хонаи падари худ сӯи замине ки ба ту нишон диҳам, равона шав. 2 Ва аз ту халқи бузурге ба вуҷуд оварам, ва туро баракат диҳам, ва номи туро бузург созам: ва ту намунаи баракат хоҳӣ шуд.



^ сарх. 6 (Ҳас. 12:7) Ва Худованд бар Абром зоҳир гардида, гуфт: «Ба насли ту ин заминро медиҳам». Ва дар он ҷо барои Худованд, ки бар ӯ зоҳир шуд, қурбонгоҳе бино кард.



^ сарх. 6 (Хур. 12:40, 41) Ва сукунати банӣ–Исроил, ки дар Миср доштанд, чорсаду сӣ сол буд. 41 Ва ҳангоме ки чорсаду сӣ сол ба охир расид, дар он рӯз ҳамаи фавҷҳои Худованд аз замини Миср берун омаданд.



^ сарх. 7 (Иш. 43:10) «Аммо шумо,—мегӯяд Худованд,— ва бандаи Ман, ки ӯро баргузидаам, шоҳидони Ман мебошед, то шумо бидонед ва ба Ман имон оваред ва дарк намоед, ки ин Ман ҳастам, ва пеш аз Ман Худое набуд, ва баъд аз Ман нахоҳад буд.



^ сарх. 7 (Иш. 43:13) Аз имрӯз низ Ман ҳамонам, ва касе нест, ки аз дасти Ман  раҳо кунад: Ман амал хоҳам кард, ва кист, ки инро ботил намояд?»



^ сарх. 7 (Иш. 44:6) Худованд, ки Подшоҳи Исроил ва Раҳокунандаи ӯст, яъне Худованди лашкарҳо, чунин мегӯяд: «Ман Аввалин ҳастам, ва Ман Охирин ҳастам, ва ғайр аз Ман Худое нест.



^ сарх. 7 (Иш. 48:12) Маро бишнав, эй Яъқуб, ва эй Исроили даъватшудаи Ман! Ман ҳамон ҳастам, Ман аввалин ҳастам, ва Ман охирин ҳастам.



^ сарх. 7 (Мал. 3:6) Зеро Ман, ки Худованд ҳастам, тағйир наёфтаам, ва аз ин рӯ шумо, эй банӣ–Яъқуб, несту нобуд нашудаед.



^ сарх. 7 (Яъқ. 1:17) Ҳар як инъоми нек ва ҳар як бахшоиши комил аз боло, аз ҷониби Падари нурҳо нозил мешавад, ки дар Ӯ тағйироте ва ҳеҷ дигаргуние мавҷуд нест.



^ сарх. 8 (Такр. Ш. 6:6–9) Ва ин суханон, ки ман имрӯз ба ту амр мефармоям, бигзор бар дили ту бошад, 7 Ва онҳоро ба писаронат талқин бикун, ва ҳангоми нишастанат дар хонаи худ, ва ҳангоми роҳ рафтанат, хобиданат ва бархостанат дар бораи онҳо гуфтугӯ намо, 8 Ва онҳоро ҳамчун аломат бар дасти худ бибанд, ва онҳо ҳамчун нишона дар миёни чашмонат бошад, 9 Ва онҳоро бар паҳлудариҳои хонаи худ ва бар дарвозаҳои худ бинавис.



^ сарх. 9 (Марқ. 12:28–31) Яке аз китобдонон, чун мубоҳисаи онҳоро шунида, дид, ки ба онҳо ҷавоби некӯ дод, пеш омада, аз Ӯ пурсид: «Аввалини ҳамаи аҳком кадом аст?»  29 Исо ба вай ҷавоб дод: «Аввалини аҳком ин аст: “Бишнав, эй Исроил! Худованд Худои мо Худованди ягона аст; 30 Ва Худованд Худои худро бо тамоми дили ту ва бо тамоми ҷони ту ва бо тамоми ҳуши ту ва бо тамоми қуввати ту дӯст бидор”; аввалин аҳком ҳамин аст!  31 Ва дуюмаш монанди он аст: ”Ёри худро мисли худ дӯст бидор”; ҳукми дигаре бузургтар аз инҳо нест».



^ сарх. 10 (Ваҳй 4:11) «Эй Худованд, Ту сазовори он ҳастӣ, ки ҷалол, шавкат ва қудрат биёбӣ, зеро ки Ту ҳама чизро офаридаӣ, ва ҳама чиз бар тибқи иродаи Ту вуҷуд дорад ва офарида шудааст».



^ сарх. 13 (Қӯл. 3:5) Пас, андоми заминии худро: зино, нопокӣ, ҳирс, ҳаваси бад ва тамаъкориро, ки он бутпарастист, бикушед,



^ сарх. 14 (1 Юҳ. 2:15, 16) Ҷаҳонро дӯст надоред, на он чиро, ки дар ҷаҳон аст: касе ки ҷаҳонро дӯст медорад, дар вай муҳаббати Падар нест; 16 Зеро ҳар чи дар ҷаҳон аст: шаҳвати ҷисм, ҳаваси чашмон ва ғурури зиндагонӣ — аз Падар нест, балки аз ин ҷаҳон аст.



^ сарх. 14 (Ирм. 45:4, 5) Ба ӯ чунин бигӯй: Худованд чунин мегӯяд: инак, он чи бино кардаам, Ман хароб менамоям, ва он чи мисли ниҳол шинондаам, Ман решакан мекунам,— ва тамоми замин чунин хоҳад шуд. 5 Ва оё ту барои худ чизҳои бузург талаб мекунӣ? Талаб накун; зеро инак, Ман бар тамоми башар мусибат хоҳам овард,— мегӯяд Худованд,— вале ҷони туро дар ҳар маконе ки биравӣ, барои ту ғанимат хоҳам гузошт». 



^ сарх. 14 (Ибр. 12:28, 29) Пас мо малакутеро, ки ба ларза намеафтад, қабул намуда, файзро маҳфуз хоҳем дошт ва бо он Худоро ба таври писандида бо таъзиму такрим ва тарс ибодат хоҳем кард, 29 Чунки Худои мо оташи фурӯбаранда аст.



^ сарх. 15 (1 Қӯр. 8:5, 6) Зеро, ҳар чанд ба ном худоён чи дар осмон, чи дар замин ҳастанд,— чунки худоёни бисёр ва худовандони бисёр ҳастанд,—  6 Лекин мо як Худо дорем, яъне Худои Падар, ки ҳама чиз аз Ӯст, ва мо барои Ӯ ҳастем, ва як Худованд дорем, яъне Исои Масеҳ, ки ҳама чиз ба воситаи Ӯст, ва мо ба воситаи Ӯ ҳастем.



^ сарх. 16 (Иш. 2:2, 3) Ва дар айёми охир воқеъ хоҳад шуд, ки кӯҳи хонаи Худованд бар сари кӯҳҳо барқарор хоҳад гардид, ва аз теппаҳо баланд хоҳад шуд, ва ҳамаи халқҳо сӯи он равона хоҳанд шуд. 3 Ва қавмҳои бисёр роҳсипор шуда, хоҳанд гуфт: «Биёед, ба кӯҳи Худованд, ба хонаи Худои Яъқуб бароем, то ки Ӯ тариқҳои Худро ба мо таълим диҳад, ва мо ба роҳҳои Ӯ равона шавем». Зеро шариат аз Сион, ва каломи Худованд аз Ерусалим хоҳад баромад.



^ (Эфс. 4:1–3) Пас, ман, ки дар Худованд бандӣ ҳастам, аз шумо хоҳишмандам, ки муносиби мақоме ки ба он хонда шудаед, рафтор кунед,  2 Бо тамоми мулоимат ва фурӯтанӣ ва пурсабрӣ якдигарро дар муҳаббат таҳаммул намоед,  3 Ва саъю кӯшиш кунед, ки ягонагии Рӯҳро дар иттифоқи осоиштагӣ нигоҳ доред:



^ сарх. 18 (Эфс. 4:1–3) Пас, ман, ки дар Худованд бандӣ ҳастам, аз шумо хоҳишмандам, ки муносиби мақоме ки ба он хонда шудаед, рафтор кунед,  2 Бо тамоми мулоимат ва фурӯтанӣ ва пурсабрӣ якдигарро дар муҳаббат таҳаммул намоед,  3 Ва саъю кӯшиш кунед, ки ягонагии Рӯҳро дар иттифоқи осоиштагӣ нигоҳ доред:



^ сарх. 20 (Мат. 25:34) Он гоҳ Подшоҳ ба онҳое ки ба тарафи рости Ӯ ҳастанд, хоҳад гуфт: “Биёед, эй баракатёфтагон аз Падари Ман, Малакутеро, ки аз ибтидои офариниши олам барои шумо муҳайё шудааст, мерос бигиред:









[image: Бародаре дар ҷамъомад оиди хатогии дигарон фикр карда истодааст]



Нагузоред, ки хатогиҳои дигарон шуморо пешпо диҳад


«Якдигарро афв кунед» (ҚӮЛ. 3:13).

СУРУДҲО: 53, 28

ШУМО ЧӢ ТАВР ҶАВОБ МЕДИҲЕД?


	Дар ташкилоти Худо чӣ ҷолиби диққат аст?



	Чӣ хел Китоби Муқаддас нокомил будани моро тасдиқ мекунад?



	Мо ба хатогиҳои худ ва дигарон чӣ хел муносибат карда метавонем?












1, 2. Дар Китоби Муқаддас оиди зиёдшавии шумораи халқи Худо чӣ пешгӯӣ шудааст?

ДАР тамоми дунё ташкилоте вуҷуд дорад, ки аъзоёнаш Яҳуваро дӯст медоранду ба Ӯ хизмат кардан мехоҳанд. Онҳо Шоҳидони Яҳува мебошанд. Пӯшида нест, ки онҳо нокомиланд ва камбудиҳои худро доранд. Лекин Яҳува онҳоро ба воситаи рӯҳи муқаддасаш роҳнамоӣ мекунад. Биёед баъзе мавридҳоро дида бароем, ки чӣ тавр Яҳува бо воситаи одамони нокомил иродаашро иҷро мекунад.

2 Соли 1914 Яҳуваро одамони кам ибодат мекарданд. Вале Яҳува кори мавъизаро баракат дод. Тӯли даҳсолаҳои охир миллионҳо одамон бо ҳақиқати Китоби Муқаддас шинос шуда Шоҳиди Яҳува гаштанд. Яҳува дар бораи гул-гулшукуфии халқаш чунин гуфт: «Камшумор ба ҳазорҳо мубаддал хоҳад шуд, ва бемаҷол — ба халқи зӯровар. Ман — Худованд инро дар вақташ хоҳам тезонид» (Иш. 60:22). Имрӯз мо аниқу равшан мебинем, ки ин пешгӯӣ иҷро шуда истодааст. Шумораи халқи Худо имрӯз хеле зиёд аст, ки он аз шумораи аҳолии бисёр давлатҳо дида зиёдтар аст.

 3. Чӣ тавр Шоҳидони Яҳува ба дигарон муҳаббат зоҳир мекунанд?

3 Дар ин рӯзҳо Яҳува ба халқи худ кӯмак мерасонад, ки хислати асосии Ӯ — муҳаббатро инкишоф диҳанд (1 Юҳ. 4:8). Исо, ки ба муҳаббати Худо пайравӣ мекард, ба шогирдонаш чунин гуфт: «Ба шумо ҳукми тозае медиҳам, ки якдигарро дӯст доред... Аз рӯи ҳамин ҳама хоҳанд донист, ки шогирдони Ман ҳастед, агар якдигарро дӯст доред» (Юҳ. 13:34, 35). Ҳарчанд дар тамоми рӯи дунё дигар халқҳо ба ҷангу хунрезиҳо даст зананд ҳам, Шоҳидони Яҳува ба дигарон муҳаббат зоҳир менамоянд. Масалан, танҳо дар Ҷанги дуюми ҷаҳон, қариб 55 миллион нафар ҳалок гаштанд. Лекин Шоҳидони Яҳува дар он ҷанг иштирок накарданд. (Мико 4:1, 3-ро хонед.) Бо ин рафторашон онҳо худро «аз хуни» одамон пок нигоҳ доштанд (Аъм. 20:26).

 4. Чаро зиёдшавии халқи Худо ҷолиби диққат аст?

4 Дар Китоби Муқаддас гуфта шудааст, ки «худои ин дунё»-и шарир Шайтон аст. Нигоҳ накарда ба ин халқи Худо рушд карда истодааст (2 Қӯр. 4:4). Шайтон сиёсату воситаҳои ахбори ҷаҳонро идора карда пеши роҳи мавъизаи хушхабарро гирифтан мехоҳад. Лекин вай ин корро карда наметавонад. Ӯ медонад, ки вақташ кам мондааст. Аз ин рӯ вай кӯшиш мекунад, ки мо ба Яҳува ибодат карданро бас кунем (Ваҳй 12:12).






САДОҚАТИ МО ОЗМУДА МЕШАВАД


 5. Чаро баъзан дигарон моро хафа карда метавонанд? (Ба расми аввали мақола нигаред.)

5 Дар ҷамъомад мо дар бораи муҳим будани муҳаббат нисбати Худо ва одамон мефаҳмем. Исо муҳимияти муҳаббатро қайд карда чунин гуфт: «“Худованд Худои худро бо тамоми дили ту ва бо тамоми ҷони ту ва бо тамоми ҳуши ту дӯст бидор”. Ҳамин аст ҳукми аввалин ва бузургтарин; Ва дуюмаш монанди он аст: “Ёри худро мисли худ дӯст бидор”» (Мат. 22:35–39). Китоби Муқаддас аниқу равшан нишон медиҳад, ки аз сабаби гуноҳи Одам ҳамаи мо гунаҳкор таваллуд мешавем. (Румиён 5:12, 19-ро хонед.) Барои ҳамин баъзан вақт дар ҷамъомад ягон кас моро бо рафтору гуфтораш ранҷонида метавонад. Агар чунин шавад мо чӣ кор мекунем? Магар муҳаббати мо ба Яҳува суст мешавад? Оё мо ба Ӯ ва халқаш содиқ мемонем? Дар гузашта ҳатто баъзе ходимони содиқи Худо бо рафтору гуфторашон дигаронро хафа мекарданд. Биёед бифаҳмем, ки мо аз рафтори онҳо чӣ дарс гирифта метавонем.



[image: Саркоҳин Элӣ дар хайма ибодат дорад, ҳол он ки писаронаш ба корҳои зишт даст мезананд]
Агар дар замонҳои Элӣ ва писаронаш зиндагӣ мекардед, ба хатогии онҳо чӣ хел муносибат менамудед? (Ба сархати 6 нигаред.)





 6. Чаро гуфтан мумкин аст, ки Элӣ писаронашро тарбия карда натавонист?

6 Масалан, саркоҳин Элӣ ду писар дошт, ки ба қонунҳои Яҳува беҳурматӣ мекарданд. Мо дар бораи онҳо суханони зеринро мехонем: «Писарони Элӣ шахсони нобакор буданд: Худовандро намешинохтанд» (1 Подш. 2:12). Ҳарчанд Элӣ барои пешравии ибодати ҳақиқӣ нақши муҳимро мебозид, вале писаронаш гуноҳҳои ҷиддӣ мекарданд. Элӣ инро медонист ва бояд онҳоро ислоҳ менамуд, вале ӯ дар ин кор сустӣ мекард. Худо дар натиҷа Элӣ ва писаронашро ҳукм кард (1 Подш. 3:10–14). Ва баъдтар Яҳува намонд, ки насли ӯ чун саркоҳин хизмат кунад. Агар шумо дар замонҳои Элӣ мебудед, ба сустии ӯ нисбати писаронаш чӣ хел муносибат мекардед? Оё шумо мегузоштед, ки рафтори вай сабаби аз ҳақиқат рафтанатон гардад?

 7. Довуд чӣ гуноҳ кард ва Худо ба ин чӣ хел муносибат намуд?

7 Яҳува Довудро дӯст медошт ва ӯ «мувофиқи табъи дили» Худо буд (1 Подш. 13:13, 14; Аъм. 13:22). Лекин баъдтар Довуд бо Батшобаъ зино кард ва ӯ ҳомиладор шуд. Дар ин ҳангом шавҳараш Уриё дар ҷанг буд. Вақте Уриё ба муддати кӯтоҳ ба хонааш баргашт, Довуд кӯшиш кард, ки ӯ бо занаш Батшобаъ ҳамхоба шавад, то дар натиҷа ҳама гумон кунанд, ки падари кӯдак Уриё аст. Вале Уриё пеши занаш нарафт. Аз ин рӯ Довуд барои пинҳон кардани гуноҳаш куштори Уриёро ташкил намуд. Довуд барои ин гуноҳаш ҷазои сахт гирифт — ба сари ӯ ва хонаводааш бадбахтиҳо омаданд (2 Подш. 12:9–12). Баъдтар Яҳува ба Довуд раҳм карда ӯро бахшид. Худо медонист, ки Довуд «бо дили соф» пеши Ӯ роҳ мерафт (3 Подш. 9:4). Агар шумо дар он вақт зиндагӣ мекардед, ба гуноҳи Довуд чӣ хел муносибат менамудед? Оё аз пушти рафтори нодурусти Довуд шуда ба Яҳува хизмат карданро бас мекардед?

 8. а) Чӣ тавр Петрус ба гапаш наистод? б) Чаро Яҳува минбаъд низ Петрусро барои пеш бурдани иродааш истифода мебурд?

8 Мисоли дигари Китоби Муқаддас ҳаввории Петрус мебошад. Исо ӯро чун ҳавворӣ интихоб кард. Бо вуҷуди ин Петрус баъзан корҳое мекард, ки оқибат пушаймон мешуд. Масалан, Петрус гуфта буд, ки ҳатто агар дигарон ӯро тарк кунанд ҳам, вай ин корро ҳаргиз намекунад (Марқ. 14:27–31, 50). Вале дар лаҳзаҳои душвортарини ҳаёти Исо, вақте ӯро ба ҳабс гирифтанд ҳамаи ҳаввориён ӯро тарк карданд, аз он ҷумла Петрус низ. Ӯ такрору ба такрор мегуфт, ки Исоро намешиносад (Марқ. 14:53, 54, 66–72). Вале Петрус аз кори кардааш сахт пушаймон шуд. Барои ҳамин Яҳува ӯро бахшид ва барои пеш бурдани иродааш истифода бурд. Агар шумо он вақт шогирди Исо мебудед, оё рафтори Петрус боварии шуморо нисбати Яҳува суст мекард?

 9. Чаро шумо боварӣ доред, ки Худо ҳамеша боадолат аст?

9 Мисолҳои дар боло овардашуда танҳо баъзе мисолҳое мебошанд, ки дар он одамон бо рафтору гуфтори нодурусташон ба дигарон таъсир мерасонданд. Боз дигар мисолҳои зиёде ҳастанд, ки дар замонҳои пеш ходимони Яҳува бо рафтори нодуруст дигаронро меранҷонданд. Имрӯз низ ҳамин гуна вазъият ба назар мерасад. Агар бо шумо чунин рӯй диҳад, чӣ кор мекардед? Оё мегузоштед, ки хатогии дигарон боиси ба ҷамъомад нарафтан ё ҳатто аз Яҳува ва халқаш рӯй гардонданатон шавад? Ё шумо фаҳмиш зоҳир карда фикр мекардед, ки Яҳува раҳмдил аст ва барои тавба кардани шахс вақт дода метавонад? Аз тарафи дигар баъзан онҳое ки гуноҳи ҷиддӣ содир кардаанд, раҳмдилии Яҳуваро рад карда аз кори кардаашон пушаймон намешаванд. Оё шумо боварӣ доред, ки Яҳува инро медонад ва дар вақти даркорӣ ин масъаларо ҳал мекунад, ҳатто агар лозим шавад, онҳоро аз ҷамъомад хориҷ карда метавонад?






МИНБАЪД НИЗ СОДИҚ МОНЕД


10. Исо дар мавриди хатогии Яҳудою Петрус чиро медонист?

10 Дар Китоби Муқаддас дар бораи ходимони Худо навишта шудааст, ки нигоҳ накарда ба хатогиҳои ҷиддии одамони гирду атрофашон ба Яҳува содиқ монданд. Масалан, Исо тамоми шаб ба Падараш дуо гуфта 12 ҳаввориёнашро интихоб кард, ки дар байни онҳо Яҳудои Исқарют буд. Ҳангоме ки Яҳудо Исоро фурӯхт ва Петрус ӯро рад кард, Исо нагузошт, ки ин рафтори ҳаввориёнаш ба муносибати ӯ бо Падараш таъсир кунад (Луқ. 6:12–16; 22:2–6, 31, 32). Исо медонист, ки ин кори онҳо дар асл хатогии Яҳува ва ё халқаш набуд. Вай нигоҳ накарда ба он ки баъзе аз шогирдонаш ӯро ноумед мекарданд, хизматашро давом медод. Дар натиҷа Яҳува Исоро баракат дода аз мурдагон эҳё кард ва баъдтар подшоҳи Салтанаташ гардонд (Мат. 28:7, 18–20).

11. Китоби Муқаддас дар бораи ходимони Яҳува чӣ пешгӯӣ кард?

11 Намунаи Исо моро таълим медиҳад, ки ба Яҳува ва халқаш содиқ монем. Ва мо барои ин сабаб дорем. Мо мебинем, ки чӣ хел Яҳува ходимонашро дар ин рӯзҳои охир роҳнамоӣ мекунад. Ӯ ба онҳо кӯмак мерасонад, ки ҳақиқатро дар тамоми рӯи дунё паҳн кунанд ва чи хеле ки мебинем онҳо ягона халқе мебошанд, ки ин корро мекунанд. Ҳамчунин онҳо дар ҳақиқат хурсанду тифоқанд, чунки Яҳува онҳоро таълим медиҳад. Дар ин бора Яҳува чунин гуфт: «Инак, бандагони Ман аз хушии дил тараннум хоҳанд намуд» (Иш. 65:14).

12. Чӣ тавр мо бояд ба хатогии дигарон муносибат кунем?

12 Мо дар ҳақиқат хурсандем, ки Яҳува моро роҳнамоӣ мекунад ва барои некӣ кардан кӯмак мерасонад. Баръакси ин одамони ҷаҳон ба оянда умед надоранд. То чӣ андоза беақлона ва беадолатона мебуд, агар мо аз пушти рафтору гуфтори касе шуда Яҳува ва ҷамъомади Ӯро тарк кунем. Ба ҷои ин ба мо лозим аст, ки ба Яҳува содиқ монда аз рӯи дастуроташ амал намоем. Ҳамчунин мо бояд ба хатогии дигарон дуруст муносибат карданро ёд гирем.






МУНОСИБАТИ МО БА ХАТОГИҲО


13, 14. а) Чаро мо бояд нисбати ҳамдигар пурсабр бошем? б) Кадом ваъдаро мо бояд фаромӯш накунем?

13 Вақте ки ходими Худо бо рафтору гуфтораш моро хафа мекунад, чӣ бояд кард? Дар Китоби Муқаддас як принсипи нағз оварда шудааст: «Дар рӯҳи худ ба хашм гирифтан шитоб накун, чунки хашм дар синаи аблаҳон қарор меёбад» (Воиз 7:9). Ба ҳамаи мо маълум аст, ки қариб 6000 сол пеш дар боғи Адан Одаму Ҳавво комилиятро аз даст доданд. Аз ин рӯ ҳамаи мо нокомил ҳастему хато мекунем. Барои ҳамин хуб намебуд, ки мо аз ҳамимонон комилиятро интизор шавем. Мо набояд дар барои хатогиҳои онҳо фикр карданро давом диҳем, зеро аз сабаби ин мо хурсандиамонро гум карда метавонем. Ва оқибат имони мо суст шуда ҳатто ташкилоти Яҳуваро тарк карда метавонем. Агар ин хел шавад, мо на ба Яҳува хизмат карда метавонему на дар дунёи нав зиндагӣ карда метавонем.

14 Барои хурсандӣ ва умеди худро аз даст надодан мо бояд ин ваъдаи Яҳуваро дар хотир нигоҳ дорем: «Инак Ман осмони нав ва замини нав меофарам, ва чизҳои пештара ба хотир нахоҳад расид, ва ба дил нахоҳад омад» (Иш. 65:17; 2 Пет. 3:13). Нагузоред, ки хатогии дигарон шуморо аз гирифтани чунин баракатҳо маҳрум созад.

15. Мувофиқи гуфтаҳои Исо вақте дигарон хатогӣ мекунанд чӣ бояд кард?

15 Албатта, ҳоло мо дар дунёи нав нестем. Аз ин рӯ агар касе моро хафа кунад, мо бояд ба ин вазъият бо чашми Яҳува нигарем. Масалан, Исо принсипи муҳимеро гуфт: «Агар шумо ба мардум хатоҳошонро бибахшед, Падари шумо, ки дар осмон аст, ба шумо низ хоҳад бахшид». Вақте Петрус аз Исо пурсид, ки «оё то ҳафт бор» бахшад, Исо дар ҷавоб чунин гуфт: «Ба ту намегӯям: “То ҳафт бор”, балки то ҳафтод карат ҳафт бор». Исо моро таълим дод, ки бояд ҳамеша бо тайёрӣ дигаронро бахшем (Мат. 6:14, 15; 18:21, 22).

16. Юсуф ба мо чӣ намуна гузошт?

16 Намунаи Юсуф моро таълим медиҳад, ки чӣ тавр ба хатогиҳои дигарон муносибат кунем. Танҳо Юсуф ва Бинёмин писарони Яъқуб аз Роҳел буданд. Яъқуб даҳ писари дигар дошт, лекин бисёртар Юсуфро дӯст медошт. Аз ин сабаб даҳ бародари Юсуф ба ӯ рашк мекарданд. Дар натиҷа онҳо Юсуфро чунон бад диданд, ки ӯро ба ғуломӣ ба Миср фурӯхтанд. Пас аз чандин солҳо фиръавн Юсуфро ҳокими дуюми Миср таъин намуд, зеро корҳои неки Юсуф барояш хеле маъқул шуданд. Баъдтар вақте ки гуруснагӣ ҳама ҷоро фаро гирифт, бародарони Юсуф ба Миср барои харидани хӯрок омаданд, вале Юсуфро нашинохтанд. Юсуф метавонист, ки аз мақому мартабаи худ истифода бурда бародаронашро ҷазо диҳад. Вале ӯ ин корро накард, ба ҷои ин ӯ бародаронашро санҷид, ки оё онҳо дигар шудаанд ё не. Вақте Юсуф дид, ки бародаронаш дар ҳақиқат дигар шудаанд, ӯ кӣ буданашро ба онҳо ошкор кард ва баъдтар гуфт: «Акнун натарсед. Ман ризқу рӯзии шумо ва кӯдакони шуморо хоҳам дод». Дар Китоби Муқаддас ҳамчунин гуфта шудааст: «Онҳоро тасаллӣ дод, ва суханони дилпазир ба онҳо гуфт» (Ҳас. 50:21).

17. Шумо ба хатогиҳои дигарон чӣ хел муносибат кардан мехоҳед?

17 Дар хотир доред, ки ҳамаи мо хатогӣ мекунем ва мо низ дигаронро ранҷонида метавонем. Агар мо пай барем, ки касеро хафа кардаем, пас бояд аз рӯи маслиҳати Китоби Муқаддас амал намоем. Аз он шахс бахшиш пурсем ва кӯшиш кунем, ки бо ӯ осоиштагиро барқарор намоем. (Матто 5:23, 24-ро хонед.) Вақте ки дигарон хатогии моро мебахшанд, мо аз онҳо хеле миннатдор мешавем. Барои ҳамин мо низ бояд нисбати дигарон чунин рафтор кунем. Дар Қӯлассиён 3:13 гуфта шудааст: «Ба ҳамдигар илтифот намуда, якдигарро афв кунед, агар касе аз дигаре ранҷида бошад: чӣ тавре ки Масеҳ [Яҳува, ТДН] шуморо омурзидааст, шумо низ ҳамин тавр кунед». Агар мо дар ҳақиқат бародарону хоҳаронро дӯст дорем, «ба дил кина» намегирем (1 Қӯр. 13:5). Агар мо дигаронро бахшем, Яҳува низ моро мебахшад. Биёед нисбати хатогиҳои дигарон раҳмдил бошем, чи хеле ки Яҳува нисбати мо раҳмдил аст. (Забур 102:12–14-ро хонед.)









^ (Қӯл. 3:13) Ва ба ҳамдигар илтифот намуда, якдигарро афв кунед, агар касе аз дигаре ранҷида бошад: чӣ тавре ки Масеҳ шуморо омурзидааст, шумо низ ҳамин тавр кунед;



^ сарх. 2 (Иш. 60:22) Камшумор ба ҳазорҳо мубаддал хоҳад шуд, ва бемаҷол — ба халқи зӯровар. Ман — Худованд инро дар вақташ хоҳам тезонид. 



^ сарх. 3 (1 Юҳ. 4:8) Касе ки дӯст намедорад, вай Худоро нашинохтааст, чунки Худо муҳаббат аст.



^ сарх. 3 (Юҳ. 13:34, 35) Ба шумо ҳукми тозае медиҳам, ки якдигарро дӯст доред; чунон ки Ман шуморо дӯст доштам, шумо низ якдигарро дӯст доред. 35 Аз рӯи ҳамин ҳама хоҳанд донист, ки шогирдони Ман ҳастед, агар якдигарро дӯст доред».



^ сарх. 3 (Мико 4:1) Ва дар айёми охир чунин воқеъ хоҳад шуд, ки кӯҳи хонаи Худованд бар сари кӯҳҳо барқарор хоҳад гардид, ва аз пуштаҳо баланд хоҳад шуд, ва қавмҳо сӯи он равона хоҳанд шуд.



^ сарх. 3 (Мико 4:3) Ва Ӯ дар миёни қавмҳои бисёр доварӣ хоҳад кард, ва ихтилофоти байни халқҳои азимро то ақсои дурдаст ҳал хоҳад намуд; ва онҳо шамшерҳои худро барои позаҳо, ва найзаҳои худро барои досколаҳо хоҳанд шикаст; ва халқе бар халқе шамшер нахоҳад кашид, ва ҷангро дигар таълим нахоҳанд гирифт.



^ сарх. 3 (Аъм. 20:26) Бинобар ин имрӯз ба шумо шаҳодат медиҳам, ки ман аз хуни ҳамаатон мубарро ҳастам,



^ сарх. 4 (2 Қӯр. 4:4) Барои беимонҳое ки худои ин дунё зеҳнашонро кунд кардааст, то ки нури башорати ҷалоли Масеҳ, ки Ӯ сурати Худост, барои онҳо надурахшад.



^ сарх. 4 (Ваҳй 12:12) Пас, шодӣ кунед, эй афлок ва сокинони он! Вой бар ҳоли сокинони замин ва баҳр, чунки назди шумо иблис бо хашми зӯре нузул кардааст, чун медонад, ки вақташ кам мондааст!»



^ сарх. 5 (Мат. 22:35–39) Ва яке аз онҳо, ки шариатдон буд, Ӯро озмуданӣ шуда, чунин савол дод: 36 «Эй Устод! Кадом ҳукм дар шариат бузургтар аст?» 37 Исо ба вай гуфт: «“Худованд Худои худро бо тамоми дили ту ва бо тамоми ҷони ту ва бо тамоми ҳуши ту дӯст бидор”. 38 Ҳамин аст ҳукми аввалин ва бузургтарин; 39 Ва дуюмаш монанди он аст: “Ёри худро мисли худ дӯст бидор”.



^ сарх. 5 (Рум. 5:12) Пас, чунон ки ба воситаи як одам гуноҳ ба ҷаҳон дохил шуд ва бо гуноҳ мамот омад, ончунон низ ба ҳамаи одамон гузашт, чунки ҳама гуноҳ карданд.



^ сарх. 5 (Рум. 5:19) Зеро, чунон ки ба воситаи беитоатии як кас бисёр касон гуноҳкор шуданд, ончунон ба воситаи итоати як кас бисёр касон одил мешаванд.



^ сарх. 6 (1 Подш. 2:12) Валекин писарони Элӣ шахсони нобакор буданд: Худовандро намешинохтанд.



^ сарх. 6 (1 Подш. 3:10–14) Ва Худованд омада, биистод ва, мисли дафъаҳои пеш, хонд: «Эй Самуил, Самуил!» Ва Самуил гуфт: «Бигӯй, зеро ки бандаат мешунавад». 11 Ва Худованд ба Самуил гуфт: «Инак, Ман коре дар Исроил мекунам, ва ҳар касе ки дар бораи он бишнавад, ҳар ду гӯшаш садо хоҳад дод 12 Дар он рӯз Ман бар Элӣ ҳар он чиро, ки дар бораи хонадонаш гуфтаам, иҷро хоҳам кард; ба ин кор шурӯъ намуда, онро ба анҷом хоҳам расонид. 13 Ва Ман ба ӯ хабар дода будам, ки хонадони ӯро ба сурати абадӣ доварӣ хоҳам намуд, барои он гуноҳи ӯ, ки ӯ медонист, ки писаронаш бар худ лаънат меоваранд, вале ӯ онҳоро ҷилавгирӣ накард. 14 Бинобар ин Ман дар ҳаққи хонадони Элӣ қасам хӯрдаам, ки гуноҳи хонадони Элӣ бо қурбонӣ ва ҳадия то абад кафорат нахоҳад шуд».



^ сарх. 7 (1 Подш. 13:13, 14) Ва Самуил ба Шоул гуфт: «Беақлона амал кардаӣ! Ҳукми Худованд Худои худро, ки Ӯ ба ту амр фармудааст, ба ҷо наовардаӣ, ва ҳол он ки алҳол Худованд подшоҳии туро бар Исроил то абад устувор мегардонид; 14 Вале алҳол подшоҳии ту устувор нахоҳад гардид: Худованд барои Худ шахси дигарро ба муддаои табъи Худ хоҳад талабид, ва ӯро Худованд бар қавми Худ раис таъин хоҳад кард, зеро ки ту он чиро, ки Худованд ба ту амр фармуда буд, ба ҷо наовардаӣ».



^ сарх. 7 (Аъм. 13:22) Вақте ки ӯро аз миён бардошт, Довудро бар онҳо подшоҳ таъин кард ва дар ҳаққи ӯ шаҳодат дода, гуфт: “Довуд ибни Йисойро мувофиқи табъи дили Худ ёфтам, ки ӯ тамоми хостаи Маро ба ҷо хоҳад овард”.



^ сарх. 7 (2 Подш. 12:9–12) Пас чаро ту ба каломи Худованд беэътиноӣ намуда, он чиро, ки дар назари Ӯ бад аст, ба амал овардӣ? Уриёи ҳиттиро бо шамшер зарба зада, занашро барои худ ба занӣ гирифтӣ; ва ӯро бо шамшери банӣ-Аммӯн куштӣ. 10 Ва алҳол шамшер аз хонадони ту то абад дур нахоҳад шуд, ба он сабаб ки ба ман беэътиноӣ намудӣ, ва зани Уриёи ҳиттиро гирифтӣ, то ки зани ту бошад”. 11 Худованд чунин мегӯяд: “Инак, Ман аз хонаи худат ба сари ту бадӣ хоҳам овард, ва занони туро пеши назари ту гирифта, ба ёри ту хоҳам дод, ва ӯ пеши назари ин офтоб бо занони ту хоҳад хобид. 12 Дар сурате ки ту ин корро пинҳонӣ кардаӣ, Ман ин корро пеши назари тамоми Исроил ва пеши назари офтоб ба ҷо хоҳам овард”».



^ сарх. 7 (3 Подш. 9:4) Ва агар ту ба ҳузури Ман, чунон ки падарат Довуд рафтор менамуд, бо дили соф ва аз рӯи виҷдон рафтор намуда, ҳар чиро, ки Ман ба ту амр фармудаам, ба ҷо оварӣ ва фароизу аҳкоми Маро нигоҳ дорӣ,



^ сарх. 8 (Марқ. 14:27–31) Ва Исо ба онҳо гуфт: «Ҳамаи шумо имшаб дар ҳаққи Ман ба васваса хоҳед афтод; зеро навишта шудааст: “Чӯпонро мезанам ва гӯсфандон пароканда хоҳанд шуд”.  28 Аммо пас аз эҳё шуданам, пеш аз шумо ба Ҷалил хоҳам рафт».  29 Петрус ба Ӯ гуфт: «Агар ҳама ба васваса афтанд ҳам, ман намеафтам».  30 Исо ба вай гуфт: «Ба ростӣ ба ту мегӯям, ки ту ҳоло, дар ҳамин шаб, пеш аз он ки хурӯс ду бор бонг занад, Маро се бор инкор хоҳӣ кард».  31 Лекин вай бо ҷидду ҷаҳди зиёдтар мегуфт: «Ҳатто агар бо Ту мурданам лозим ояд, Туро ҳаргиз инкор накунам». Дигарон низ ҳамчунон гуфтанд.



^ сарх. 8 (Марқ. 14:50) Он гоҳ ҳама Ӯро вогузошта, гурехтанд.



^ сарх. 8 (Марқ. 14:53, 54) Ва Исоро назди саркоҳин оварданд; ва тамоми саркоҳинон ва пирон ва китобдонон назди вай гирд омаданд. 54 Петрус аз дур, то даруни ҳавлии саркоҳин, аз паи Ӯ равона шуда, бо хизматгорон нишаст ва назди оташ худро гарм мекард.



^ сарх. 8 (Марқ. 14:66–72) Ҳангоме ки Петрус дар поён, дар рӯи ҳавлӣ буд, яке аз канизони саркоҳин омад 67 Ва чун дид, ки Петрус худро гарм мекунад, ба вай нигоҳ карда, гуфт: «Ту низ бо Исои Носирӣ будӣ». 68 Лекин вай инкор карда, гуфт: «Намедонам ва намефаҳмам, ки ту чӣ мегӯӣ». Ва ба ҳавлии берун рафта буд, ки хурӯс бонг зад. 69 Каниз бори дигар вайро дида, ба ҳозирон гуфт: «Ин яке аз онҳост». 70 Вай бори дигар инкор кард. Пас аз муддате ҳозирон ба Петрус гуфтанд: «Дар ҳақиқат ту яке аз онҳо мебошӣ; зеро ки ту аз Ҷалил ҳастӣ ва лаҳҷаи ту ҳамон хел аст». 71 Лекин вай ба савганду қасам хӯрдан оғоз намуда, гуфт: «Он Одамро, ки мегӯед, намешиносам». 72 Ҳамон дам хурӯс бори дуюм бонг зад. Он гоҳ Петрус сухани Исоро ба ёд овард, ки ба вай гуфта буд: «Пеш аз он ки хурӯс ду бор бонг занад, Маро се бор инкор хоҳӣ кард». Ва оғоз ба гиристан намуд.



^ сарх. 10 (Луқ. 6:12–16) Дар он айём Ӯ барои дуо гуфтан ба фарози кӯҳе баромад ва тамоми шаб ба Худо дуо гуфт. 13 Вақте ки чашми рӯз кушода шуд, шогирдони Худро даъват намуда, аз онҳо дувоздаҳ нафарро интихоб кард ва ба онҳо номи ҳаввориёнро дод, ки инҳоянд: 14 Шимъӯн, ки ӯро Петрус номид ва бародараш Андриёс, Яъқуб ва Юҳанно, Филиппус ва Барталмо, 15 Матто ва Тумо, Яъқуб ибни Ҳалфой ва Шимъӯн, ки лақабаш Ғаюр буд, 16 Яҳудо ибни Яъқуб ва Яҳудои Исқарют, ки баъдтар таслимкунандаи Ӯ шуд.



^ сарх. 10 (Луқ. 22:2–6) Саркоҳинон ва китобдонон дар тараддуди он буданд, ки чӣ сон Ӯро ба қатл расонанд, чунки аз мардум метарсиданд. 3 Ва ба дили Яҳудо, ки лақаби Исқарютро дошт ва аз ҷумлаи он дувоздаҳ буд, шайтон даромад. 4 Пас вай рафта, бо саркоҳинон ва сардорон гуфтугӯ кард, ки чӣ сон Ӯро ба онҳо таслим кунад. 5 Онҳо шод гаштанд ва ба вай пул доданӣ шуданд. 6 Вай ваъда кард ва фурсат меҷуст, то ки Ӯро дур аз чашми мардум ба онҳо таслим кунад.



^ сарх. 10 (Луқ. 22:31, 32) Ва Худованд гуфт: «Шимъӯн! Шимъӯн! Инак, шайтон талабгори он буд, ки шуморо мисли гандуме аз ғалбер гузаронад; 32 Аммо Ман барои ту дуо гуфтам, то ки имонат таназзул накунад; ва ту як вақте, руҷӯъ намуда, бародарони худро устувор гардон».



^ сарх. 10 (Мат. 28:7) Ва ба зудӣ рафта, ба шогирдонаш гӯед, ки Ӯ аз мурдагон эҳё шуд ва пеш аз шумо ба Ҷалил меравад: дар он ҷо Ӯро хоҳед дид; инак ба шумо гуфтам».



^ сарх. 10 (Мат. 28:18–20) Ва Исо наздик омада, ба онҳо гуфт: «Ба Ман тамоми қудрат дар осмон ва бар замин дода шудааст: 19 Пас, биравед ва ҳамаи халқҳоро шогирд созед ва онҳоро ба исми Падар ва Писар ва Рӯҳулқудс таъмид диҳед, 20 Ва онҳоро таълим диҳед, то ҳар он чиро, ки ба шумо фармудам, ба ҷо оваранд; ва инак, Ман ҳаррӯза то охирзамон бо шумо ҳастам». Омин. 



^ сарх. 11 (Иш. 65:14) Инак, бандагони Ман аз хушии дил тараннум хоҳанд намуд, вале шумо аз дарди дил фарёд хоҳед зад, ва аз шикастагии рӯҳ вовайло хоҳед кард.



^ сарх. 13 (Воиз 7:9) Дар рӯҳи худ ба хашм гирифтан шитоб накун, чунки хашм дар синаи аблаҳон қарор меёбад.



^ сарх. 14 (Иш. 65:17) Зеро, инак Ман осмони нав ва замини нав меофарам, ва чизҳои пештара ба хотир нахоҳад расид, ва ба дил нахоҳад омад;



^ сарх. 14 (2 Пет. 3:13) Лекин мо, мувофиқи ваъдаи Ӯ, мунтазири осмони нав ва замини нав ҳастем, ки дар онҳо адолат сокин хоҳад буд.



^ сарх. 15 (Мат. 6:14, 15) Зеро, агар шумо ба мардум хатоҳошонро бибахшед, Падари шумо, ки дар осмон аст, ба шумо низ хоҳад бахшид; 15 Ва агар шумо ба мардум набахшед, Падари шумо низ хатоҳои шуморо ба шумо нахоҳад бахшид.



^ сарх. 15 (Мат. 18:21, 22) Он гоҳ Петрус назди Ӯ омада, гуфт: «Худовандо! Чанд бор ба бародари худ, ки нисбат ба ман гуноҳ карда бошад, афв намоям? Оё то ҳафт бор?» 22 Исо ба вай гуфт: «Ба ту намегӯям: “То ҳафт бор”, балки то ҳафтод карат ҳафт бор.



^ сарх. 16 (Ҳас. 50:21) Ва акнун натарсед. Ман ризқу рӯзии шумо ва кӯдакони шуморо хоҳам дод». Ва онҳоро тасаллӣ дод, ва суханони дилпазир ба онҳо гуфт.



^ сарх. 17 (Мат. 5:23, 24) Пас, ҳангоме ки қурбонии худро назди қурбонгоҳ меоварӣ ва дар он ҷо ба хотират ояд, ки бародарат аз ту норозист, 24 Қурбонии худро дар он ҷо назди қурбонгоҳ бимон ва рафта, аввал бо бародари худ мувосо кун ва баъд омада, қурбонии худро тақдим кун.



^ сарх. 17 (Қӯл. 3:13) Ва ба ҳамдигар илтифот намуда, якдигарро афв кунед, агар касе аз дигаре ранҷида бошад: чӣ тавре ки Масеҳ шуморо омурзидааст, шумо низ ҳамин тавр кунед;



^ сарх. 17 (1 Қӯр. 13:5) Бадкирдорӣ намекунад, нафъи худро толиб нест, ба хашм намеояд, ба дил кина намегирад,



^ сарх. 17 (Заб. 103:12–14) 102:12 Ба андозае ки шарқ аз ғарб дур аст, ҷиноятҳои моро ба ҳамон андоза аз мо дур кардааст. 13 102:13 Чунон ки падар ба фарзандон марҳамат мекунад, ончунон Худованд ба тарсгорони Худ марҳамат менамояд. 14 102:14 Зеро ки Ӯ сиришти моро медонад: дар хотир дорад, ки мо хок ҳастем.









[image: Ҳамсарон шиносномаи гумшударо ба соҳибаш баргардонида истодаанд]



Хислатҳои илоҳӣ аз алмос ҳам қиматбаҳотар!


Аз давраҳои пеш инҷониб алмосро чун санги қиматбаҳо қадр мекунанд. Баъзеи онҳо миллионҳо доллар арзиш доранд. Лекин аз нигоҳи Худо чизҳое ҳастанд, ки аз алмосу сангҳои қиматбаҳо дида арзишноктаранд.






Ҳигануш ном воизи таъмиднаёфта, ки дар Арманистон зиндагӣ мекунад, дар наздикии хонааш шиносномаеро ёфт. Дар даруни шиноснома баъзе кортҳои дебетӣ ва пули бисёр буд. Вай дар ин бора ба шавҳараш, ки воизи таъмиднаёфта буд, нақл кард.

Ҳигануш бо шавҳараш аз ҷиҳати моддӣ танқисӣ мекашиданд ва ҳатто қарздор буданд. Лекин онҳо қарор карданд, ки пулро ба соҳибаш, ки суроғааш дар шиноснома навишта шуда буд, бармегардонанд. Марде ки пулашро гум карда буд ҳамроҳи оилааш аз ин кори онҳо сахт ҳайрон шуданд. Ҳигануш ва шавҳараш ба онҳо фаҳмонданд, ки омӯзиши Китоби Муқаддас ба онҳо барои боинсоф будан кӯмак мерасонад. Сипас аз фурсат истифода бурда онҳо ба соҳибони хона дар бораи Шоҳидони Яҳува нақл карданд ва баъзе адабиётҳоро ба онҳо доданд.

Соҳибони хона хостанд, ки ба Ҳигануш чун ҳадя пул диҳанд, лекин ӯ пулро нагирифт. Рӯзи дигар зани он мард ба хонаи Ҳигануш омада чун нишонаи миннатдорӣ аз номи оилааш боисрор ба Ҳигануш ангуштарини алмосдорро тӯҳфа кард.

Мисли ин оила имрӯз бисёр одамон аз рафтори боинсофонаи Ҳигануш ва шавҳараш ҳайрон мешаванд. Лекин оё Яҳува аз ин кори онҳо ҳайрон шуд? Худо ба боинсофии онҳо чӣ хел муносибат кард? Магар ростқавлию боинсофии онҳо кирои саъю кӯшиш буд?






ХИСЛАТҲОЕ, КИ АЗ ЧИЗҲОИ МОДДӢ ДИДА АРЗАНДАТАРАНД


Ҷавоб ба ин саволҳо душвор нест. Чаро? Барои он ки ходимони Худо медонанд, ки инъикос кардани хислатҳои Яҳува назар ба доштани санги алмос, тилло ва дигар чизҳои моддӣ сад чандон беҳтаранд. Бале, назари Яҳува дар мавриди чизҳои қиматбаҳо аз назари одамон фарқ мекунад (Иш. 55:8, 9). Ва хизматгорони Яҳува дарк мекунанд, ки кӯшиши пайравӣ кардан ба хислатҳои Ӯ хеле арзанда аст.

Мо инро аз гуфтаҳои Китоби Муқаддас оиди ҳикмат ва хирад дида метавонем. Дар Масалҳо 3:13–15 гуфта шудааст: «Хушо касе ки ҳикмат пайдо кардааст, ва касе ки ба хирад ноил шудааст! Зеро ки фоидаи он аз фоидаи нуқра, ва ҳосили он аз зари холис беҳтар аст. Он аз ҷавоҳир азизтар аст, ва ҳеҷ чизи дилхоҳи ту ба он баробар нест». Аз ин гуфтаҳо маълум мешавад, ки Яҳува чунин хислатҳоро аз ҷавоҳирот дида бештар қадр мекунад.

Пас дар бораи боинсофию ростқавлӣ чӣ гуфтан мумкин?

Худи Яҳува ростқавл аст. Ӯ дурӯғ гуфта наметавонад (Тит. 1:2). Худо ҳаввории Павлусро илҳом бахшид, ки ба масеҳиёни ибрии асри як чунин нависад: «Дар ҳаққи мо дуо гӯед; зеро мо яқин медонем, ки виҷдони нек дорем, чунки дар ҳар бобат мехоҳем ҳалолкорона рафтор кунем» (Ибр. 13:18).

Исои Масеҳ низ дар ростқавлӣ намунаи хуб гузошт. Масалан, вақте саркоҳин Қаёфо аз ӯ пурсид: «Туро ба Худои Ҳай қасам медиҳам, ба мо бигӯ, ки оё Ту Масеҳ, Писари Худо ҳастӣ?» Исо рӯирост гуфт, ки Масеҳ аст. Ҳарчанд медонист, ки шӯрои пирон ӯро барои ростқавлиаш ба куфргӯӣ айбдор намуда, ҳукм карда метавонанд (Мат. 26:63–67).

Дар бораи мо чӣ гуфтан мумкин? Агар чунин шавад, ки нагуфтани гапи рост ё каме маълумотро нодуруст додан ба мо фоида орад, оё мо ростқавлона рафтор мекардем?






ДУШВОРИҲОИ БО РОСТҚАВЛИВУ БОИНСОФӢ АЛОҚАМАНДБУДА


Дар ин замонҳои охир дар байни одамони «худписанд» ва «зарпараст» боинсофу ростқавл будан душвор аст (2 Тим. 3:2). Бӯҳрони иқтисодӣ ва бекорӣ сабаби ба дуздӣ, фиребгарӣ ва ба дигар корҳои беинсофона даст задани одамон мегардад. Бисёриҳо мегӯянд, ки зиндагӣ душвор асту онҳо аз маҷбурӣ ба чунин корҳо даст мезананд. Ин ақида то ҳамин дараҷа паҳн шудааст, ки бисёриҳо фикр мекунанд, ки боинсофу ростқавл будан ғайриимкон аст. Ҳатто баъзе Шоҳидон дар ин соҳа қарори нодуруст қабул карда барои ба даст овардани пули бе дарди миён обрӯи худро дар ҷамъомад гум карданд (1 Тим. 3:8; Тит. 1:7).

Лекин бисёр ходимони Худо ба Исо пайравӣ мекунанд. Шоҳидони Яҳува дарк мекунанд, ки ягон мансабу мақом ё боигарӣ ба хислатҳои илоҳӣ баробар шуда наметавонад. Ана барои ҳамин масеҳиёни ҷавон дар мактаб барои баҳои хуб гирифтан ҳар гуна ҳиллаву найрангро ба кор намебаранд (Мас. 20:23). Дар ҳақиқат мо на ҳама вақт мисли Ҳигануш барои боинсофиамон мукофот мегирем. Вале боинсофию ростқавлӣ ба Яҳува писанд аст ва он ба мо имкон медиҳад, ки виҷдонамонро пок нигоҳ дорем.

Мисоли Гагик инро хуб тасвир мекунад. Ӯ мегӯяд: «Пеш аз Шоҳиди Яҳува шуданам дар ширкати калоне кор мекардам, ки соҳибаш барои аз пардохти андоз гурехтан қисми хурди фоидаро дар ҳисобот менавишт. Ҳамчун идоракунандаи ширкат ман бо корманди андоз вохӯрда барои ба маълумоти нодуруст чашм пӯшиданаш пора медодам. Дар натиҷа маро чун шахси беинсофу фиребгар мешинохтанд. Вақте ман ҳақиқатро фаҳмидам, нигоҳ накарда ба он ки маошам калон буд, аз ин кор рафтам. Ва ширкати худамро кушода аз рӯзи аввал онро ба қайди давлатӣ даровардам ва ҳамаи андозҳоро месупоридам» (2 Қӯр. 8:21).

Гагик мегӯяд: «Даромади ман нимбаробар камтар шуд ва таъмин кардани оилаам душвор гашт. Ба ҳар ҳол ман ҳоло худро хушбахт ҳис мекунам. Ман дар назди Яҳува виҷдони пок дорам. Барои ду писарам намунаи хуб ҳастам ва дар ҷамъомад таъиноти пуршараф дорам. Акнун коргарони андоз ва ҳамкоронам маро чун шахси боинсоф мешиносанд».






ЯҲУВА ҲАМЕША КӮМАК МЕКУНАД


Яҳува онҳоеро ки хислатҳои олиҷаноби Ӯро ба мисли боинсофӣ зоҳир мекунанд, дӯст медорад (Тит. 2:10). Агар мо ин тавр кунем, Яҳува ба мо кӯмак мерасонад. Ӯ подшоҳ Довудро илҳом бахшид, ки суханони зеринро нависад: «Ҷавон будам ва ҳоло пир шудаам, ва одилеро надидаам, ки партофта шуда бошад, ва наслаш нон мепурсида бошанд» (Заб. 36:25).

Саргузашти Рут инро тасдиқ мекунад. Ӯ хушдомани пиронсолаш Ноомиро тарк накард. Рут бо Ноомӣ ба Исроил рафт, ки дар он ҷо Худои ҳақиқиро ибодат карда метавонист (Рут 1:16, 17). Ӯ боинсоф буд ва аз рӯи гуфтаҳои Қонун оиди камбағалон амал карда хӯша мечид. Яҳува ҳеҷ гоҳ Рут ва Ноомиро напартофт, чи тавре ки солҳо пас Довуд инро дар ҳаёташ ҳис карда буд (Рут 2:2–18). Ғайр аз ҷиҳати моддӣ таъмин кардан Яҳува боз аз бисёр ҷиҳатҳо ба Рут кӯмак кард. Яҳува Рутро интихоб кард, то модаркалони подшоҳ Довуд ва ҳатто Масеҳи ваъдашуда гардад! (Рут 4:13–17; Мат. 1:5, 16).

Ба баъзе ходимони Яҳува барои қонеъ кардани ниёзҳои асосии оилаашон пули лозимаро ба даст овардан душвор аст. Вале онҳо пули бе дарди миёнро накофта ҳаракат мекунанд, ки меҳнат кунанд. Бо чунин амалашон онҳо нишон медиҳанд, ки аз чизҳои моддӣ дида зоҳир кардани хислатҳои беҳамтои илоҳӣ, аз ҷумла боинсофӣ барояшон пурарзиштар аст (Мас. 12:24; Эфс. 4:28).

Мисли Рут имрӯз дар тамоми гӯшаи дунё ходимони Худо нишон доданд, ки ба кӯмаку дастгирии Яҳува боварӣ доранд. Онҳо дар ҳақиқат ҳам ба суханони зерини Худо имон доранд: «Туро тарк нахоҳам кард ва туро нахоҳам партофт» (Ибр. 13:5). Яҳува такрору ба такрор нишон дод, ки Ӯ мехоҳад ба одамони ростқавлу боинсоф кӯмак расонад ва қудрат дорад, ки ин корро кунад. Худо ҳамеша ваъдаашро оиди қонеъ кардани ниёзҳои асосии ходимонаш иҷро мекунад (Мат. 6:33).

Бале, барои одамизод алмос ва дигар чизҳо қадр доранд. Лекин Падари Осмониамон боинсофӣ ва дигар хислатҳои хуби моро бештар қадр мекунад!









[image: Шоҳидони Яҳува ба марде дар назди аробачаи адабиётдор мавъиза карда истодаанд]
Боинсофу ростқавл будан ба мо имкон медиҳад, ки виҷдони пок ва дар хизмат озодии сухан дошта бошем









^ (Иш. 55:8, 9) Зеро ки фикрҳои Ман фикрҳои шумо нест, ва роҳҳои шумо роҳҳои Ман нест,— мегӯяд Худованд. 9 Зеро, чунон ки осмон аз замин баланд аст, ончунон роҳҳои Ман аз роҳҳои шумо, ва фикрҳои Ман аз фикрҳои шумо баланд аст.



^ (Мас. 3:13–15) Хушо касе ки ҳикмат пайдо кардааст, ва касе ки ба хирад ноил шудааст! 14 Зеро ки фоидаи он аз фоидаи нуқра, ва ҳосили он аз зари холис беҳтар аст. 15 Он аз ҷавоҳир азизтар аст, ва ҳеҷ чизи дилхоҳи ту ба он баробар нест.



^ (Тит. 1:2) Ба умеди ҳаёти ҷовидонӣ, ки Худо, ки наметавонад дурӯғ бигӯяд, онро аз азал ваъда кардааст,



^ (Ибр. 13:18) Дар ҳаққи мо дуо гӯед; зеро мо яқин медонем, ки виҷдони нек дорем, чунки дар ҳар бобат мехоҳем ҳалолкорона рафтор кунем.



^ (Мат. 26:63–67) Аммо Исо хомӯш монд. Ва саркоҳин ба Ӯ гуфт: «Туро ба Худои Ҳай қасам медиҳам, ба мо бигӯ, ки оё Ту Масеҳ, Писари Худо ҳастӣ?» 64 Исо ба вай гуфт: «Ту гуфтӣ; аммо Ман ба шумо мегӯям: пас аз ин Писари Одамро хоҳед дид, ки ба ямини Қудрат нишаста, бар абрҳои осмон меояд». 65 Он гоҳ саркоҳин ҷомаи худро дарронда, гуфт: «Ӯ куфр гуфт! Дигар ба шоҳидон чӣ ҳоҷат дорем? Инак, акнун шумо куфри Ӯро шунидед! 66 Чӣ мулоҳиза доред?» Дар ҷавоб гуфтанд: «Сазовори марг аст». 67 Он гоҳ ба сару рӯи Ӯ туф кардан гирифтанд ва Ӯро мезаданд; баъзеҳо Ӯро торсакӣ мезаданд



^ (2 Тим. 3:2) Зеро ки одамон худписанд хоҳанд шуд, ва зарпараст, ва пурғурур, ва ҳавобаланд, ва бадзабон, ва беитоат ба падарону модарон, ва кӯрнамак, ва осӣ, ва ноаҳл,



^ (1 Тим. 3:8) Лозим аст, ки дяконҳо низ ҳалолкор бошанд, на дузабон, на шавқманди шаробнӯшӣ, на тамаъкор,



^ (Тит. 1:7) Зеро ки усқуф бояд, чун муваккали Худо, беайб бошад, на худписанд, на хашмгин, на бадмаст, на муштзӯр, на тамаъкор,



^ (Мас. 20:23) Сангҳои дигар–дигар назди Худованд зишт аст, ва тарозуи нодуруст хуб нест.



^ (2 Қӯр. 8:21) Зеро ки мо кори некро на танҳо ба ҳузури Худованд, балки пеши мардум низ пешбинӣ мекунем.



^ (Тит. 2:10) Ва дуздӣ накунанд, балки камоли вафои некро нишон диҳанд, то ки таълимоти Наҷотдиҳандаи мо Худоро аз ҳар ҷиҳат зебу оро диҳанд.



^ (Заб. 37:25) 36:25 Ҷавон будам ва ҳоло пир шудаам, ва одилеро надидаам, ки партофта шуда бошад, ва наслаш нон мепурсида бошанд:



^ (Рут 1:16, 17) Вале Рут гуфт: «Маро водор накун, ки туро тарк намоям ва аз пеши ту баргардам, зеро ба ҳар ҷое ки ту биравӣ, хоҳам рафт, ва дар ҳар ҷое ки ту иқомат кунӣ, иқомат хоҳам кард: қавми ту қавми ман ва Худои ту Худои ман хоҳад буд; 17 Дар ҳар ҷое ки ту бимирӣ, хоҳам мурд ва дар он ҷо дафн хоҳам шуд. Бигзор Худованд дар ҳаққи ман чунин ва чунин кунад ва зиёда аз он кунад, агар чизе ғайр аз марг маро аз ту ҷудо кунад!»



^ (Рут 4:13–17) Ва Бӯаз Рутро гирифт: вай зани ӯ шуд, ва ӯ назди вай даромад. Ва Худованд ба вай ҳомилагӣ бахшид: вай писаре зоид. 14 Ва занон ба Ноомӣ гуфтанд: «Муборак аст Худованд, ки туро имрӯз аз фидиягузор маҳрум накард! Бигзор номи ӯ дар Исроил пуршараф бошад! 15 Ӯ барои ту ҷонбахш ва асои пирии ту хоҳад буд, зеро келинат, ки туро дӯст медорад ва бароят аз ҳафт писар хубтар аст, ӯро зоид». 16 Ва Ноомӣ он бачаро гирифта, дар оғӯш кашид, ва дояи ӯ шуд. 17 Занони ҳамсоя ӯро ном ниҳода, гуфтанд: «Барои Ноомӣ писаре таваллуд шуд», ва ӯро Убид ном ниҳоданд. Ӯ падари Йисой падари Довуд аст.



^ (Мат. 1:5) Ва Салмӯн Бӯазро аз Роҳоб ба дунё овард; ва Бӯаз Убидро аз Рут ба дунё овард; ва Убид Йисойро ба дунё овард;



^ (Мат. 1:16) Ва Яъқуб Юсуф, шавҳари Марямро ба дунё овард ва аз Марям Исо таваллуд ёфт, ки Масеҳ номида мешавад.



^ (Мас. 12:24) Дасти ғайратмандон ҳукмфармо мешавад, вале танбал гирифтори хироҷи бандагӣ мегардад.



^ (Эфс. 4:28) Касе ки дуздӣ кардааст, дигар дуздӣ накунад, балки меҳнат карда, бо дастҳои худ кори фоиданоке ба ҷо оварад, то чизе дошта бошад, ки ба эҳтиёҷманде бибахшад.



^ (Ибр. 13:5) Хулқатон аз зарпарастӣ дур бошад, ва бо он чи доред, қаноат кунед. Зеро ки Худи Ӯ гуфтааст: “Туро тарк нахоҳам кард ва туро нахоҳам партофт”,



^ (Мат. 6:33) Аммо аввал Малакути Худо ва адолати Ӯро биҷӯед ва ҳамаи ин чизҳо ба шумо ба таври илова дода хоҳад шуд.








Оё шумо дар хотир доред?





Оё шумораҳои охирини «Бурҷи дидбонӣ»-ро бодиққат хонда будед? Пас, худро санҷед, ки ба саволҳои зерин ҷавоб дода метавонед ё не:

Барои он ки наврас ба Яҳува хизмат кунад, волидон кадом корҳои муҳимро карда метавонанд?

Волидон бояд фарзандашонро дӯст доранд ва дар зоҳир кардани фурӯтанӣ намуна бошанд. Ҳамчунин муҳим аст, ки волидон сабаби рафтори фарзандашонро фаҳмида нисбати онҳо фаҳмиш зоҳир кунанд (15.11 [bw564], саҳ. 9–11).

Пеш аз сухан гуфтан мо бояд дар бораи чӣ фикр кунем?

Барои нармгуфтор будан мо бояд дар ёд гирем, ки 1) кай гап занем (Воиз 3:7), 2) чӣ гӯем (Мас. 12:18) ва 3) чӣ тавр гап занем (Мас. 25:15) (15.12 [bw565], саҳ. 19–22).

Оё тадҳин шудани масеҳӣ маънои онро дорад, ки ӯ ҳатман дар осмон зиндагӣ хоҳад кард?

Не. Тадҳин шудан маънои онро дорад, ки ӯ ба зиндагии осмонӣ фақат даъват шудааст. Агар тадҳиншуда то охир ба Яҳува содиқ монад, танҳо он вақт ба осмон меравад (16.01 [bw566], саҳ. 17–21).

Мо бояд нисбати масеҳиёне ки рамзҳоро қабул мекунанд, чӣ гуна муносибат кунем?

Масеҳиён набояд чунин шахсонро болобардор кунанд (Мат. 23:8–12). Тадҳиншуда намехоҳад, ки дар байни одамон бо содиқиаш ба Худо машҳур бошад (16.01 [bw566], саҳ. 23, 24).

Мо аз он ки чӣ тавр Иброҳим дӯсти Яҳува шуд, чӣ меомӯзем?

Шояд Иброҳим аз Сом дар бораи Яҳува шунид. Иброҳим муносибати Яҳуваро бо ӯ ва оилааш дида имони худро қавӣ гардонд. Мо низ чунин карда метавонем (16.02 [bw567], саҳ. 9, 10).

Чӣ тавр мо ба содиқии Йӯнотон пайравӣ карда метавонем?

1) Агар шахси ҳокимиятдор беинсофу порахӯр бошад ҳам, ӯро бояд эҳтиром кунем; 2) Агар бародарони масъул моро нодуруст фаҳманд ва ё нисбати мо беадолатона рафтор кунанд ҳам, ба Яҳува вафодор буданро бас накунем; 3) Ба ваъдаи худ вафо кардан душвор бошад ҳам, вафо кунем (16.02 [bw567], саҳ. 21–25).

Чӣ тавр шумо дар ҷамъомади худ чун миссионерон хизмат карда метавонед?

Дар хизмат имкониятҳои нав ҷӯед. Агар бародари таъмидёфта бошед, кӯшиш кунед, ки чун ходими ёвар ва ё пири ҷамъомад ба бародару хоҳарон хизмат кунед. Бояд ҳамимонони худро нағз шиносед ва нисбати ҳамдигар бодиққат бошед (Ибр. 10:24) (16.03 [bw568], саҳ. 23).

Вақте Шайтон Исоро озмуд ӯро дар ҳақиқат ҳам, ба маъбад бурд ва ё ин рӯъё буд?

Мо аниқ намедонем. Гуфтаҳои ояти Матто 4:5 ва Луқо 4:9 шояд дар назар дорад, ки Исо ба он ҷо дар рӯъё бурда шуд ё шояд ӯ дар ягон ҷои баландтарини маъбад меистод (16.03 [bw568], саҳ. 31, 32).

Чӣ тавр хизмати мо метавонад мисли шабнам бошад?

Шабнам форам, тароватбахш ва ҳаётбахш аст. Он баракати Худост (Такр. Ш. 33:13). Кӯшиши якҷояи халқи Худо дар хизмат монанди шабнам аст (16.04 [bw569], саҳ. 4).

«Мӯҳр» ва «гарав»-е, ки ҳар як тадҳиншуда аз Худо мегирад, чист?

Гарав ин гирифтани тани осмонӣ ва бефаноӣ мебошад. Мӯҳр зада шудани тадҳиншудагон маънои онро дорад, ки онҳо бо рӯҳи муқаддас гӯё тамға зада шуданду моликияти Яҳува ҳисоб мешаванд (16.04 [bw569], саҳ. 14, 15).











^ (Воиз 3:7) Вақте барои даррондан, ва вақте барои дӯхтан; вақте барои хомӯш мондан, ва вақте барои сухан рондан.



^ (Мас. 12:18) Баъзеҳо неши забон мезананд, ки мисли зарби шамшер аст, вале забони хирадмандон офият мебахшад.



^ (Мас. 25:15) Бо сабурӣ мирро ба марҳамат моил кардан мумкин аст ва забони нарм устухонро мешиканад.



^ (Мат. 23:8–12) Лекин шумо набояд устод хонда шавед, зеро ки устоди шумо якест, яъне Масеҳ аст ва ҳамаи шумо бародаронед; 9 Ва ҳеҷ касро бар замин падари худ нахонед, зеро ки Падари шумо якест, ки дар осмон аст; 10 Ва набояд роҳнамо хонда шавед, зеро ки Роҳнамои шумо якест, яъне Масеҳ аст. 11 Бузургтарини шумо хизматгори шумо бошад: 12 Зеро ҳар кӣ худро баланд кунад, паст гардад; ва ҳар кӣ худро фурӯтан созад, сарафроз гардад.



^ (Ибр. 10:24) Ва диққат кунем, ки якдигарро ба муҳаббат ва аъмоли нек барангезонем,



^ (Мат. 4:5) Пас иблис Ӯро ба шаҳри муқаддас гирифта бурд ва бар кунгураи маъбад гузошт,



^ (Луқ. 4:9) Ва Ӯро ба Ерусалим бурда, бар кунгураи маъбад гузошт ва ба Ӯ гуфт: «Агар Ту Писари Худо бошӣ, аз ин ҷо Худро ба зер андоз;



^ (Такр. Ш. 33:13) Ва дар бораи Юсуф гуфт: «Бигзор замини вай аз ҷониби Худованд бобаракот бошад, аз неъмати осмон, аз шабнам, ва аз вартае ки дар таҳти замин воқеъ аст,

^ сарх. 11 (2 Подш. 12:1–13) Ва Худованд Нотонро назди Довуд фиристод, ва вай назди ӯ омада, ба ӯ гуфт: «Дар шаҳре ду мард буданд, яке сарватдор ва дигаре камбағал. 2 Сарватдор гӯсфандон ва говони бағоят бисёр дошт, 3 Вале камбағал чизе ҷуз як меши майдаяк надошт, ки онро харида парварида буд, ва он назди ӯ бо якҷоягии бачагонаш калон мешуд: аз нони ӯ мехӯрд ва аз косаи ӯ менӯшид ва дар бағали ӯ мехобид, ва барои ӯ мисли духтар буд. 4 Ва мусофире назди марди сарватдор омад, ва ӯ дареғ дошт, ки аз гӯсфандон ва говони худ гирифта, барои меҳмоне ки назди ӯ омадааст, хӯроке тайёр кунад, балки меши марди камбағалро гирифта, барои шахсе ки назди ӯ омада буд, хӯрок тайёр кард». 5 Ва хашми Довуд бар он мард бағоят аланга зад, ва ӯ ба Нотон гуфт: «Қасам ба ҳаёти Худованд, ки марде ки чунин амал кардааст, сазовори қатл аст! 6 Ва барои меш вай бояд чор баробар талофӣ диҳад: аз барои он ки чунин амал кардааст, ва аз барои он ки тараҳҳум нанамудааст». 7 Ва Нотон ба Довуд гуфт: «Он мард ту ҳастӣ! Худованд Худои Исроил чунин мегӯяд: “Ман туро ба подшоҳӣ бар Исроил тадҳин намудам, ва Ман туро аз дасти Шоул раҳоӣ додам; 8 Ва хонаи оғоятро ба ту додам ва занони оғоятро ба оғӯши ту; ва хонадони Исроил ва Яҳудоро ба ту додам, ва агар ин кам бошад, ба ту боз ва боз илова менамудам. 9 Пас чаро ту ба каломи Худованд беэътиноӣ намуда, он чиро, ки дар назари Ӯ бад аст, ба амал овардӣ? Уриёи ҳиттиро бо шамшер зарба зада, занашро барои худ ба занӣ гирифтӣ; ва ӯро бо шамшери банӣ-Аммӯн куштӣ. 10 Ва алҳол шамшер аз хонадони ту то абад дур нахоҳад шуд, ба он сабаб ки ба ман беэътиноӣ намудӣ, ва зани Уриёи ҳиттиро гирифтӣ, то ки зани ту бошад”. 11 Худованд чунин мегӯяд: “Инак, Ман аз хонаи худат ба сари ту бадӣ хоҳам овард, ва занони туро пеши назари ту гирифта, ба ёри ту хоҳам дод, ва ӯ пеши назари ин офтоб бо занони ту хоҳад хобид. 12 Дар сурате ки ту ин корро пинҳонӣ кардаӣ, Ман ин корро пеши назари тамоми Исроил ва пеши назари офтоб ба ҷо хоҳам овард”». 13 Ва Довуд ба Нотон гуфт: «Ман пеши Худованд гуноҳ кардаам». Ва Нотон ба Довуд гуфт: «Худованд низ аз гуноҳат гузароӣ кардааст; ту нахоҳӣ мурд.






^ ***sn суруди 11 Дили Яҳуваро шод гардон***
Суруди 11
Дили Яҳуваро шод гардон
(Масалҳо 27:11)
1. Худо, ба Ту қавл додем мо,
Ки хостат бикунем иҷро.
Дар ёд хоҳем дошт қавли худ,
То созем дили Ту хушнуд.
2. То васфат кунанд бар замин,
Ғуломат кардӣ Ту таъин.
Ғизо ӯ диҳад саривақт,
То кунем мо хизмат ҳар вақт.
3. Ба мо қувватат кун ато,
Ки бошем Туро бовафо,
То ҳамдат бисозем пеша
Ва шодат кунем ҳамеша.
(Ҳамчунин нигаред ба Мат. 24:45–47; Луқ. 11:13; 22:42.)



^ ***sn суруди 26 Бо Худо роҳ рав!***
Суруди 26
Бо Худо роҳ рав!
(Мико 6:8)
1. Ту роҳ рав доим бо Худо,
Бош доим фурӯтан.
Росткор бош ва беайб бимон
Дар пеши Худованд.
Ту ҳақиқатро дӯст бидор,
То нахӯрӣ фиреб.
Сахт дасти Яҳуваро дор,—
Ҳаст Ӯ Падари нек.
2. Ту роҳ рав доим бо Худо,
Бигрез аз нопокӣ.
Ба сӯи камолот шитоб,
Ин бахшадаш шодӣ.
Бар он чӣ поку дилписанд
Ва рост аст, фикр намо.
Қувват диҳад Худо даҳчанд
Дар вақти тангиҳо.
3. Ту роҳ рав доим бо Худо,
Ба Ӯ бош вафодор,
То кунад баракат ато
Ва донад туро ёр.
Худоро васф кун дар суруд,
Ба Ӯ бикун хизмат,
Ва хоҳӣ гашт беҳад хушнуд
Аз кори Салтанат.
(Ҳамчунин нигаред ба Ҳас. 5:24; 6:9; Фил. 4:8; 1 Тим. 6:6–8.)









^ ***sn суруди 23 Яҳува қуввати мост***
Суруди 23
Яҳува қуввати мост
(Ишаъё 12:2)
1. Ҳастӣ қуввати мо, эй Яҳува,
Туӣ наҷоти мо, Ту — Кӯҳпора.
Барем паёми Ту ба одамон,
Пазиранд хоҳ ва ё рад кунанд он.
(НАҚАРОТ)
Сахра ва қуввати мо, Яҳува,
Васф кунем номат мо пайваста.
Танҳо Ту ҳастӣ бузург дар қувва,
Ту паноҳгоҳи мо, Туӣ қалъа.
2. Ҳоло дар нури Ту кунем шодӣ,
Дорем акнун мо фаҳмиши ростӣ.
Шунавем ҳарфат, чун хонем Калом,
Ба Салтанатат тобеем мудом.
(НАҚАРОТ)
Сахра ва қуввати мо, Яҳува,
Васф кунем номат мо пайваста.
Танҳо Ту ҳастӣ бузург дар қувва,
Ту паноҳгоҳи мо, Туӣ қалъа.
3. Бо хурсандӣ кунем хостат иҷро,
Бошем ба Ту вафодор, эй Худо.
Метавонад кушад моро Шайтон,
Лек бо Ту бошем қавӣ дар имон.
(НАҚАРОТ)
Сахра ва қуввати мо, Яҳува,
Васф кунем номат мо пайваста.
Танҳо Ту ҳастӣ бузург дар қувва,
Ту паноҳгоҳи мо, Туӣ қалъа.
(Ҳамчунин нигаред ба 2 Подш. 22:3; Заб. 17:3; Иш. 43:12.)



^ ***sn суруди 22 Яҳува Чӯпони ман аст***
Суруди 22
Яҳува Чӯпони ман аст
(Забур 22)
1. Чӯпони ман Яҳува аст,—
Аз чӣ гардам ошуфта?
Ғамхор аст ба гӯсфандони худ,
Ёрӣ диҳад ҳамеша.
Ӯ барад маро ба сӯи
Обҳои роҳатафзо,
Аз меҳри худ дар роҳҳои адл
Ӯ ҳаст маро раҳнамо.
Аз меҳри худ дар роҳҳои адл
Ӯ ҳаст маро раҳнамо.
2. Гар дар водии зулмотам,
Ман натарсам аз зарар.
Чун ҳаст Чӯпони Бузург бо ман,
Ӯ дур созад ҳар хатар.
Равғанаш резад бар сарам,
Суфраам кардааст пур.
Сокин шуда дар хонаи Ӯ,
Ман гардам дар он масрур.
Сокин шуда дар хонаи Ӯ,
Ман гардам дар он масрур.
3. Оҳ, чӣ пурмеҳр аст Чӯпонам!
Ман сароям васфи Ӯ.
Ба ҳар ҳалим шодон хоҳам гуфт,
Ки танҳо Ӯ ҳаст некӯ.
Зиста аз рӯи Каломаш,
Озод хоҳам гашт аз ранҷ.
Хизмат кардан ба Ӯ бихоҳам
Ва шуморам инро ганҷ.
Хизмат кардан ба Ӯ бихоҳам
Ва шуморам инро ганҷ.
(Ҳамчунин нигаред ба Заб. 27:9; 79:2.)









^ (Ваҳй 19:11–21) Ва осмони кушодаро дидам, ва инак, аспи сафед, ва Савори он Амин ва Ҳақ ном дорад, ва Ӯ аз рӯи адолат доварӣ мекунад ва меҷангад. 12 Чашмони Ӯ мисли шӯълаи оташ аст, ва бар сари Ӯ афсарҳои бисёр; Ӯ исми навиштае дорад, ки онро, ғайр аз Худи Ӯ, ҳеҷ кас намедонад; 13 Ва Ӯ либоси хунолуде дорад, ва исми Ӯ хонда шудааст: Каломи Худо. 14 Ва лашкарҳои осмон бар аспҳои сафед, катони сафеди тоза дар тан, аз паи Ӯ мерафтанд. 15 Ва аз даҳони Ӯ шамшери тез берун меояд, то ки халқҳоро бо он бизанад. Ӯ онҳоро бо асои оҳанин чӯпонӣ мекунад; Ӯ чархушти шароби хашм ва ғазаби Худои Қодири Мутлақро пойкӯб мекунад. 16 Бар либос ва бар рони Ӯ навишта шудааст: «Подшоҳи подшоҳон ва Худованди худовандон». 17 Ва як фариштаро дидам, ки бар офтоб меистод; ва ӯ бо овози баланд нидо карда, ба ҳамаи мурғоне ки дар миёнаи осмон парвоз мекарданд, гуфт: «Биёед, ба зиёфати бузурги Худо ҷамъ шавед, 18 То ки ҷасадҳои подшоҳонро, зӯроваронро, мириҳазоронро, аспон ва саворонашонро, ҷасадҳои ҳамаи озодон ва ғуломон, ва хурдон ва бузургонро бихӯред». 19 Ва ҳайвони ваҳшӣ ва подшоҳони замин ва лашкарҳошонро дидам, ки ҷамъ шуда буданд, то ки бо Савори асп ва бо лашкари Ӯ ҷанг кунанд. 20 Ва ҳайвони ваҳшӣ ва бо вай он набии козиб дастгир шуд, ки дар пеши вай мӯъҷизот ба амал оварда буд, ки ба воситаи онҳо касонеро, ки тамғаи ҳайвони ваҳширо қабул карда, ба пайкари он саҷда менамоянд, фиреб мекард: ҳар ду зинда дар кӯли оташ андохта шуданд, ки дар он кибрит месӯхт; 21 Ва касони боқӣ бо шамшери Савори асп, ки аз даҳони Ӯ берун омада буд, кушта шуданд; ва ҳамаи мурғон аз ҷасадҳои онҳо сер шуданд.



^ (Ирм. 35:1–19) Каломе ки аз ҷониби Худованд дар айёми Еҳӯёқим ибни Йӯшиё подшоҳи Яҳудо бар Ирмиё нозил шуда, гуфт: 2 «Ба хонаи Рекобиён бирав ва бо онҳо гуфтугӯ намо, ва онҳоро ба хонаи Худованд, ба яке аз ҳуҷраҳои он биёр, ва ба онҳо шароб бинӯшон». 3 Ва ман Еазанё ибни Ирмиё ибни Ҳавасинё, ва бародаронаш, ва ҳамаи писаронаш, ва тамоми аҳли хонаводаи Рекобиёнро гирифтам, 4 Ва онҳоро ба хонаи Худованд, ба ҳуҷраи писарони Ҳонон ибни Йигдалёи марди Худо овардам, ки он назди ҳуҷраи мирон, болои ҳуҷраи Маасеё ибни Шаллуми посбони даромадгоҳ мебошад; 5 Ва пеши писарони хонаводаи Рекобиён кӯзаҳои пур аз шароб ва косаҳоро монда, ба онҳо гуфтам: «Шароб нӯшед». 6 Вале онҳо гуфтанд: «Мо шароб наменӯшем, зеро ки падарамон Йӯнодоб ибни Рекоб ба мо амр фармуда, гуфтааст: “Шумо ва писарони шумо то абад шароб нанӯшед, 7 Ва хонаҳо бино накунед, ва тухм кишт нанамоед, ва ток нашинонед, ва соҳиби он чизҳо набошед, балки тамоми айёми худ хайманишин шавед, то бар рӯи замине ки шумо дар он мусофират менамоед, рӯзҳои бисёр зиндагӣ кунед”. 8 Ва мо ба овози падарамон Йӯнодоб ибни Рекоб, дар ҳар чи ба мо амр фармудааст, итоат намуда, тамоми айёми худ шароб нанӯшидем,— худамон, занонамон, писаронамон ва духтаронамон, 9 Ва хонаҳо барои иқомати худ бино накардем, ва мо токзор ва киштгоҳ ва зироат надорем, 10 Ва дар хаймаҳо сукунат дорем, ва ҳар он чи падарамон Йӯнодоб ба мо амр фармудааст, ба он итоат менамоем ва мувофиқи он амал мекунем. 11 Ва ҳангоме ки Набукаднесар подшоҳи Бобил ба ин замин омад, мо ба худ гуфтем: ”Биёед, аз дасти лашкари калдониён ва аз дасти лашкари арамиён ба Ерусалим биравем”,— ва инак мо дар Ерусалим сокин шудаем». 12 Ва каломи Худованд бар Ирмиё нозил шуда, гуфт: 13 «Худованди лашкарҳо, Худои Исроил чунин мегӯяд: бирав ва ба мардони Яҳудо ва ба сокинони Ерусалим бигӯй: оё шумо сабақ намегиред, то ки ба суханони Ман гӯш диҳед? — мегӯяд Худованд. 14 Суханони Йӯнодоб ибни Рекоб, ки ба писаронаш амр фармуд, ки шароб нанӯшанд, ба ҷо оварда мешавад, ва онҳо то имрӯз наменӯшанд, зеро ки ба амри падари худ гӯш мекунанд; вале Ман ба шумо гуфтам, ҳар рӯз аз субҳидам сухан рондам, ва шумо ба Ман гӯш надодед. 15 Ва ҳамаи бандагони Худ — анбиёро назди шумо фиристодам, ҳар рӯз аз субҳидам фиристода, гуфтам: “Лутфан, ҳар яке аз шумо аз роҳи бади худ гашта, аъмоли худро ислоҳ намоед, ва аз паи худоёни бегона рафта, онҳоро ибодат накунед, то бар замине ки ба шумо ва падаронатон додаам, сукунат кунед”, вале шумо гӯши худро хам накардед ва Маро нашнидед. 16 Зеро писарони Йӯнодоб ибни Рекоб амри падари худро, ки ба онҳо фармудааст, ба ҷо меоваранд, вале ин қавм ба Ман гӯш намедиҳанд. 17 Бинобар ин Худованд, Худои лашкарҳо, Худои Исроил чунин мегӯяд: инак, Ман бар Яҳудо ва бар ҳамаи сокинони Ерусалим тамоми он мусибатро, ки дар ҳаққи онҳо баён намудаам, хоҳам овард, чунки Ман ба онҳо гуфтам, вале онҳо нашниданд, ва Ман онҳоро хондам, вале онҳо ҷавоб надоданд». 18 Ва Ирмиё ба аҳли хонаводаи Рекобиён гуфт: «Худованди лашкарҳо, Худои Исроил чунин мегӯяд: азбаски шумо ба амри падари худ Йӯнодоб гӯш додед ва тамоми аҳкоми ӯро риоя кардед, ва ҳар он чи ӯ фармудааст, ба ҷо овардед, 19 Бинобар ин Худованди лашкарҳо, Худои Исроил чунин мегӯяд: аз Йӯнодоб ибни Рекоб касе ки ҳамеша ба ҳузури Ман меистода бошад, кам нахоҳад шуд». 









^ сарх. 11 (Дон. 1:1–3:30) Дар соли сеюми подшоҳии Еҳӯёқим, подшоҳи Яҳудо, Набукаднесар, подшоҳи Бобил, ба Ерусалим омад ва онро муҳосира кард. 2 Ва Худованд Еҳӯёқим, подшоҳи Яҳудоро бо як қисми зарфҳои хонаи Худо ба дасти ӯ таслим кард, ва ӯ онҳоро ба замини Шинъор, ба хонаи худои худ овард, ва зарфҳоро дар ганҷхонаи худои худ гузошт. 3 Ва подшоҳ ба Ашфаназ, сардори хоҷасароёни худ, амр фармуд, ки аз банӣ–Исроил, аз насли шоҳон ва аъёну ашроф амрадонеро биёрад, 4 Ки ҳеҷ нуқсони ҷисмонӣ надошта бошанд, ва зеботалъат, ва дар ҳикмат моҳир, ва соҳиби дониш ва дар таълим ҳушфаҳм бошанд, ва барои хизмат дар қасри подшоҳ қувват дошта бошанд,— ва ба онҳо забон ва адабиёти калдониёнро таълим диҳад. 5 Ва подшоҳ барои онҳо хӯроки ҳаррӯзаро аз суфраи подшоҳӣ ва аз шаробе ки худаш менӯшид, таъин намуд, ва амр фармуд, ки онҳоро се сол тарбият диҳанд, ва баъд аз гузаштани ин мӯҳлат онҳо дар ҳузури подшоҳ хоҳанд истод. 6 Ва дар миёни онҳо Дониёл, Ҳананё, Мишоил ва Азарё буданд. 7 Ва сардори хоҷасароён ба онҳо номҳои дигар дод: Дониёлро Балтшасар, Ҳананёро Шадрак, Мишоилро Мешак ва Азарёро Абднаҷу ном ниҳод. 8 Вале Дониёл дар дили худ аҳд кард, ки худро бо хӯроки суфраи подшоҳ ва бо шаробе ки ӯ менӯшад, палид накунад, бинобар ин аз сардори хоҷасароён иҷозат пурсид, то ки палид нашавад. 9 Ва Худо эҳсон ва марҳаматро дар ҳузури сардори ҳоҷасароён ба Дониёл ато намуд. 10 Ва сардори хоҷасароён ба Дониёл гуфт: «Ман аз оғои худ, подшоҳ, ки хӯрок ва шароби шуморо худаш таъин намудааст, метарсам, ки шояд ӯ чеҳраҳои шуморо назар ба амрадони ҳамсолатон лоғартар бубинад, ва шумо сари маро ба ҳузури подшоҳ дар хатар хоҳед андохт». 11 Ва Дониёл ба пешхизмати дастархончӣ, ки ӯро сардори хоҷасароён бар Дониёл, Ҳананё, Мишоил ва Азарё баргумошта буд, гуфт: 12 «Лутфан, бандагонатро даҳ рӯз озмоиш намо: ба мо сабзавот барои хӯрдан бидиҳанд, ва об барои нӯшидан; 13 Ва чеҳраҳои моро ба ҳузури ту бо чеҳраҳои амрадоне ки хӯроки суфраи подшоҳро мехӯранд, муқоиса намоянд, ва чун бубинӣ, бар тибқи он бо бандагонат амал намо». 14 Ва ӯ дар ин хусус ба сухани онҳо гӯш андохт, ва даҳ рӯз онҳоро озмоиш кард. 15 Ва баъд аз гузаштани даҳ рӯз чеҳраҳои онҳо, назар ба амрадоне ки хӯроки суфраи подшоҳро мехӯрданд, зеботар, ва баданҳошон фарбеҳтар шуда буд. 16 Ва пешхизмати дастархончӣ хӯрокашон ва шароберо, ки бояд бинӯшанд, гирифта, ба онҳо сабзавот медод. 17 Ва Худо ба ин чор амрадон дониш ва фаҳмиши ҳар адабиёт ва ҳикматро ато фармуд, ва Дониёл ба ҳар гуна рӯъёҳо ва хобҳо сарфаҳм мерафт. 18 Ва баъд аз итмоми айёме ки подшоҳ барои овардани онҳо муайян намуда буд, сардори хоҷасароён онҳоро ба ҳузури Набукаднесар овард. 19 Ва подшоҳ бо онҳо гуфтугӯ кард, ва аз миёни ҳамаи онҳо касе мисли Дониёл, Ҳананё, Мишоил ва Азарё ёфт нашуд, ва онҳо ба ҳузури подшоҳ истоданд. 20 Ва дар ҳар масъалаи ҳикмат ва маърифат, ки подшоҳ аз онҳо пурсон мекард, онҳоро аз ҳамаи ғайбдонон ва афсунгароне ки дар тамоми мамлакати ӯ буданд, даҳчандон болотар ёфт. 21 Ва Дониёл то соли якуми подшоҳ Куруш буд.  
2 Ва дар соли дуюми подшоҳии Набукаднесар, Набукаднесар хобҳо медид, ва рӯҳи ӯ музтариб шуд, ва хобаш аз ӯ дур шуд. 2 Ва подшоҳ амр фармуд, ки ғайбдонон ва афсунгарон ва дуохонон ва мунаҷҷимонро бихонанд, то ки онҳо ба подшоҳ хобҳои ӯро бигӯянд. Ва онҳо омада, ба ҳузури подшоҳ истоданд. 3 Ва подшоҳ ба онҳо гуфт: «Хобе дидам, ва рӯҳи ман музтариб шуд — мехоҳам хобро бидонам». 4 Ва мунаҷҷимон ба подшоҳ ба забони арамӣ гуфтанд: «То абад зинда бош, эй подшоҳ! Хобро ба бандагони худ бигӯй, ва мо таъбири онро баён хоҳем кард». 5 Подшоҳ ба мунаҷҷимон ҷавоб гардонда, гуфт: «Аз ҷониби ман чунин қароре қабул шудааст, ки агар хоб ва таъбири онро ба ман ошкор накунед, пора–пора хоҳед шуд, ва хонаҳотон харобазор хоҳад гардид, 6 Вале агар хоб ва таъбири онро ошкор кунед, тӯъфаҳо ва инъомҳо ва ҷалоли азиме аз ҷониби ман пайдо хоҳед кард; пас, хоб ва таъбири онро ба ман бигӯед». 7 Бори дигар онҳо ҷавоб гардонда, гуфтанд: «Подшоҳ хобро ба бандагони худ бигӯяд, ва мо таъбири онро баён хоҳем кард». 8 Подшоҳ ҷавоб гардонда, гуфт: «Ман яқин медонам, ки шумо фурсат меҷӯед, чун мебинед, ки аз ҷониби ман чунин қароре қабул шудааст, 9 Ки агар хобро ба ман ошкор накунед, барои шумо фақат як ҳукмнома аст. Суханони дурӯғу ботилро шумо ният доштед ба ҳузури ман бигӯед, то ки вақт мурур намояд; пас, хобро ба ман бигӯед, ва ман хоҳам донист, ки таъбири онро метавонед ба ман ошкор кунед». 10 Мунаҷҷимон ба ҳузури подшоҳ ҷавоб гардонда, гуфтанд: «Касе бар рӯи замин нест, ки инро тавонад ба подшоҳ ошкор кунад, дар сурате ки ҳеҷ подшоҳи бузург ва пуриқтидор чунин чизро аз ҳеҷ ғайбдон, афсунгар ва мунаҷҷим талаб накардааст. 11 Ва он чи подшоҳ талаб мекунад, чунон мушкил аст, ки ғайр аз худоёне ки масканашон бо башар нест, ҳеҷ каси дигар наметавонад онро ба ҳузури подшоҳ ошкор кунад». 12 Аз ин сабаб подшоҳ ба ғазаб омада, бағоят хашмгин шуд ва амр фармуд, ки ҳамаи ҳакимони Бобилро несту нобуд кунанд. 13 Ва фармон дода шуд, ки ҳакимон бояд кушта шаванд; ва Дониёл ва рафиқонашро ҷустуҷӯ мекарданд, то он шахсонро ба қатл расонанд. 14 Он гоҳ Дониёл ба сардори посбонони подшоҳ — Арюк, ки барои куштани ҳакимони Бобил берун омада буд, бо машварат ва ҳикмат муроҷиат намуд; 15 Ба Арюк ки мансабдоре ба ҳузури подшоҳ буд, рӯ оварда, гуфт: «Чаро аз ҷониби подшоҳ чунин фармони сахт дода шудааст?» Он гоҳ Арюк асли масъаларо ба Дониёл баён намуд. 16 Ва Дониёл омада, аз подшоҳ илтимос кард, ки ба ӯ мӯҳлат бидиҳад, то таъбири хобро ба подшоҳ ошкор намояд. 17 Он гоҳ Дониёл ба хонаи худ рафта, ба рафиқонаш Ҳананё, Мишоил ва Азарё дар ин бобат хабар дод, 18 То аз Худои осмон дар бораи ин роз марҳамат талаб кунанд, то ки Дониёл ва рафиқонаш бо дигар ҳакимони Бобил несту нобуд нашаванд. 19 Дар он шаб ин роз ба Дониёл дар рӯъё ошкор шуд, ва Дониёл Худои осмонро муборак хонд, 20 Ва Дониёл сухан ронда, гуфт: «Исми Худо аз азал то абад муборак бод, ки ҳикмат ва қудрат аз они Ӯст! 21 Ва Ӯ вақтҳо ва замонҳоро тағйир медиҳад, подшоҳонро сарнагун мекунад ва подшоҳонро барқарор менамояд, ба ҳакимон ҳикмат ва ба оқилон дониш мебахшад. 22 Ӯ чизҳои амиқ ва ниҳонро ошкор мекунад, он чиро, ки дар зулмот аст, медонад, ва нур бо Ӯ сокин аст. 23 Ман туро, эй Худои падаронам, шукрона ва ҳамд мегӯям, барои он ки ҳикмат ва қудрат ба ман бахшидаӣ, ва алҳол он чиро, ки аз ту илтимос намудем, ба ман ошкор кардӣ, зеро ки масъалаи подшоҳро ба мо ошкор кардӣ». 24 Баъд аз ин, Дониёл назди Арюк, ки подшоҳ қатли ҳакимони Бобилро ба вай супурда буд, рафт; ва омада, ба вай гуфт: «Ҳакимони Бобилро ба қатл нарасон; маро ба ҳузури подшоҳ бибар, ва ман таъбири хобро ба ӯ баён хоҳам кард». 25 Он гоҳ Арюк фавран Дониёлро ба ҳузури подшоҳ овард, ва ба ӯ чунин гуфт: «Ман шахсеро аз асирони Яҳудия пайдо кардам, ки вай метавонад таъбири хобро ба подшоҳ бигӯяд». 26 Дар ҷавоб подшоҳ ба Дониёл, ки Балтшасар ном дошт, гуфт: «Оё ту метавонӣ хоберо, ки ман дидаам, бо таъбири он ба ман бигӯӣ?» 27 Дониёл ба ҳузури подшоҳ ҷавоб гардонда, гуфт: «Розеро, ки подшоҳ пурсидааст, ҳакимон, афсунгарон, ғайбдонон ва ҷодугарон наметавонанд ба подшоҳ баён намоянд, 28 Аммо Худое дар осмон ҳаст, ки Ошкоркунандаи розҳост, ва Ӯ подшоҳ Набукаднесарро аз он чи дар айёми охир ба вуқӯъ хоҳад омад, огоҳ кардааст. Хоби ту ва рӯъёи сари ту бар бистари ту ин буд: 29 Ту, эй подшоҳ, бар бистари худ дар он хусус фикру хаёл кардаӣ, ки баъд аз ин чиҳо ба вуқӯъ хоҳад омад,— ва Ошкоркунандаи розҳо туро аз он чи ба вуқӯъ хоҳад омад, огоҳ кардааст. 30 Валекин ба ман на аз сабаби ҳикмате ки бештар аз ҳамаи зиндаҳо дорам, ин роз ошкор шудааст, балки аз барои он ки таъбири хоб ба подшоҳ маълум шавад, ва ту фикру хаёли дили худро бидонӣ. 31 Ту, эй подшоҳ, чунин рӯъёе дидаӣ: инак, як ҳайкали бузург; ин ҳайкали бузург, ки бисёр дурахшон буд, дар рӯ ба рӯи ту меистод, ва намуди саҳмгине дошт. 32 Сари ин ҳайкал аз тиллои холис, сина ва бозуҳояш аз нуқра, шикам ва ронҳояш аз мис буд; 33 Соқҳояш аз оҳан, пойҳояш қисман аз оҳан ва қисман аз гил буд. 34 Ту дидаӣ, ки санге канда шуд, бе он ки дасте расида бошад, ва пойҳои оҳанин ва гилини ҳайкалро зад ва онҳоро гард–гард кард. 35 Он гоҳ оҳан, гил, мис, нуқра ва тилло якбора гард–гард шуда, мисли коҳрезаи хирмангоҳи тобистон гардид, ва бод онҳоро гирифта бурд, ва ному нишоне аз онҳо боқӣ намонд; ва он санг, ки ҳайкалро зада буд, ба кӯҳи бузурге табдил ёфта, тамоми заминро пур кард. 36 Хоб ҳамин аст, ва таъбири онро ба ҳузури подшоҳ хоҳем гуфт. 37 Ту, эй подшоҳ, шоҳаншоҳе ҳастӣ, ки Худои осмон ба ту салтанат, қудрат, тавоноӣ ва ҷалол бахшидааст; 38 Ва дар ҳар ҷое ки банӣ–одам, ҳайвоноти саҳро ва мурғони ҳаво сукунат доранд, онҳоро ба дасти ту супурда, туро бар ҳамаи онҳо ҳукмраво гардонидааст,— он сари тилло ту ҳастӣ. 39 Баъд аз ту салтанати дигаре барпо хоҳад шуд, ки аз салтанати ту пасттар бошад, ва салтанати сеюми дигаре,— салтанати мисин,— ки он бар тамоми замин ҳукмфармо хоҳад шуд. 40 Ва салтанати чорум мисли оҳан қавӣ хоҳад буд; чунон ки оҳан ҳама чизро пора–пора ва гард–гард мекунад, он низ, мисли ҳамин оҳани шикананда, ҳамаи ин чизҳоро пора–пора хоҳад кард ва хоҳад шикаст. 41 Ва ин ки ту пойҳо ва ангуштонро дидаӣ, ки қисман аз гили кулолгар ва қисман аз оҳан буд, ин яъне мамлакати тақсимшудаест, ки қадаре аз қуввати оҳан дар он хоҳад буд, чунон ки ту оҳани бо гили кулолӣ омехтаро дидаӣ. 42 Ва чунон ки ангуштони пойҳо қисман аз оҳан ва қисман аз гил буд, ончунон ин салтанат қисман қавӣ ва қисман зудшикан хоҳад буд. 43 Ва ин ки ту оҳани бо гили кулолӣ омехтаро дидаӣ, ин яъне онҳо бо насли одам омезиш хоҳанд ёфт, валекин бо ҳамдигар пайванд нахоҳанд шуд, чунон ки оҳан бо гил пайванд намешавад. 44 Ва дар айёми он подшоҳон Худои осмон салтанате барпо хоҳад кард, ки он то абад барҳам нахоҳад хӯрд; ва ин салтанат ба қавми дигаре супурда нахоҳад шуд: он ҳамаи ин салтанатҳоро гард–гард ва несту нобуд хоҳад кард, вале худаш то абад хоҳад истод. 45 Чунон ки ту дидаӣ, ки санге аз кӯҳ канда шуд, бе он ки дасте расида бошад, ва оҳан, мис, гил, нуқра ва тиллоро пора–пора кард, ончунон Худои бузург подшоҳро аз он чи баъд аз ин ба вуқӯъ хоҳад омад, огоҳ кардааст. Пас, хоб дуруст ва таъбири он амин аст!» 46 Он гоҳ подшоҳ Набукаднесар рӯйнокӣ афтода, ба Дониёл саҷда бурд ва амр фармуд, ки барои ӯ ҳадияҳо ва бухур биёранд. 47 Подшоҳ ба Дониёл ҷавоб гардонда, гуфт: «Ба ростӣ Худои шумо Худои худоён ва Ҳукмфармои подшоҳон ва Ошкоркунандаи розҳо мебошад, зеро ки ту тавонистӣ ин розро ошкор намоӣ!» 48 Он гоҳ подшоҳ ба Дониёл бузургӣ бахшид ва инъомҳои сершумор ва гаронбаҳо ба ӯ дод, ва ӯро ҳоким бар тамоми вилояти Бобил, ва раиси сардорон бар ҳамаи ҳакимони Бобил таъин намуд. 49 Ва Дониёл аз подшоҳ илтимос кард, ва ӯ Шадрак, Мешак ва Абднаҷуро бар корҳои вилояти Бобил гузошт. Ва Дониёл дар боргоҳи подшоҳ буд.  
3 Подшоҳ Набукаднесар ҳайкале аз тилло сохт, ки қадаш шаст зироъ ва бараш шаш зироъ буд; онро дар водии Дуро дар вилояти Бобил барқарор намуд. 2 Ва подшоҳ Набукаднесар фиристод, ки ҳокимон, сардорон ва волиён, мушовирон, хазинадорон, доварон, муваккалони бошишгоҳҳо ва ҳамаи ҳукуматдорони вилоятҳоро ҷамъ кунанд, то онҳо ба расми кушоди ҳайкале ки подшоҳ Набукаднесар барқарор намуда буд, биёянд. 3 Он гоҳ ҳокимон, сардорон ва волиён, мушовирон, хазинадорон, доварон, муваккалони бошишгоҳҳо ва ҳамаи ҳукуматдорони вилоятҳо ба расми кушоди ҳайкале ки подшоҳ Набукаднесар барқарор намуда буд, ҷамъ шуданд, ва дар рӯ ба рӯи ҳайкале ки Набукаднесар барқарор намуда буд, истоданд. 4 Ва ҷарчӣ бо овози баланд нидо кард: «Ба шумо, эй қавмон, умматҳо ва забонҳо, фармон медиҳем: 5 Чун садои шайпур, сурнай, тор, чилтор, чанг, қӯшнай ва дигар асбоби мусиқиро бишнавед, афтода, ба ҳайкали тиллое ки подшоҳ Набукаднесар барқарор намудааст, саҷда баред. 6 Ва ҳар кӣ наафтад ва саҷда набарад, дарҳол андаруни кӯраи оташи сӯзон андохта хоҳад шуд». 7 Бар тибқи ин, ҳамин ки ҳамаи қавмҳо садои шайпур, сурнай, тор, чилтор, чанг ва дигар асбоби мусиқиро шуниданд,— ҳамаи қавмҳо, умматҳо ва забонҳо ба ҳайкали тиллое ки подшоҳ Набукаднесар барқарор намуда буд, саҷда бурданд. 8 Дар айни замон баъзе калдониён дар ҳаққи яҳудиён чуғӯл карданд: 9 Онҳо ба подшоҳ Набукаднесар шикояткунон гуфтанд: «Эй подшоҳ, то абад зинда бош! 10 Ту, эй подшоҳ, фармон додаӣ, ки ҳар кӣ садои шайпур, сурнай, тор, чилтор, чанг, қӯшнай ва дигар асбоби мусиқиро бишнавад, афтода, ба ҳайкали тилло саҷда барад. 11 Ва ҳар кӣ наафтад ва саҷда набарад, андаруни кӯраи оташи сӯзон андохта хоҳад шуд. 12 Шахсони яҳудие ҳастанд, ки ту онҳоро бар корҳои вилояти Бобил таъин намудаӣ, яъне Шадрак, Мешак ва Абднаҷу; ин шахсон туро, эй подшоҳ, писанд намекунанд, худоёни туро ибодат наменамоянд ва ба ҳайкали тиллое ки ту барқарор кардаӣ, саҷда намебаранд». 13 Он гоҳ Набукаднесар бо хашм ва ғазаб фармон дод, ки Шадрак, Мешак ва Абднаҷуро биёранд; ин шахсонро ба ҳузури подшоҳ оварданд. 14 Набукаднесар ба онҳо хитоб намуда, гуфт: «Эй Шадрак, Мешак ва Абднаҷу, оё шумо қасдан худоёни маро ибодат намекунед ва ба ҳайкали тиллое ки ман барқарор намудаам, саҷда намебаред? 15 Алҳол, агар шумо тайёр бошед, пас чун садои шайпур, сурнай, тор, чилтор, чанг, қӯшнай ва дигар асбоби мусиқиро бишнавед, афтода, ба ҳайкали тиллое ки ман сохтаам, саҷда баред, хуб хоҳад буд; вале агар саҷда набаред, дарҳол андаруни кӯраи оташи сӯзон андохта хоҳед шуд; ва кист он Худое ки шуморо тавонад аз дасти ман раҳо кунад?» 16 Шадрак, Мешак ва Абднаҷу ба подшоҳ ҷавоб гардонда, гуфтанд: «Эй Набукаднесар! Моро ҳоҷати он нест, ки дар ин бора ба ту ҷавоб диҳем. 17 Моро Худое ҳаст, ки Ӯро ибодат менамоем, ва Ӯ қодир аст моро аз кӯраи оташи сӯзон бираҳонад, ва аз дасти ту, эй подшоҳ, низ раҳо хоҳад кард. 18 Ва ҳатто агар на ин тавр аст, туро, эй подшоҳ, маълум бод, ки мо худоёни туро ибодат нахоҳем кард ва ба ҳайкали тиллои ту, ки барқарор намудаӣ, саҷда нахоҳем бурд». 19 Он гоҳ Набукаднесар бар Шадрак, Мешак ва Абднаҷу пур аз ғазаб гардид, ва намуди рӯяш дигаргун шуд, ва хитоб намуда, амр фармуд, ки кӯраро аз оташи муқаррарӣ ҳафтчандон бештар оташ дардиҳанд. 20 Ва ба пурзӯртарин мардони лашкари худ фармон дод, ки Шадрак, Мешак ва Абднаҷуро бандубаст намуда, дар кӯраи оташи сӯзон биандозанд. 21 Он гоҳ ин шахсонро дар ҷомаҳо, кулоҳҳо, аммомаҳо ва либосҳои онҳо бандубаст карданд ва андаруни кӯраи оташи сӯзон андохтанд. 22 Азбаски фармони подшоҳ сахт буд, ва кӯра ниҳоятдараҷа оташ дардода шуда буд, он касонро, ки Шадрак, Мешак ва Абднаҷуро дар оташ андохтанд шарораи оташ кушт. 23 Ва он се шахс, яъне Шадрак, Мешак ва Абднаҷу, дар ҳолате ки бандубаст шуда буданд, андаруни кӯраи оташи сӯзон афтоданд. 24 Он гоҳ подшоҳ Набукаднесар мутаҳайир шуда, саросемавор бархост ва ба мушовиронаш хитоб намуда, гуфт: «Оё мо се шахси бандубастшударо андаруни оташ наандохтем?» Онҳо ба подшоҳ ҷавоб гардонда, гуфтанд: «Ҳақ асту рост, эй подшоҳ!» 25 Ӯ дар ҷавоб гуфт: «Ман, охир, чор мардро мебинам, ки бе бандубаст андаруни оташ гардиш мекунанд, ва ҳеҷ осебе ба онҳо нарасидааст; ва намуди марди чорум ба писари Худо монанд аст». 26 Он гоҳ Набукаднесар ба даҳани кӯраи оташи сӯзон наздик омад ва хитоб намуда, гуфт: «Эй Шадрак, Мешак ва Абднаҷу, эй бандагони Худои Таоло, берун омада, наздик шавед!» Он гоҳ Шадрак, Мешак ва Абднаҷу аз даруни оташ берун омаданд. 27 Ва ҳокимон, сардорон ва волиён ва мушовирони подшоҳ ҷамъ шуда, он мардонро диданд, ки оташ ба баданҳои онҳо таъсир накардааст, ва мӯи сарашон парт нашудааст, ва ҷомаҳошон тағйир наёфтааст, ва ҳатто бӯи оташ ба онҳо нарасидааст. 28 Набукаднесар хитоб намуда, гуфт: «Муборак аст Худои Шадрак, Мешак ва Абднаҷу, ки фариштаи Худро фиристода, бандагони Худро наҷот додааст, ки онҳо ба Ӯ таваккал доштанд, ва ба фармони подшоҳ муқобилият намуданд, ва баданҳои худро нисор карданд, то ки ба ҳеҷ худои дигар, ҷуз Худои худашон, ибодат ва саҷда нанамоянд. 29 Ва аз ҷониби ман фармон дода мешавад, ки аз ҳар қавм, уммат ва забон касе ки дар ҳаққи Худои Шадрак, Мешак ва Абднаҷу сухани носазое бигӯяд, пора–пора карда хоҳад шуд, ва хонаи вай харобазор хоҳад гардид, зеро худои дигаре нест, ки мисли Ӯ тавонад наҷот диҳад». 30 Он гоҳ подшоҳ ба Шадрак, Мешак ва Абднаҷу дар вилояти Бобил бузургӣ бахшид. 






^ ***sn суруди 1 Хислатҳои Яҳува***
Суруди 1
Хислатҳои Яҳува
(Ваҳй 4:11)
1. Ҳаст Яҳува бузург дар қудрат,
Ӯ Сарчашма ба ҳаёт ва нур аст.
Олам гӯяд аз қуввати беҳад,
Ҷанги Ту боз бештар гӯяд.
2. Бар адолат ҳаст тахтат пойдор,
Кардӣ ростӣ дар аҳкомат ошкор.
Каломат хонем ва шавад аён,
Ки ҳаст хирадат бепоён.
3. Ту саропо ҳастӣ муҳаббат,
Моро диҳӣ беҳисоб баракат.
Эълон карда хислатҳоятро мо,
Гӯем ба Ту ҳамду сано.
(Ҳамчунин нигаред ба Заб. 35:10; 144:6–13; Яъқ. 1:17.)



^ ***sn суруди 2 Раҳмат ба Ту, Яҳува***
Суруди 2
Раҳмат ба Ту, Яҳува
(1 Таслӯникиён 5:18)
1. Раҳмат, Яҳува, ба Ту гӯем беист,
Ки мепошӣ нурат, то кунем зист.
Раҳмат, ки имкон дорем гӯем дуо,
Ба Ту ин тавр кунем холӣ дилҳо.
2. Раҳмат, Яҳува, ки Писарат Исо,
Бе тарс бо имон кард мағлуб дунё.
Раҳмат, ки мо дорем аз Ту ҳидоят,
То хостат иҷро кунем дар хизмат.
3. Раҳмат, Падарҷон, ки додаӣ имкон,
Ошкор созем номат ба ҳамагон.
Раҳмат, ки қариб аст анҷоми азоб
Ва Шоҳат ато диҳад беҳисоб.
(Ҳамчунин нигаред ба Заб. 49:14; 94:2; 146:7; Қӯл. 3:15.)









^ ***sn суруди 53 Дар ягонагӣ ҳамкорӣ мекунем***
Суруди 53
Дар ягонагӣ ҳамкорӣ мекунем
(Эфсӯсиён 4:3)
1. Мо аз он чӣ гуфт Худованд
Ҳастем якҷоя баҳраманд.
Байнамон ҳаст ягонагӣ,
Ин орад хушбахтӣ.
Бародарият ҳаст
Баҳри мо азиз.
«Кор бисёр аст»,— гӯяд Худо.
Шуд ба мо Писараш Пешво.
Бигзор бошем итоаткор,
Бо якдигар ҳамкор.
2. Дар гуфтор ва ҳам дар рафтор
Гар бо ҳам мо бошем созгор,
Мегардад афзун шодмонӣ
Ва осоиштагӣ.
Гар бо ҳам якдилем,
Шавем рӯҳбаланд.
Дорем байни худ муҳаббат,
Орад ин ба мо баракат.
Хоҳем зист бо ҳам то абад —
Диҳад Худо мадад.
(Ҳамчунин нигаред ба Мико 2:12; Саф. 3:9; 1 Қӯр. 1:10.)



^ ***sn суруди 28 Суруди нав***
Суруди 28
Суруди нав
(Забур 97)
1. Хон суруди нав, суруд дар шаъни Худованд.
Гӯй аз бузургиаш, корҳояш намо ҳамд.
Ӯ ҳаст тавоно, ҳаст Ӯ Худои ғалаба.
Бошад довариаш бешакк одилона.
(НАҚАРОТ)
Бисаро!
Суруд диҳад садо!
Бисаро!
Худо — Подшоҳи мо!
2. Саро аз шодӣ, ки Яҳува Подшоҳи мост!
Васфи номи покаш дар дилу дар лабҳост.
Дар сароидан ба халқаш бишав ҳамовоз.
Навозед дар васфаш барбат, карнаю шох.
(НАҚАРОТ)
Бисаро!
Суруд диҳад садо!
Бисаро!
Худо — Подшоҳи мо!
3. Бигзор кунад ҳамд замину ҳар чӣ ҳаст дар он,
Каф занад дарёву баҳр гардад хурӯшон,
Шаванд ҷилвагар кӯҳҳо ва дашту водиҳо,—
Ҳамди Яҳуваро гӯй ту низ бо онҳо.
(НАҚАРОТ)
Бисаро!
Суруд диҳад садо!
Бисаро!
Худо — Подшоҳи мо!
(Ҳамчунин нигаред ба Заб. 95:1; 149:1; Иш. 42:10.)









^ (Рут 2:2–18) Ва Рути мӯобия ба Ноомӣ гуфт: «Мехоҳам ба киштзор равам ва аз қафои касе ки дар назараш илтифот ёбам, хӯшачинӣ кунам». Ба вай гуфт: «Бирав, духтарам». 3 Вай рафт ва ба киштзоре даромада, аз қафои даравгарон хӯшачинӣ кард. Ва чунин тасодуф шуд, ки он қитъаи киштзор ба Бӯаз, ки аз хонаводаи Элимелех буд, тааллуқ дошт. 4 Ва инак, Бӯаз аз Байт–Лаҳм омад ва ба даравгарон гуфт: «Худованд бо шумо бод!» Ба ӯ гуфтанд: «Худованд туро баракат диҳад!» 5 Ва Бӯаз ба навкари худ, ки назди даравгарон гузошта буд, гуфт: «Ин ҷавонзан аз они кист?» 6 Навкаре ки назди даравгарон буд, ҷавоб дода, гуфт: «Вай ҷавонзани мӯобия аст, ки бо Ноомӣ аз ноҳияи Мӯоб баргаштааст; 7 Вай ба ман гуфт, ки “мехоҳам аз қафои даравгарон дар миёни бандҳо хӯшаҳоро чида ҷамъ кунам”. Ва омада, аз худи саҳарӣ то алҳол ба по истод; фақат акнун андаке дар хона нишастааст». 8 Ва Бӯаз ба Рут гуфт: «Бишнав, духтарам, барои хӯша чидан ба киштзори дигар нагузар ва аз ин ҷо низ нарав, балки ҳамроҳи канизони ман дар ин ҷо бош. 9 Бигзор чашмонат ба киштзоре бошад, ки медараванд, ва аз қафояшон бирав. Ман ба навкарон амр фармудам, ки ба ту дастдарозӣ накунанд. Ҳар гоҳ ташна монӣ, назди зарфҳо бирав ва аз обе ки навкарон мекашанд, бинӯш». 10 Вай бар рӯи худ афтода, то ба замин таъзим кард ва ба ӯ гуфт: «Чаро дар назарат илтифот ёфтаам, ки маро бишиносӣ, ва ҳол он ки ман аҷнабизане ҳастам?» 11 Бӯаз ба вай ҷавоб дода, гуфт: «Ҳар он чи ту пас аз вафоти шавҳарат барои модаршӯи худ кардаӣ, ба ман ҳикоят карда шуд, яъне ту падари худ ва модари худ ва замини зодгоҳи худро тарк кардаӣ ва назди қавме омадаӣ, ки дирӯз ва парирӯз онро намешинохтӣ. 12 Бигзор Худованд аъмоли туро подош диҳад, ва музди ту аз ҷониби Худованд Худои Исроил комил бошад, ки ту омадаӣ, то дар таҳти болҳои Ӯ паноҳ барӣ!» 13 Вай гуфт: «Бигзор дар назари ту ман илтифот ёбам, оғои ман! Ту маро тасаллӣ додӣ, ва бо суханонат дили канизи худро бардоштӣ, агарчи ман сазовори он нестам, ки мисли яке аз канизони ту бошам». 14 Ва чун вақти хӯрок расид, Бӯаз ба вай гуфт: «Ин ҷо биё ва нон бихӯр ва луқмаи худро дар сирко биғӯтон». Вай назди даравгарон нишаст, ва ӯ хӯшаҳои бирён ба вай дароз кард; вай хӯрда сер шуд, ва боз боқӣ монд. 15 Ва барои хӯша чидан бархост. Ва Бӯаз ба навкарони худ амр фармуда, гуфт: «Бигзор вай дар миёни бандҳо низ бичинад, ва осебе ба вай нарасонед; 16 Аз қучоқҳо низ барои вай бароварда партоед, то бичинад, ва таънае бар вай назанед». 17 То бегоҳӣ вай дар он киштзор хӯшачинӣ кард, ва он чи чида буд, кӯфт, ва қариб як эфа ҷав баромад; 18 Онро бардошта, ба шаҳр омад, ва он чи чида буд, модаршӯяш дид. Ва он чи пас аз сер шуданаш боқӣ монда буд, бароварда ба ӯ дод.









^ ***w15 15.11. саҳ. 9-11 Фарзанди наврасатонро таълим диҳед, то ба Яҳува хизмат кунад***
Дар ин синну сол онҳо метавонанд худашон ягон қарори муҳим бароранд, масалан ҳаёташонро ба Яҳува бахшанд ва ба Ӯ итоат кунанд. Аммо шумо, волидон, дар ин ба фарзандонатон чӣ тавр кӯмак карда метавонед? Дида баромадани тарзи таълими Исо ба шумо кӯмак мерасонад. Биёед муҳаббат, фурӯтанӣ ва бофаҳмии ӯро муҳокима кунем.
ФАРЗАНДОНИ НАВРАСАТОНРО ДӮСТ ДОРЕД
3 Исо барои шогирдонаш на танҳо устод, балки дӯсти вафодору меҳрубон буд. (Юҳанно 15:15-ро бихонед.) Дар замонҳои пеш оғо одатан бо ғуломонаш дар бораи фикру ҳиссиёти худ гап намезад. Аммо Исо бо шогирдонаш чун ғуломон рафтор намекард. Ӯ онҳоро дӯст медошт ва ҳамроҳи онҳо вақт мегузаронд. Ӯ бо хурсандӣ фикру ҳиссиёти худро ба онҳо мегуфт ва бодиққат онҳоро гӯш мекард (Марқ. 6:30–32). Чунин муоширати гарму самимӣ риштаи дӯстии онҳоро мустаҳкам мекард ва шогирдонро ба супоришҳои оянда тайёр менамуд.
4 Ҳарчанд шумо бар фарзандонатон ҳокимият доред, шумо метавонед барои онҳо дӯст бошед. Дӯстон барои якдигар вақт ҷудо мекунанд. Оё шумо метавонед барои корҳои дигар вақти камтарро сарф кунед, то бо фарзандонатон вақти бештар гузаронед? Дар ин бора дуо гӯед ва ҷиддӣ фикр кунед. Ҳамчунин дӯстон шавқу ҳаваси якхела доранд. Барои ҳамин ба он чизҳое ки ба фарзанди наврасатон маъқул аст, масалан мусиқӣ, филм ва варзиши дӯстдоштаи ӯ шавқ зоҳир кунед. Илария, ки дар Италия зиндагӣ мекунад, чунин мегӯяд: «Волидонам нисбати мусиқие ки ман гӯш мекардам, шавқ зоҳир карданд. Падарам бароям дӯсти беҳтарин шуд ва ман ҳатто дар бораи мавзӯъҳои нозук бо ӯ озодона гап мезадам». Вақте шумо барои фарзанди наврасатон дӯст мешавед ва ба ӯ барои ба Яҳува наздик шудан кӯмак мекунед, шумо чун волидайн ҳурмату эҳтироми худро гум намекунед (Яъқ. 2:23). Агар кӯдаконатон бинанд, ки шумо онҳоро дӯст медоред ва ҳурмат мекунед, ба онҳо осон мешавад, ки бо шумо дар бораи чизҳои гуногун сӯҳбат кунанд.
5 Исо мехост, ки шогирдонаш лаззати хизмати Яҳуваро чашанд. Барои ҳамин вай онҳоро барангехт, ки бо шавқу завқ дар корҳои рӯҳонӣ иштирок кунанд. Ӯ мехост, ки онҳо боғайратона мавъиза кунанд ва бо ҷидду ҷаҳд шогирд созанд. Инчунин Исо ба онҳо қавл дод, ки дар ин кор ба онҳо кӯмак мерасонад (Мат. 28:19, 20).
6 Шумо мехоҳед кӯдакони шумо бо Яҳува муносибати наздик дошта бошанд. Худо ҳам мехоҳад, ки шумо онҳоро дар «таълимот ва насиҳат»-и Ӯ калон кунед (Эфс. 6:4). Яҳува шуморо вазифадор кардааст, ки ҳамроҳи фарзандонатон бо корҳои рӯҳонӣ машғул шавед. Дар ин бора фикр кунед: шумо доимо назорат мекунед, ки фарзандонатон мунтазам ба мактаб раванд, чунки медонед, ки гирифтани маълумот барояшон муҳим аст. Шумо мехоҳед, ки онҳо мунтазам дар дарсҳо иштирок кунанд, то ба хондану омӯхтан меҳр пайдо намоянд. Ба мисли ин волидони ғамхор бояд кӯшиш кунанд, ки фарзандонашон аз вохӯриҳои ҷамъомад, анҷуманҳо ва ибодати оилавӣ баҳра баранд. Донише ки онҳо аз Яҳува мегиранд, ҳаёташонро наҷот дода метавонад. Барои ҳамин ба онҳо кӯмак кунед, ки аз дониш гирифтан дар бораи Яҳува хурсандӣ ёбанд ва дарк кунанд, ки танҳо Яҳува метавонад ба онҳо хиради ҳақиқӣ диҳад (Мас. 24:14). Ба фарзандонатон таълим диҳед, ки мунтазам дар хизмат иштирок кунанд. Аз Исо ибрат гиред ва кӯшиш кунед, ки дар дили фарзандонатон нисбати кори мавъиза меҳр ҷойгир кунед.
7 Чӣ тавр доштани реҷаи рӯҳонӣ ба мисли омӯзиш, ҷамъомад ва хизмат ба наврасон кӯмак мекунад? Эрин, ки дар Африқои Ҷанубӣ зиндагӣ мекунад, мегӯяд: «Вақте мо кӯдак будем, намехостем дар омӯзиши Китоби Муқаддас, вохӯриҳо ва хизмат иштирок кунем. Мо доимо шикояту нола мекардем, баъзан ҳатто кӯшиш мекардем, ки ибодати оилавиамонро вайрон кунему баромада равем». Аммо падару модари ӯ ноумед намешуданд ва дар гапи худ устувор мемонданд. Ӯ аз волидонаш хеле миннатдор аст, ки онҳо муҳим будани ин чизҳоро ба вай таълим доданд. Акнун агар ӯ ягон бор ба вохӯрии ҷамъомад ё ба хизмат рафта натавонад, кӯшиш мекунад, ки зудтар реҷаи рӯҳониашро барқарор кунад.
ФУРӮТАН БОШЕД
8 Нигоҳ накарда ба он ки Исо комил буд, ӯ фурӯтанона тан мегирифт, ки ба кӯмаки Яҳува ниёз дорад. (Юҳанно 5:19-ро бихонед.) Оё ин ҳурмату эҳтироми шогирдонашро нисбати Исо камтар мекард? Не, албатта. Чи қадаре ки бештар Исо ба Яҳува такя мекард, ҳамон қадар боварии шогирдонаш ба ӯ бештар мешуд. Дертар онҳо ба фурӯтании ӯ пайравӣ карданд (Аъм. 3:12, 13, 16).
9 Баръакси Исо ҳама одамон нокомиланд ва доимо хато мекунанд. Барои ҳамин бо фурӯтанӣ хатогиҳои худро ба гардан гиред. Тан гиред, ки бисёр корҳое ҳастанд, ки аз дастатон намеоянд (1 Юҳ. 1:8). Худи шумо киро бештар ҳурмат мекунед? Сардореро ки ҳеҷ гоҳ бахшиш намепурсад ё сардореро ки хатогиҳояшро ба гардан мегирад? Вақте фарзанди наврасатон мебинад, ки шумо низ хатогиҳои худро ба гардан мегиред, эҳтироми ӯ нисбати шумо бештар мегардад. Ӯ низ тан гирифтани хатогиҳои худро ёд мегирад. Хоҳарамон Розмарӣ, ки соҳиби се фарзанд аст, мегӯяд: «Мо хатогиҳоямонро ба гардан мегирифтем, барои ҳамин кӯдаконамон ҳангоми рӯ ба рӯ шудан бо ягон душворӣ дилашонро ба мо холӣ мекарданд. Мо маҳдудиятҳоямонро ба назар мегирифтем. Аз ин рӯ вақте ба фарзандонамон кӯмак лозим мешуд, мо диққати онҳоро ба адабиёти бар Китоби Муқаддас асосёфта равона мекардем ва ҳамроҳашон дуо мегуфтем».
10 Исо ҳокимият дошт, ки ба шогирдонаш амр диҳад. Лекин азбаски ӯ фурӯтан буд, одатан ба шогирдонаш сабаби иҷро кардани ин ё он супоришро мефаҳмонд. Масалан, вақте ӯ ба шогирдонаш гуфт, ки бояд аз пайи Салтанати Худо шаванд, ӯ илова кард: «Ҳамаи ин чизҳо ба шумо ба таври илова дода хоҳад шуд». Боре ӯ ба шогирдонаш насиҳат дода гуфт: «Ҳукм накунед». Сипас ӯ сабабашро фаҳмонд: «То ки ҳукм карда нашавед; зеро ба ҳар тариқ, ки ҳукм кунед, ба ҳамон тариқ шумо ҳукм карда хоҳед шуд» (Мат. 6:31–7:2).
11 Агар бамаврид бошад, ба фарзандатон сабаби ин ё он қароратонро фаҳмонед. Вақте ӯ фикратонро мефаҳмад, ӯ шуморо бо хоҳиши бештар гӯш мекунад. Бэрри, ки чор фарзандро тарбия кардааст, чунин мегӯяд: «Вақте мо сабаби ин ё он рафторамонро мефаҳмонем, наврас боварӣ ҳосил мекунад, ки қарорҳои мо беасосу тағйирёбанда нестанд, балки оқилонаанд». Ба назар гиред, ки фарзанди наврасатон дигар кӯдаки хурдсол нест. Ӯ ақли худро ба кор бурда қабул кардани қарорҳоро ёд гирифта истодааст. Барри мефаҳмонад: «Наврасон бояд ёд гиранд, ки аз рӯи ақл кор кунанд, на аз рӯи ҳиссиёт» (Заб. 118:34). Барои ҳамин фурӯтан бошед ва ба онҳо фаҳмонед, ки барои чӣ ин ё он қарорро қабул кардед. Бо ин коратон шумо ба ӯ кӯмак мекунед, ки қарор қабул карданро ёд гирад ва нишон медиҳед, ки ба ӯ чун бо шахси боақл муносибат мекунед.
БОФАҲМ БОШЕД
12 Исо бофаҳм буд ва ӯ пай мебурд, ки шогирдонаш дар кадом маврид ба кӯмак ниёз доранд. Масалан, вақте Петруси ҳавворӣ ба Исо гуфт, ки ба худаш раҳм кунад, ӯ нияти хуб дошт. Лекин Исо медонист, ки тарзи фикрронии ӯ хато аст. Чӣ тавр Исо ба Петрус ва дигарон маслиҳат дод? Ӯ қайд намуд, ки шахсонеро ки аз пайи роҳати худанд, чӣ интизор асту шахсонеро ки ҳаёти фидокорона ба сар мебаранд — чӣ (Мат. 16:21–27). Петрус аз ин барои худ дарси муҳим гирифт (1 Пет. 2:20, 21).
13 Ба Яҳува дуо гӯед, ки ба шумо фаҳмиш диҳад, то шумо пай баред, ки фарзанди наврасатон ба чӣ гуна кӯмак мӯҳтоҷ аст (Заб. 31:8). Аз чӣ фаҳмидан мумкин аст, ки имони фарзандатон суст шудааст? Аз худ бипурсед: «Оё фарзанди ман зиқу ғамгин метобад? Ё шояд дар бораи ҳамимонон суханони танқидомез мегӯяд? Оё ӯ вақтҳои охир дамдузд шудааст?» Саросемавор хулоса набароред, ки ҳамаи ин аломати он аст, ки ӯ пинҳонӣ ҳаёти нодуруст ба сар мебарад. Ҳамзамон нисбати душвории наврасатон беаҳамият набошед ва фикр накунед, ки он худ аз худ ҳал мешавад.
14 Мисли Исо бо меҳрубонӣ ва эҳтиром савол диҳед. Ин монанди аз чоҳ об кашидан аст. Агар сатилро тез ба боло кашед, шумо оби бисёр гирифта наметавонед. Мисли ин вақте шумо ба наврас савол медиҳеду баъд бетоқатона ӯро ба гапзанӣ маҷбур месозед, он гоҳ шумо намефаҳмед, ки дар асл фарзандатон чӣ фикр ё ҳис мекунад. (Масалҳо 20:5-ро бихонед.) Илария ба хотир меорад, ки ҳангоми наврасиаш ӯ мехост, ки вақти зиёдро бо ҳамсинфонаш гузаронад, ҳарчанд медонист, ки ин нодуруст аст. Барои ҳамин виҷдонаш ӯро ғам медод.



^ ***w15 15.12. саҳ. 19-22 Забонатонро дуруст истифода баред***
барои ҷалол додани Яҳува ва бар фоидаи дигарон истифода барем (Заб. 18:15).
3 Яҳува ба мо қобилият додааст, ки ба воситаи овоз ва имою ишора фикру ҳиссиёти худро баён кунем. Чӣ кор кунем, то ин атои бебаҳоро барои обод кардан истифода барем, на барои хароб кардан? (Яъқуб 3:9, 10-ро бихонед.) Мо дар ин мақола се чизро дида мебароем: кай гап занем, чӣ гӯем ва чӣ тавр гӯем.
МО БОЯД КАЙ ГАП ЗАНЕМ?
4 Албатта, мо беист гап намезанем. Баъзан хомӯш истодан беҳтар аст. Китоби Муқаддас мегӯяд, ки «вақте барои хомӯш мондан» ҳаст (Воиз 3:7). Масалан, вақте дигарон гап мезананд, мо хомӯш меистем ва ҳамин тавр эҳтироми худро ба онҳо нишон медиҳем (Айюб 6:24). Мо забони худро аз паҳн кардани маълумоти махфӣ ё шахсие, ки дигарон онро набояд донанд, нигоҳ медорем (Мас. 20:19). Вақте касе қаҳри моро меорад, мо хирадмандона рафтор карда чизе ҷавоб намедиҳем (Заб. 4:5).
5 Лекин Китоби Муқаддас мегӯяд, ки «вақте барои сухан рондан» ҳаст (Воиз 3:7). Масалан, вақте ягон дӯстамон ба мо тӯҳфаи зебое медиҳад, мо, албатта, онро пинҳон намекунем. Баръакс, мо онро ба таври беҳтарин истифода мебарем ва ҳамин тавр миннатдориамонро нишон медиҳем. Дар бораи забон низ ҳамин хел гуфтан мумкин аст. Вақте забонамонро дуруст истифода мебарем, мо нишон медиҳем, ки аз Яҳува барои ин атояш сипосгузорем. Мо бояд ҳангоми баён кардани хоҳишу ниёзи худ, дилбардорӣ кардани дигарон ва ҳамду сано хондани Яҳува забони худро хирадмандона истифода барем (Заб. 50:17). Чӣ тавр фаҳмем, ки кай «вақте барои сухан рондан» аст?
6 Чаро муҳим аст, ки барои гап задан вақти муносибро интихоб кунем? Китоби Муқаддас мегӯяд: «Сухане ки дар мавқеаш гуфта шуда бошад, мисли себҳои заррин аст, ки дар зарфи нуқрагин гузошта шудаанд» (Мас. 25:11, ТДН). Себҳои тиллоӣ худ ба худ чизи зебоянд, лекин вақте онҳоро дар зарфи нуқрагин мемонанд, зебоии онҳо дучанд мешавад. Мисли ин вақте мо барои гап задан вақти муносиб меҷӯем, ин суханони моро боз ҳам ҷолиб ва таъсирбахш мегардонад. Чӣ тавр мо ин корро карда метавонем?
7 Агар мо барои гап задан вақти номуносибро интихоб кунем, он гоҳ суханони мо аҳамияташонро гум мекунанд. (Масалҳо 15:23-ро бихонед.) Масалан, марти соли 2011 заминҷунбӣ ва сунами шаҳрҳои зиёди Ҷопони шарқиро хароб кард. Зиёда аз 15 000 одам ҳалок гашт. Гарчанде бисёри Шоҳидони Яҳува оила ва дӯстони худро аз даст дода буданд, онҳо мехостанд, ки ба дигар ҷабрдидагон ба воситаи Китоби Муқаддас кӯмак расонанд. Онҳо медонистанд, ки аксари одамони ин шаҳр пайравони дини буддоӣ мебошанд ва дар бораи Китоби Муқаддас маълумоти кам доранд. Бародарон дарк карданд, ки дарҳол пас аз ин нохушӣ бо одамони ғамзадаву дилшикаста дар бораи эҳёшавӣ гап задан вақти мувофиқ нест. Ба ҷойи ин онҳо ба одамон фаҳмонданд, ки барои чӣ ба сари одамони хуб ин гуна бадбахтиҳо меоянд.
8 Исо медонист, ки кадом вақт барои хомӯш мондан аст ва кадом вақт барои гап задан (Юҳ. 18:33–37; 19:8–11). Рӯзе ӯ ба шогирдонаш гуфт: «Боз бисёр чизҳои дигар дорам, ки ба шумо бигӯям, лекин шумо алҳол онҳоро наметавонед бардоред» (Юҳ. 16:12). Шоҳидони Яҳува аз Ҷопони Шарқӣ ба намунаи Исо пайравӣ карданд. Дую ним сол пас аз сунами онҳо дар барномаи умумиҷаҳонӣ иштирок карда дар паҳнкунии «Пайғоми Салтанат» № 38, «Оё дар ҳақиқат мурдагон аз нав зинда мешаванд?» саҳми худро гузоштанд. Он вақт одамони зиёд рисоларо гирифтанд ва аз хабари дилгармкунандаи он тасаллӣ ёфтанд. Мо низ бояд дар бораи маданият ва эътиқоди одамони маҳалламон фикр кунем ва барои гап задан бо онҳо вақти муносибро интихоб кунем.
9 Беҳуда намегӯянд, ки «ҳар сухан ҷоеву ҳар нукта мақоме дорад». Чӣ тавр дар дигар вазъиятҳо мо бояд барои гап задан вақти муносибро интизор шавем? Масалан, баъзан касе метавонад бе ягон нияти бад моро бо суханаш ранҷонад. Дар ин ҳолат шахси дурандеш фикр накарда ҷавоб намедиҳад. Ба ҷойи ин ӯ аз худ мепурсад: «Оё дар ҳақиқат шарт аст, бо ӯ дар ин бора гап занам?» Агар гап задан шарт бошад, мо бояд танҳо баъди ором шуданамон бо ӯ гап занем. (Масалҳо 15:28-ро бихонед.) Ҳамчунин вақте мо ба хешовандонамон мавъиза мекунем, бояд боандеша бошем. Мо, албатта, мехоҳем, ки онҳо бо Яҳува шинос шаванд, лекин бояд пуртоқат ва бофаҳму мушоҳидакор бошем. Агар мо дар вақти муносиб сухани лозимаро гӯем, онҳо ба гӯш кардани мо моил мешаванд.
МО БОЯД ЧӢ ГӮЕМ?
10 Суханони мо метавонанд ҳам дард бахшанд, ҳам дармон. (Масалҳо 12:18-ро бихонед.) Афсӯс ки дар ин ҷаҳони Шайтон аксарият забони худро барои дард бахшидан истифода мебаранд. Баъзеҳо «забони худро мисли шамшер тез кардаанд» ва тайёранд, ки бо «суханони талх» ба дигарон тир андозанд (Заб. 63:4). Бисёриҳо инро аз тамошои телевизиону кинофилмҳо ёд гирифтаанд. Аммо мо ҳатто вақти шӯхӣ карданамон бояд эҳтиёткор бошем, то бо суханони худ дигаронро паст ё таъна назанем. Шӯхӣ нутқи моро обуранг мебахшад, лекин бояд дар хотир дорем, ки «ҳар чӣ аз ҳад гузарад, расво шавад». Мо набояд кӯшиш кунем, ки бо суханоне ки қадру қимати касеро паст мезанад, хандаи дигаронро орем. Китоби Муқаддас моро огоҳ мекунад: «Ҳеҷ як сухани қабеҳе аз даҳонатон набарояд, балки фақат сухани нек, ки дар вақти эҳтиёҷот барои обод кардан бошад, то ки ба шунавандагонаш файз бахшад» (Эфс. 4:29, 31).
11 Исо гуфта буд, ки «забон аз пурии дил сухан мегӯяд» (Мат. 12:34). Сухан аз дил мебарояд. Аз ин рӯ одатан суханони мо нишон медиҳанд, ки мо нисбати дигарон дар асл чӣ гуна ҳиссиёт дорем. Агар диламон пур аз меҳру муҳаббат бошад, суханони мо обод ва рӯҳбаланд мекунанд.
12 Барои интихоби суханони дуруст мо бояд кӯшиш кунем ва ақлу фаросати худро ба кор барем. Шоҳ Сулаймон «тадқиқу тафтиш намуда... саъй намуд, ки суханони дилписанд пайдо кунад ва суханони ростиро ӯ аз самими қалб навишт» (Воиз 12:9, 10). Чӣ дар интихоби «суханони дилписанд» кӯмак карда метавонад? Омӯхтан ва истифода бурдани калимаву ибораҳои нав. Ба калимаву ибораҳои хубе ки дар Китоби Муқаддас ва адабиётамон истифода шудаанд, диққат диҳед. Ба маънои суханони нофаҳмо сарфаҳм равед. Тарзе сухан гӯед, ки ба дигарон таъсири хуб расонед. Исо дар бораи худ чунин мегӯяд: «Худованд Худо забони донишҷӯёнро ба Ман додааст, то ки тавонам бемаҷолеро бо калом дастгирӣ намоям» (Иш. 50:4). Ҳамчунин мо бояд вақт ҷудо карда, дар бораи он фикр кунем, ки суханони мо ба дигарон чӣ гуна таъсир мерасонанд (Яъқ. 1:19). Мо метавонем аз худ бипурсем: «Агар ман ин гапро гӯям, оё он шахс мефаҳмад, ки ман ба ӯ чӣ гуфтан мехоҳам? Суханони ман ба шунаванда чӣ гуна таъсир мекунанд?»
13 Дар Исроил овози карнай барои задани бонги хатар истифода бурда мешуд. Яке аз садоҳои карнай маънои онро дошт, ки мардум бояд ҷамъ оянд. Садои дигараш бошад, маънои онро дошт, ки аскарон бояд ҳамла оранд. Дар Китоби Муқаддас мисоли карнай барои фаҳмондани аҳамияти тарзи сухангӯӣ истифода мешавад. Агар карнай садои нофаҳмо барорад, ин барои лашкар хатарнок буда метавонад. Ҳамин тавр ҳам агар мо ба таври равшану фаҳмо гап назанем, он гоҳ шунавандагони мо суханонамонро ё тамоман намефаҳманд ё нодуруст мефаҳманд. Ҳангоми гап задан мо мехоҳем, ки одамон мақсади гапамонро фаҳманд. Лекин равшану рӯирост гап задан маънои онро надорад, ки дар гуфтор дағал ё беодоб бошем. (1 Қӯринтиён 14:8, 9-ро бихонед.)
14 Исо дар интихоби суханони мувофиқ намунаи беҳтарин гузоштааст. Дар бобҳои 5 то 7-и китоби Матто нутқи кӯтоҳ, лекин таъсирбахши ӯ оварда шудааст. Исо суханони норавшану болохонадорро истифода намебурд. Ӯ калимаву ибораҳои сода ва фаҳморо интихоб мекард, то ба дили шунавандагонаш таъсир кунанд. Масалан, барои он ки ғаму ташвиши одамонро оиди аз куҷо ёфтани ризқу рӯзӣ бартараф кунад, Исо мисол овард, ки чӣ тавр Яҳува ба паррандагон хӯрок медиҳад. Баъд аз ин ӯ ба шунавандагон муроҷиат карда аз онҳо пурсид: «Оё шумо аз онҳо хеле беҳтар нестед?» (Мат. 6:26). Бо ин суханони содаву фаҳмо Исо ба онҳо кӯмак кард, ки дарси муҳимро аз худ кунанд ва рӯҳбаланд шаванд.
ЧӢ ТАВР ГАП ЗАНЕМ?
15 Ғайр аз интихоби суханони дуруст мо бояд аҳамият диҳем, ки чӣ тавр гап мезанем. Вақте Исо дар куништи зодгоҳаш — Носира гап зад, одамон «аз суханони файзбахше ки аз даҳонаш мебаромад», ба ҳайрат омаданд (Луқ. 4:22). Чи тавре ки дар як мақол гуфта шудааст, «сухани нарм морро аз хонааш мебарорад». Дар ҳақиқат, нармгуфторӣ таъсири пурзӯр дорад (Мас. 25:15). Агар мо одамонро ҳурмат кунем ва ҳиссиёташонро ба назар гирем, мо бо онҳо меҳрубонона гап мезанем. Исо маҳз ҳамин тавр мекард. Масалан, вақте ӯ мардуми зиёдеро дид, ки барои шунидани суханони ӯ сахт кӯшиш мекарданд, «ба онҳо раҳмаш омад... ва онҳоро бисёр таълим додан гирифт» (Марқ. 6:34). Ҳатто вақте одамон ӯро бадгӯӣ мекарданд, ӯ дар ҷавоб бадгӯӣ намекард (1 Пет. 2:23).
16 Ҳангоми гап задан бо аъзоёни оила ва дӯстонамон мо ба суханони худ он қадар аҳамият намедиҳем. Мо фикр карда метавонем, ки шарт нест, ки аввал андеша карда баъд гап занем. Оё Исо бо дӯстонаш дағалона гап мезад? Не, албатта. Вақте ки шогирдони ӯ байни худ баҳс мекарданд, ки кадоме аз онҳо дар байнашон бузургтар аст, Исо мисоли кӯдакро оварда онҳоро меҳрубонона ислоҳ кард (Марқ. 9:33–37). Пирони ҷамъомад низ ба намунаи Исо пайравӣ карда дигаронро «дар рӯҳи фурӯтанӣ» ислоҳ карда метавонанд (Ғал. 6:1).
17 Ҳатто вақте ки касе моро бо суханаш меранҷонад, ҷавоби нарм натиҷаи хуб оварда метавонад (Мас. 15:1). Масалан, модари танҳое фарзанди наврас дошт ва фарзанди ӯ пинҳонӣ ҳаёти дигар ба сар мебурд. Хоҳаре аз дили соф ба ин модар гуфт: «Афсӯс ки ту аз ӯҳдаи таълиму тарбияи фарзандат набаромадӣ». Модар лаҳзае фикр кард ва ҷавоб дод: «Рост мегӯӣ, ки айни ҳол вазъият он қадар хуб нест, лекин тарбияи фарзандам ҳоло давом дорад. Биё дар ин бора баъди Ҳармиҷидӯн гап мезанем, он вақт ҳамааш маълум мешавад». Ин ҷавоби нарм кӯмак кард, ки байни хоҳарон сулҳ нигоҳ дошта шавад. Ҳамчунин ба туфайли чунин ҷавоб писари хоҳар, ки ин сӯҳбатро шунид, рӯҳбаланд гашт. Писарак дарк кард, ки модараш ба ислоҳшавии ӯ боварӣ дорад. Ин ӯро барангехт, ки алоқаашро бо ҷӯраҳои бадаш канад ва таъмид гирад. Дертар ӯ дар Байт-Ил хизмат кард. Новобаста аз он ки мо дар байни ҳамимонон, аҳли оила ё бегонагонем, сухани мо бояд доимо «пурфайз ва намакин бошад» (Қӯл. 4:6).
18 Қобилияти баён кардани фикру ҳиссиёти худ як мӯъҷизаи нотакрор аст. Биёед дар истифодаи забон аз Исо ибрат гирем ва суханони мувофиқ ва фурсати муносибро интихоб карда, нармгуфтор бошем. Он гоҳ мо метавонем бо забони худ ба одамон на дард, балки даво бахшем ва дили Яҳуваро, ки ба мо забонро ато кардааст, шод гардонем.

«Рӯҳ ба рӯҳи мо шаҳодат медиҳад»
«Ҳамон Рӯҳ ба рӯҳи мо шаҳодат медиҳад, ки мо фарзандони Худо ҳастем» (РУМ. 8:16).
СУРУДҲО: 5, 14
ОЯТҲОИ ЗЕРИН ДАР БОРАИ ТАДҲИНШАВӢ ЧИРО ОШКОР МЕКУНАНД?
2 Пет. 1:10, 11; 2 Қӯр. 1:21, 22
1 Юҳ. 2:20, 27; Рум. 8:15, 16
ЕРУСАЛИМ. Соли 33-и эраи мо. Тахминан соати нӯҳи саҳар. Ин субҳи якшанбе барои исроилиён рӯзи махсус ва ҳаяҷонбахш буд. Мардум дар аввали мавсими дарави ғалла иди муқаддаси Пантикостро ҷашн мегирифтанд. Саҳарӣ саркоҳин аз рӯи одат дар маъбад қурбонӣ меовард. Саркоҳин ду нони бехамиртурушро, ки аз ҳосили аввали ғалла тайёр карда шуда буд, гирифта қурбонии ҷунбониданиро тақдим намуд (Ибд. 23:15–20).
2 Ҳамаи ин воқеаҳо дар маъбад рӯй медоданд. Лекин дар яке аз болохонаҳои ин шаҳр, берун аз маъбад як рӯйдоди аз ин ҳам муҳимтаре ба амал омад. Дар он ҷо гурӯҳи масеҳиёне ҷамъ омада буданд, ки шумораашон тахминан 120 нафар буд ва ҳамаи онҳо «якдилона ба дуо машғул буданд» (Аъм. 1:13–15). Коре ки саркоҳин ҳар дафъа ҳангоми иди Пантикост мекард, тимсоли воқеае буд, ки дар он болохона рӯй дод. Он мувофиқи пешгӯие буд, ки пайғамбар Юил 800 сол пеш аз ин ба забон ронда буд (Юил 2:28–32; Аъм. 2:16–21). Чӣ чизи муҳиме рӯй дод?
3 Аъмол 2:2–4-ро хонед. Гурӯҳи масеҳиёне ки дар болохона ҷамъ омада буданд, аз рӯҳулқудс пур шуданд (Аъм. 1:8). Онҳо дар бораи чизҳои аҷоиби дидаву шунидаашон шоҳидӣ доданро сар карданд. Петруси ҳавворӣ ба одамони ҷамъомада маънои ин ҳодисаро фаҳмонд ва баъд ба онҳо гуфт: «Тавба кунед, ва ҳар яке аз шумо ба исми Исои Масеҳ барои омурзиши гуноҳҳо таъмид бигиред, ва атои Рӯҳулқудсро хоҳед ёфт». Дар ҳамон рӯз тақрибан 3000 нафар даъвати ӯро қабул карданд ва рӯҳулқудси ваъдашударо гирифтанд (Аъм. 2:37, 38, 41).
4 Саркоҳин ва ҳадяҳои вай рамзи чӣ буданд? Саркоҳин рамзи Исо буд. Ду нон рамзи шогирдони тадҳиншудаи Исо мебошанд. Онҳо ва дигар масеҳиёни тадҳиншуда, ки дар он замон аз миёни одамони гунаҳкор интихоб гардиданд, ба маъное «навбар», яъне меваи аввалин буданд (Яъқ. 1:18). Худо онҳоро ба фарзандхондагӣ қабул намуд ва онҳоро интихоб кард, ки ҳамроҳи Исо дар осмон дар Салтанати Худо ҳукмронӣ кунанд (1 Пет. 2:9). Ба воситаи ин Салтанат Яҳува ҳама ходимони итоаткорашро баракат медиҳад. Барои ҳамин хоҳ мо умеди осмонӣ дорем, хоҳ заминӣ, Пантикости соли 33-и эраи мо барои ҳамаамон муҳим аст.
ЧӢ ТАВР ШАХС ТАДҲИН МЕШАВАД?
5 Агар шумо низ ҳамроҳи он шогирдон дар болохона мебудеду дар болои саратон оташак пайдо мешуд, шумо он рӯзро ҳеҷ гоҳ фаромӯш намекардед. Он гоҳ шумо ҳеҷ шубҳае намедоштед, ки бо рӯҳи муқаддас тадҳин шудаед, хусусан агар ба таври мӯъҷиза бо забонҳои дигар гап мезадед (Аъм. 2:6–12). Оё дигар масеҳиёни тадҳиншуда ба монанди он 120 нафар ба таври ғайриоддӣ бо рӯҳи муқаддас тадҳин мешаванд? Не. Масалан, боқимондаи шогирдоне ки ҳамон рӯз дар Ерусалим буданд, бо рӯҳи муқаддас ҳангоми таъмид гирифтанашон тадҳин шуданд (Аъм. 2:38). Ҳамчунин дар болои сари онҳо забонаҳои оташ пайдо нашуд. Ҷолиби диққат аст, ки на ҳама масеҳиёни тадҳиншуда ҳангоми таъмид рӯҳи муқаддасро гирифтанд. Барои мисол, сомариён каме баъд аз таъмидашон бо рӯҳи муқаддас тадҳин шуданд (Аъм. 8:14–17). Корнилюс ва хонаводааш бошанд, ҳатто пеш аз таъмид гирифтанашон бо рӯҳи муқаддас тадҳин шуданд (Аъм. 10:44–48).
6 Масеҳиён бо роҳҳои гуногун тадҳин шуда буданд. Баъзеҳо дарҳол фаҳмиданд, ки Яҳува онҳоро тадҳин кардааст, дигарон бошанд, бо гузашти вақт. Лекин Павлуси ҳавворӣ фаҳмонд, ки бо ҳар яки онҳо чӣ рӯй дод: «Шумо... имон овардед [ва] бо Рӯҳулқудси мавъуд [ваъдашуда] мӯҳр зада шудаед, ва то замоне ки мулки Худо боз харида шавад. Он гарави мероси мост барои ҳамду санои ҷалоли Ӯ» (Эфс. 1:13, 14). Ба воситаи рӯҳи муқаддасаш Яҳува ба таври аниқу равшан ба ин масеҳиён маълум месозад, ки онҳо барои зиндагӣ дар осмон интихоб шудаанд. Ҳамин тавр рӯҳи муқаддас «гарав», яъне исботи он аст, ки онҳо дар оянда абадан дар осмон зиндагӣ мекунанд, на дар замин. (2 Қӯринтиён 1:21, 22; 5:5-ро хонед.)
7 Оё тадҳин шудани масеҳӣ маънои онро дорад, ки ӯ ҳатман дар осмон зиндагӣ хоҳад кард? Не. Тадҳин шудан маънои онро дорад, ки ӯ ба зиндагии осмонӣ фақат даъват шудааст. Тадҳиншуда танҳо вақте ба осмон меравад, агар то охир ба Яҳува содиқ бимонад. Петрус ин масъаларо чунин фаҳмонд: «Эй бародарон, беш аз пеш саъю кӯшиш намоед, ки даъват ва интихоби худро устувор гардонед ва агар ҳамин тавр рафтор кунед, ҳаргиз пешпо нахоҳед хӯрд, зеро ки бо чунин роҳ даромадгоҳи Малакути абадии Худованд ва Наҷотдиҳандаи мо Исои Масеҳ барои шумо бемалол кушода хоҳад шуд» (2 Пет. 1:10, 11). Барои ҳамин ҳар як тадҳиншуда бояд кӯшиш кунад, ки то ба охир ба Яҳува содиқ монад, вагарна аз тадҳин шудани ӯ ҳеҷ фоидае нахоҳад буд (Ибр. 3:1; Ваҳй 2:10).
АЗ КУҶО ФАҲМИДАН МУМКИН АСТ?
8 Барои масеҳиёне ки умеди заминӣ доранд, тадҳиншавӣ як чизи барои фаҳмидан душворест. Ва ин ҳайратовар нест, чунки Худо одамонро барои зиндагӣ дар рӯи замин офаридааст (Ҳас. 1:28; Заб. 36:29). Барои ҳукмронӣ дар осмон интихоб кардани баъзе одамон як чизи ғайриоддист. Вақте Яҳува касеро тадҳин мекунад, умед ва фикрронии он шахс дигар мешавад, то ки онҳо зиндагӣ дар осмонро орзу кунанд. (Эфсӯсиён 1:18-ро хонед.)
9 Чӣ тавр шахс фаҳмида метавонад, ки барои зиндагӣ дар осмон интихоб шудааст? Суханони Павлусро ба бародарони тадҳиншудаи мо дида бароед: «Шумо рӯҳи бандагиро қабул накардаед, ки боз ҳаросон шавед, балки Рӯҳи фарзандхондагиро қабул кардаед, ки ба Он мо нидо мекунем: “Эй Або, эй Падар!” Ҳамон Рӯҳ ба рӯҳи мо шаҳодат медиҳад, ки мо фарзандони Худо ҳастем» (Рум. 1:7; 8:15, 16). Худо ба воситаи рӯҳулқудс аниқу равшан ба онҳо маълум месозад, ки онҳоро барои подшоҳ шудан дар Салтанати худ интихоб кардааст (1 Тас. 2:12).
10 Барои шахси тадҳиншуда шоҳиде лозим нест, ки интихоб шудани ӯро тасдиқ кунад. Худи Яҳува ба онҳо боварӣ мебахшад, ки онҳоро интихоб кардааст. Онҳо ба ин ҳеҷ шубҳа надоранд. Юҳаннои ҳавворӣ ба масеҳиёни тадҳиншуда чунин мегӯяд: «Шумо аз ҷониби Қуддус тадҳин ёфтаед ва ҳамаи шумо ростиро медонед». Ӯ илова мекунад: «Валекин тадҳине ки шумо аз Ӯ ёфтаед, дар шумо сокин аст ва шумо эҳтиёҷе надоред, ки касе шуморо таълим диҳад» (1 Юҳ. 2:20, 27). Масеҳиёни тадҳиншуда мисли ҳар яки мо ба дастуроту таълими рӯҳонӣ ниёз доранд. Лекин онҳо мӯҳтоҷ нестанд, ки касе тадҳиншуда буданашонро исбот кунад. Ин бовариро ба онҳо пурзӯртарин қувва — рӯҳулқудси Яҳува бахшидааст.
ТАВАЛЛУДИ НАВ
11 Вақте масеҳиён бо рӯҳулқудс тадҳин мешаванд, онҳо дар худ тағйирот ҳис мекунанд. Исо ин тағйиротро ба таваллуди нав ва ё «аз олами боло таваллуд» шудан монанд кард (Юҳ. 3:3, 5). Ӯ илова мекунад: «Аз он чи ба ту гуфтам, тааҷҷуб накун: бояд шумо аз олами боло таваллуд ёбед. Бод ҳар ҷо ки хоҳад мевазад, ту овози онро мешунавӣ, лекин намедонӣ, ки аз куҷо меояд ва ба куҷо меравад: чунин аст ҳолати ҳар кӣ аз Рӯҳ таваллуд ёфта бошад» (Юҳ. 3:7, 8). Бешубҳа, ҳиссиёти тадҳиншудагонро ба шахсе ки тадҳиншуда нест, пурра фаҳмондан номумкин аст.
12 Шахсе ки тадҳин шудааст шояд ҳайрон шуда пурсад: «Чаро маҳз ман интихоб шудам, на каси дигар?» Шояд ӯ худро ба ин масъулият сазовор наҳисобад. Аммо вай бояд шубҳа надошта бошад, ки Яҳува ӯро интихоб кардааст. Ба ҷои ин ӯ бояд хурсандӣ ҳис кунад ва барои ин атои Яҳува миннатдор бошад. Тадҳиншудагон бо суханони зерини Петрус розианд: «Муборак аст Худо ва Падари... Исои Масеҳ, ки бо марҳамати бузурги Худ, ба василаи эҳёи Исои Масеҳ аз мурдагон, моро аз нав ба вуҷуд овард барои умеди зинда, барои мероси бефано, пок ва пажмурданашаванда, ки дар осмон барои шумо маҳфуз аст» (1 Пет. 1:3, 4). Онҳо ба он ки Яҳува ин суханонро ба онҳо мегӯяд, заррае ҳам шубҳа надоранд.
13 Пеш аз он ки Яҳува ин масеҳиёнро ба ҳаёти осмонӣ даъват кунад, онҳо умеди заминӣ доштанд. Онҳо низ рӯзеро интизор буданд, ки Яҳува ба ҳама ранҷу азобҳо хотима бахшида, тамоми рӯи заминро ба биҳишт табдил медиҳад. Шояд онҳо зиндашавии дӯсту наздиконашонро тасаввур мекарданд. Мумкин онҳо фикр мекарданд, ки чӣ тавр хона сохта, дар он зиндагӣ мекунанд ва дарахтҳо шинонда, аз меваҳои гуногун лаззат мебаранд (Иш. 65:21–23). Барои чӣ тарзи фикри онҳо дигар шуд? Сабаб дар он нест, ки онҳо аз ҳаёти заминӣ ноумед шуданд ва ё дар зиндагӣ азобҳои бисёреро паси сар карданд. Ҳамчунин сабаб дар он нест, ки онҳо фикр мекунанд, ки зиндагӣ дар рӯи замин шавқовар намешавад. Онҳо танҳо аз рӯи кунҷкобӣ намехоҳанд ба осмон рафта, чӣ будани зиндагӣ дар он ҷоро чашанд. Сабаб дар онҳо неву дар Худост. Яҳува бо рӯҳи муқаддаси худ фикрронии онҳоро дигар кард ва тавре намуд, ки онҳо ба зиндагӣ дар осмон умед банданд.
14 Оё умеди осмонӣ доштани тадҳиншудагон маънои онро дорад, ки онҳо мехоҳанд бимиранд? Павлуси ҳавворӣ тани одамиро бо «хайма» монанд карда чунин гуфт: «Мо, ки дар ин хайма мебошем, дар таҳти боре оҳ мекашем, чунки намехоҳем либос кашем [тани одамиро дур созем], балки дар бар кунем, то ки чизи миранда ба воситаи ҳаёт фурӯ бурда шавад» (2 Қӯр. 5:4). Онҳо шавқашонро ба ҳаёти заминӣ гум накардаанд ва мурданро орзу намекунанд. Баръакс, онҳо барои ҳар як рӯзе ки дар хизмат ба Яҳува ҳамроҳи ёру дӯстонашон мегузаронанд, хеле миннатдоранд. Аммо бо чӣ коре ки онҳо машғул набошанд, умеди олиҷаноби худро аз хотир намебароранд (2 Пет. 1:4; 1 Юҳ. 3:2, 3; 1 Қӯр. 15:53; Ваҳй 20:6).
ОЁ ШУМО ДАЪВАТ ШУДАЕД?
15 Шояд шумо фикр кунед, ки оё Яҳува шуморо барои зиндагӣ дар осмон даъват кардааст ё не. Агар дар сари шумо чунин фикр пайдо шавад, оиди саволҳои зерин фикр кунед: «Оё шумо ҳис мекунед, ки дар хизмати мавъиза бисёр боғайратед? Оё ба шумо омӯзиши Каломи Худо маъқул аст ва оё аз тадқиқоти ҳақиқатҳои чуқур ҳаловат мегиред? (1 Қӯр. 2:10) Оё шумо баракати Яҳуваро дар ҳаёти худ ҳис кардаед? Оё шумо хоҳиши зиёди ба Яҳува хизмат кардан доред? Оё шумо нисбати дигарон муҳаббати зиёд доред ва ҳис мекунед, ки бояд ба онҳо кӯмаки рӯҳонӣ расонед? Оё шумо дар вазъиятҳои гуногун дасти Яҳуваро баръало дидаед?» Агар шумо ба саволҳои номбурда «ҳа» ҷавоб диҳед, оё ин маънои онро дорад, ки шумо тадҳиншуда ҳастед? Не. Чаро? Чунки ин чизҳои номбурда танҳо ба масеҳиёни тадҳиншуда хос нестанд. Рӯҳи Яҳува дар ҳама ходимони Худо як хел амал мекунад. Агар шумо фикр кунед, ки оё Яҳува шуморо интихоб кардааст ё не, ин аллакай маънои онро дорад, ки шумо умеди заминӣ доред. Касоне ки онҳоро Яҳува барои зиндагӣ дар осмон интихоб кардааст, як заррае ҳам шубҳа надоранд, ки тадҳиншудаанд. Онҳо инро аниқ медонанд.
16 Дар Навиштаҳо мисолҳои бисёри ходимони содиқи Худо оварда шудааст, ки рӯҳи муқаддасро мегирифтанд, лекин тадҳиншуда набуданд. Яҳёи Таъмиддиҳанда яке аз чунин одамон буд. Исо ӯро бисёр таъриф кард, лекин гуфт, ки ӯ дар Салтанати осмонӣ подшоҳ намешавад (Мат. 11:10, 11). Яҳува Довудро низ бо рӯҳи муқаддасаш роҳбарӣ мекард (1 Подш. 16:13). Бо ёрии рӯҳи муқаддас ӯ ба ҳақиқатҳои чуқур сарфаҳм мерафт ва ҳатто баъзе қисмҳои Китоби Муқаддасро навишт (Марқ. 12:36). Лекин ҳангоми иди Пантикост Петрус гуфт, ки Довуд «ба осмон набаромад» (Аъм. 2:34). Чунин одамон ба монанди Довуд ва Яҳё кам набуданд. Яҳува ба онҳо рӯҳи муқаддасашро медод ва онҳо ба туфайли он корҳои аҷоибе мекарданд. Лекин онҳо барои ҳаёти осмонӣ интихоб нашуда буданд. Ин маънои онро надорад, ки чунин одамон аз ягон ҷиҳат камӣ доштанд ва ба Худо он қадар содиқ набуданд. Ин танҳо маънои онро дорад, ки Яҳува онҳоро барои зиндагӣ дар рӯи замин зинда мекунад (Юҳ. 5:28, 29; Аъм. 24:15).
17 Имрӯз аксари ходимони Худо умеди заминӣ доранд. Онҳо мисли Довуд, Яҳёи Таъмиддиҳанда ва дигар ходимони содиқи даврони қадим интизори биҳишти рӯи замин мебошанд. Ба монанди Иброҳим онҳо интизори онанд, ки зери ҳукмронии Салтанати Худо зиндагӣ кунанд (Ибр. 11:10). Дар ин рӯзҳои охир танҳо бақияи тадҳиншудагон мондааст (Ваҳй 12:17). Ин маънои онро дорад, ки аксари 144 000 тадҳиншуда аллакай хизмати заминиашонро содиқона ба поён расонданд.
18 Лекин, агар касе гӯяд, ки тадҳиншуда мебошад, мо чӣ гуна бояд рафтор намоем? Агар касе аз ҷамъомади шумо дар Шоми ёдбуд аз рамзҳо қабул кардан гирад, чӣ тавр бояд рафтор кунед? Агар шумораи касоне ки худро тадҳиншуда меноманд, афзудан гирад, оё мо бояд аз ин хавотир шавем? Ба ин саволҳо мақолаи навбатӣ ҷавоб медиҳад.
[Эзоҳҳо]
[1] (сархати 4) Эҳтимол, иди Пантикост дар ҳамон рӯз ва моҳе ҷашн гирифта мешуд, ки Яҳува дар кӯҳи Сино ба Мусо Қонунро дод. Он рӯз бо исроилиён аҳди Қонун баста шуд (Хур. 19:1). Агар ин тавр бошад, пас, аз ин ҷо бармеояд, ки солҳо баъд, дар Пантикости соли 33-и эраи мо аҳди нав, ки бо масеҳиёни тадҳиншуда баста шуд, ба амал сар кард.
[2] (сархати 11) Барои гирифтани маълумоти бештар оиди аз нав таваллуд шудан, ба «Бурҷи дидбонӣ» (рус.) аз 1 апрели соли 2009, саҳ. 3–11 нигаред.
[Саволҳо барои омӯзиш]
1–3. Пантикости соли 33-и эраи мо чӣ воқеаи муҳиме рӯй дод ва чӣ тавр ин воқеа иҷро шудани пешгӯии Навиштаҳоро нишон медиҳад? (Ба расми аввали мақола нигаред.)
 4. а) Чаро он чизе ки дар Пантикости соли 33-и эраи мо рӯй дод, бароямон муҳим аст? б) Чандин солҳо пеш, эҳтимол, дар ҳамон рӯз чӣ рӯй дода буд? (Ба эзоҳ нигаред.)
 5. Мо аз куҷо медонем, ки ҳамаи тадҳиншудагон як хел бо рӯҳи муқаддас тадҳин намешаванд?
 6. Ба ҳамаи тадҳиншудагон чӣ дода мешавад ва ин ба онҳо чӣ гуна таъсир мекунад?
 7. Барои гирифтани мукофоти осмонӣ ҳар як масеҳии тадҳиншуда бояд чӣ кор кунад?
8, 9. а) Чаро тадҳин шудани касе барои фаҳмидани аксари одамон душвор аст? б) Чӣ тавр шахс фаҳмида метавонад, ки барои зиндагӣ дар осмон интихоб шудааст?
10. Суханони 1 Юҳанно 2:27 чӣ маъно дорад?
11, 12. Чӣ фикре дар сари тадҳиншуда пайдо шуда метавонад ва ба чӣ ӯ ҳеҷ гоҳ шубҳа намекунад?
13. Касоне ки бо рӯҳи муқаддас тадҳин мешаванд, дар худ чӣ тағйироте ҳис мекунанд ва сабаби ин дигаргунӣ чист?
14. Масеҳиёни тадҳиншуда нисбати ҳаёти ҳозираашон дар замин чӣ тавр муносибат мекунанд?
15. Чӣ чиз исботи он нест, ки шахс тадҳиншуда мебошад?
16. Аз куҷо мо медонем, ки на ҳама одамоне ки рӯҳи муқаддаси Яҳуваро гирифтанд, барои зиндагӣ дар осмон интихоб шуданд?
17, 18. а) Имрӯз аксари ходимони Худо чӣ гуна умед доранд? б) Дар мақолаи навбатӣ мо кадом саволҳоро дида мебароем?




^ ***w16 январ саҳ. 23-24 «Бо шумо меравем»***
шумораи касоне ки рамзҳоро қабул мекунанд, бояд хавотир шавем? Биёед ҳар яки ин саволҳоро дида бароем.
ОЁ ШАРТ АСТ, КИ НОМИ ҲАМАИ ТАДҲИНШУДАГОНРО ДОНЕМ?
3 Оё ба касоне ки умеди заминӣ доранд, лозим аст, ки имрӯз номи ҳамаи тадҳиншудагонро донанд? Не. Барои чӣ? Чунки ҳатто агар шахс дар ҳақиқат тадҳин шуда бошад ҳам, ӯ танҳо он вақт мукофоти худро мегирад, агар то охир ба Худо содиқ монад. Шайтон инро медонад ва барои ҳамин «анбиёи козиб»-ро истифода мебарад, «то ки агар мумкин бошад, баргузидагонро низ гумроҳ» кунад (Мат. 24:24). Ҳеҷ кас аниқ гуфта наметавонад, ки масеҳии тадҳиншуда мукофоти худро мегирад ё не то он вақте ки худи Яҳува ӯро доварӣ карда сазовор нашуморад. Агар тадҳиншуда то дами марг ва ё саршавии мусибати бузург ба Ӯ содиқ бимонад, Яҳува ба пешонии ӯ мӯҳри охиринро мезанад (Ваҳй 2:10; 7:3, 14). Барои ҳамин гуфтани он ки кадоме аз ходимони имрӯзаи Худо қисми 144 000 мешавад, беҳуда аст.
4 Азбаски имрӯз мо номи ҳамаи исроилиёни рӯҳониро намедонем, чӣ тавр ҳамроҳи онҳо рафта метавонем? Аҳамият диҳед, ки дар пешгӯии Закарё дар бораи даҳ марди рамзӣ чӣ гуфта шудааст. Онҳо «домани марди яҳудиро гирифта ва онро сахт дошта, хоҳанд гуфт: “Бо шумо меравем, зеро шунидаем, ки Худо бо шумост”». Ҳарчанд ин ҷо ибораи «марди яҳудӣ» дар шакли танҳо омадааст, аз истифодаи ҷонишини «шумо» маълум мешавад, ки гап дар бораи як шахс неву гурӯҳи одамон меравад. Барои ҳамин ба мо лозим нест, ки ҳар як исроилии рӯҳониро муайян кунем ва аз пайи ӯ равем. Ба мо танҳо лозим аст, ки чун гурӯҳ кӣ будани масеҳиёни тадҳиншударо муайян намуда, онҳоро дастгирӣ кунем. Навиштаҳо ба мо амр медиҳанд, ки аз пайи ягон инсон наравем. Мо танҳо як пешво дорем — Исо (Мат. 23:10).
МАСЕҲИЁНИ ТАДҲИНШУДА БА ХУД БОЯД ЧӢ ГУНА НАЗАР ДОШТА БОШАНД?
5 Касоне ки ҳангоми Шоми ёдбуд рамзҳоро қабул мекунанд, бояд огоҳии 1 Қӯринтиён 11:27–29-ро бодиққат дида бароянд. (Оятҳоро хонед.) Павлуси ҳавворӣ бо ин суханон чӣ гуфтан мехост? Ӯ гуфтанӣ буд, ки, агар тадҳиншуда бо Яҳува муносибати хубро нигоҳ надорад, пас рамзҳоро қабул кардани ӯ рафтори ношоиста ҳисоб мешавад (Ибр. 6:4–6; 10:26–29). Ин огоҳӣ ба масеҳиёни тадҳиншуда хотиррасон мекунад, ки онҳо ҳоло соҳиби ин мукофот нестанд. Барои ба даст овардани мукофот ин масеҳиён бояд ба Худо то охир содиқ бимонанд (Флп. 3:13–16).
6 Зери илҳоми илоҳӣ Павлус ба тадҳиншудагон гуфт: «Ман, ки дар Худованд бандӣ ҳастам, аз шумо хоҳишмандам, ки муносиби мақоме ки ба он хонда шудаед, рафтор кунед». Онҳо бояд чӣ кор мекарданд? Павлус фаҳмонд: «Бо тамоми мулоимат ва фурӯтанӣ ва пурсабрӣ якдигарро дар муҳаббат таҳаммул намоед, ва саъю кӯшиш кунед, ки ягонагии Рӯҳро дар иттифоқи осоиштагӣ нигоҳ доред» (Эфс. 4:1–3). Рӯҳи муқаддаси Яҳува ба ходимонаш кӯмак мекунад, ки фурӯтан бошанд, на мағрур (Қӯл. 3:12). Барои ҳамин тадҳиншудагон худро аз дигарон беҳтар намешуморанд. Онҳо фурӯтанона дарк мекунанд, ки Яҳува ба онҳо назар ба шахсоне ки умеди заминӣ доранд, рӯҳулқудси бештар намедиҳад. Онҳо намегӯянд, ки дониши махсусе доранд ё рӯъёе дидаанд. Ҳамчунин онҳо ба каси дигаре намегӯянд, ки ӯ тадҳиншуда аст ва бояд рамзҳоро қабул кунад. Онҳо дарк мекунанд, ки танҳо Яҳува метавонад одамонро ба зиндагии осмонӣ даъват кунад.
7 Ҳарчанд умеди осмонӣ доштан имконияти пуршараф аст, масеҳиёни тадҳиншуда аз дигарон иззату эҳтироми махсусро интизор нестанд. (Эфс. 1:18, 19; Филиппиён 2:2, 3-ро хонед.) Рӯҳи муқаддаси Яҳува ба худи онҳо шаҳодат медиҳад, на ба дигарон. Дар бораи тадҳиншуда будани ягон масеҳӣ эълон карда намешавад. Барои ҳамин онҳо ҳайрон намешаванд, агар ҳамимононашон ба зудӣ ба тадҳиншуда будани онҳо бовар накунанд. Худи Китоби Муқаддас амр медиҳад, ки агар касе гӯяд, ки аз тарафи Худо соҳиби ягон таъинот шудааст, масеҳиён набояд дарҳол ба ӯ бовар кунанд (Ваҳй 2:2). Албатта, ҳангоми шиносоӣ ин масеҳиён ҳеҷ гоҳ худро тадҳиншуда гуфта муаррифӣ намекунанд. Аксар вақт онҳо ҳатто дар бораи умедашон гап намезананд, то диққати зиёдатиро ба худ ҷалб накунанд, ҳамчунин онҳо дар бораи мукофоти осмонии худ лоф намезананд. (1 Қӯр. 1:28, 29; 1 Қӯринтиён 4:6–8-ро хонед.)
8 Масеҳиёни тадҳиншуда худро аъзои ягон маҳфили махсус намеҳисобанд. Онҳо бо мақсади ташкил кардани гурӯҳи алоҳидаи омӯзиши Китоби Муқаддас касонеро, ки худро тадҳиншуда меноманд, намеҷӯянд (Ғал. 1:15–17). Агар чунин мекарданд, дар ҷамъомад тухми ҷудоӣ кошта мешуд ва онҳо бар зидди рӯҳи Худо мебаромаданд, чунки рӯҳи муқаддас ба сулҳу ягонагӣ мусоидат мекунад. (Румиён 16:17, 18-ро хонед.)
ШУМО БОЯД ЧӢ ГУНА МУНОСИБАТ КУНЕД?
9 Мо бояд нисбати масеҳиёне ки рамзҳоро қабул мекунанд, чӣ гуна муносибат кунем? Исо ба шогирдонаш гуфт: «Ҳамаи шумо бародаронед». Сипас илова кард: «Ҳар кӣ худро баланд кунад, паст гардад; ва ҳар кӣ худро фурӯтан созад, сарафроз гардад» (Мат. 23:8–12). Барои ҳамин болобардор кардани ягон шахс нодуруст мебуд, ҳатто агар ӯ пайрави тадҳиншудаи Масеҳ бошад ҳам. Вақте гап дар бораи пирон меравад, Китоби Муқаддас моро ташвиқ мекунад, ки ба имони онҳое ки моро роҳнамоӣ мекунанд, пайравӣ намоем. Лекин он намегӯяд, ки мо бояд ягон одамро пешвои худ ҳисобем (Ибр. 13:7). Дар Китоби Муқаддас дар бораи баъзе касоне гуфта мешавад, ки «эҳтироми дучандро сазоворанд». Лекин на аз барои он ки онҳо тадҳиншудаанд, балки барои он ки «нағз сардорӣ мекунанд» ва «дар ваъз ва таълим меҳнат мекунанд» (1 Тим. 5:17). Агар мо тадҳиншудагонро болобардор кунем, мо онҳоро дар хиҷолат меандозем. Аз ҳама бадаш агар мо чунин кунем, онҳо ҳавобаланд шуда метавонанд (Рум. 12:3). Ҳеҷ яке аз мо намехоҳем, ки бо ягон рафторамон тадҳиншудагонро ба гуноҳи ҷиддие тела диҳем! (Луқ. 17:2).
10 Чӣ тавр эҳтироми худро нисбати шахсоне ки аз тарафи Яҳува тадҳин шудаанд, нишон диҳем? Хуб мебуд, то ба онҳо дар бораи чӣ тавр тадҳин шуданашон саволҳо



^ ***w16 феврал саҳ. 8-12 Яҳува ӯро «дӯсти Ман» номид***
Яҳува ӯро «дӯсти Ман» номид
«Ту, эй бандаи Ман Исроил, ва эй Яъқуб, ки туро баргузидаам, ва эй насли дӯсти Ман Иброҳим» (ИШ. 41:8).
СУРУДҲО: 51, 22
ШУМО ЧӢ ТАВР ҶАВОБ МЕДИҲЕД?
Чӣ тавр дониш ва он чизе ки Иброҳим аз сар гузаронд, имони ӯро мустаҳкам кард?
Иброҳим барои дӯстиашро бо Худо мустаҳкам намудан чӣ кор кард?
Чӣ тавр ба Иброҳим пайравӣ карда дӯстиамонро бо Яҳува қавӣ гардонда метавонем?
АЗ ГАҲВОРА то гӯр мо ба муҳаббат ниёз дорем. Одамизод мӯҳтоҷ ва ташнаи муҳаббат аст, на фақат муҳаббати ошиқона. Лекин як навъи муҳаббат ҳаст, ки мо ба он бештар ниёз дорем — муҳаббати Яҳува. Худоро ҳеҷ кас надидааст. Аз ин рӯ барои бисёриҳо тасаввур кардани он ки одамизод бо Худои Қодир муносибати наздик дошта метавонад, душвор аст. Оё мо низ ҳамин хел фикр мекунем? Албатта, не!
2 Китоби Муқаддас нишон медиҳад, ки дар замонҳои пеш одамони нокомил бо Худо дӯстӣ карда буданд. Намунаи онҳо сазовори диққат аст, чунки инкишоф додани чунин дӯстӣ яке аз муҳимтарин мақсадҳоест, ки мо дар пеши худ гузошта метавонем. Дар мавриди дӯстӣ бо Худо Иброҳим намунаи беҳтарин аст. (Яъқуб 2:23-ро хонед.) Чӣ тавр Иброҳим бо Яҳува муносибати наздик пайдо кард? Сирри ин дӯстӣ имон буд. Китоби Муқаддас Иброҳимро «падари ҳамаи имондорон» меномад (Рум. 4:11). Биёед бинем, ки чӣ тавр Иброҳим ба туфайли имонаш дӯсти Худо шуд. Ҳангоми дида баромадани ин мақола аз худ бипурсед: «Чӣ тавр ман ба имони Иброҳим пайравӣ карда дӯстиамро бо Яҳува мустаҳкам карда метавонам?»
ЧӢ ТАВР ИБРОҲИМ ДӮСТИ ХУДО ШУД?
3 Марди пиронсолеро тасаввур кунед, ки дар кӯҳу теппа базӯр-базӯр роҳ рафта истодааст. Шояд, ин душвортарин сафар дар ҳаёти ӯ аст. Сабаби тарсовар будани сафари ӯ синну солаш нест. Шояд Иброҳим тақрибан 125-сола аст, лекин ӯ то ҳол бақувват мебошад. Аз қафои ӯ ҷавонмарди тахминан 25-солае меравад. Ин ҷавон, ки дар пушт ҳезум дорад, писараш Исҳоқ аст. Иброҳим корд ва барои даргирондани оташ чизи лозима дорад. Яҳува ба ӯ гуфт, ки писари худашро ба қурбонӣ орад! (Ҳас. 22:1–8).
4 Иброҳим бо чизе рӯ ба рӯ шуд, ки шояд он сахттарин озмоиши имони ӯ буд. Баъзеҳо мегӯянд, ки Худо бераҳм аст, зеро аз Иброҳим хоҳиш кард, ки писарашро ба қурбонӣ орад. Дигарон бошанд, мегӯянд, ки Иброҳим сангдил буд ва ё ба Худо кӯр-кӯрона итоат мекард. Сабаби чунин фикрронии онҳо дар чист? Онҳо намедонанд, ки имон чист ва онро чӣ тавр зоҳир кардан мумкин аст (1 Қӯр. 2:14–16). Иброҳим кӯр-кӯрона ба Худо итоат накард. Баръакс, ӯ бо чашми имон медид, ки Падари осмониаш — Яҳува ҳеҷ гоҳ аз ходимони содиқаш чизеро талаб намекунад, ки ба онҳо зарари бардавом орад. Иброҳим медонист, ки агар ба Яҳува итоат кунад, Худо ӯву писарашро баракат медиҳад. Имони ӯ дар чӣ асос меёфт? Дар дониш ва таҷриба.
5 Дониш. Ҳарчанд Иброҳим дар шаҳри Ур калон шуд, ки дар он бутпарастӣ паҳн шуда буд, ӯ тавонист дар бораи Яҳува дониш гирад. Чӣ тавр чунин шуда метавонист, модоме ки падари ӯ Тораҳ бутпараст буд? (Еҳ. 24:2). Ҳарчанд дар ин бора Китоби Муқаддас маълумоти аниқ намедиҳад, аз он маълум аст, ки Иброҳим насли нӯҳуми яке аз писарони Нӯҳ буд, ки ӯ Сом ном дошт. Сом шахси имондор буд. Ӯ то 150-солагии Иброҳим зиндагӣ кард. Шояд Иброҳим аз даҳони Сом дар бораи Яҳува шунида буд. Тахмин кардан мумкин аст, ки Сом ҳар он чизе ки дар бораи Яҳува медонист, ба оилаи худ нақл кард. Муҳимаш ин ки Иброҳим дар бораи Яҳува дониш гирифт ва ин ба дилаш таъсир расонд. Иброҳим нисбати Худое, ки дар борааш фаҳмид, муҳаббат пайдо кард ва ба туфайли донишаш ба Ӯ наздик шуд.
6 Таҷриба. Чӣ тавр он чизе ки Иброҳим аз сар гузаронд, имонашро ба Яҳува зиёд намуд? Мегӯянд, ки фикрҳо ҳиссиётро пайдо мекунанд, ҳиссиёт бошад, амалро. Чизе ки Иброҳим дар бораи Худо фаҳмид, дар ӯ тарс ва эҳтироми беандозаро нисбати Ӯ ба вуҷуд овард, зеро «Худованд Худои Таоло, Молики осмон ва замин» аст (Ҳас. 14:22). Китоби Муқаддас чунин ҳиссиётро худотарсӣ меномад ва он барои доштани муносибати наздик бо Худо хеле муҳим аст (Заб. 24:14; Иш. 11:2, 3). Маҳз худотарсӣ Иброҳимро ба амал барангехт.
7 Худо ба Иброҳиму Сорои солхӯрда фармуд, ки шаҳри Урро тарк карда, ба замини бегона раванд. Онҳо бояд то охири умрашон дар хаймаҳо зиндагӣ мекарданд. Бо итоаткории худ Иброҳим баракату муҳофизати Яҳуваро соҳиб шуд. Масалан, Иброҳим метарсид, ки зани зебояш — Сороро метавонанд аз ӯ ҷудо кунанд ва худашро кушанд. Тарси Иброҳим беҳуда набуд. Лекин ӯ намегузошт, ки ин ҳама ғаму ташвиш ӯро аз итоат ба Худо боздорад. Яҳува бошад, Иброҳиму Сороро муҳофизат менамуд, баъзан ҳатто ба воситаи мӯъҷиза (Ҳас. 12:10–20; 20:2–7, 10–12, 17, 18). Ҳамаи ин имони Иброҳимро қавӣ мегардонд.
8 Оё мо бо Яҳува дӯст шуда метавонем? Албатта, метавонем. Ба мо намунаи бисёр одамон ва дониши лозима дастрас аст. Иброҳим танҳо қисме аз хиради бепоёни Китоби Муқаддасро дошт (Дон. 12:4; Рум. 11:33). Каломи Худо пур аз ганҷҳои бебаҳоест, ки дониши моро дар бораи «Молики осмон ва замин» бисёртар мекунад ва эҳтирому муҳаббати моро нисбат ба Ӯ зиёд мегардонад. Ин моро бармеангезад, ки ба Худо итоат кунем. Ба Ӯ итоат карда мо мебинем, ки ин чӣ натиҷа меорад. Мо дар ҳаёти худ исботи онро мебинем, ки чӣ тавр маслиҳатҳои Ӯ моро муҳофизат мекунанд, баракатҳо меоранд ва қавӣ мегардонанд. Мо мефаҳмем, ки чӣ тавр аз таҳти дил ба Худо хизмат кардан сулҳ ва хурсандӣ меорад (Заб. 33:9; Мас. 10:22). Агар мо дар бораи Яҳува дониш гирем ва дар ҳаёти худ дасти Ӯро ҳис кунем, имонамон ба Яҳува зиёдтар ва дӯстиамон бо Ӯ мустаҳкамтар мешавад.
ЧӢ ТАВР ИБРОҲИМ ДӮСТИАШРО БО ХУДО НИГОҲ ДОШТ?
9 Дӯстӣ як чизи хеле пурқимат аст. (Масалҳо 17:17-ро хонед.) Дӯстӣ монанди ягон ашё нест, ки онро харем ва он дар ягон ҷо чанг гирифта хоб равад. Он монанди растаниест, ки барои нашъунамо ёфтанаш мо бояд онро об диҳему нигоҳубин кунем. Иброҳим дӯстиашро бо Яҳува қадр мекард ва кӯшиш менамуд, ки онро нигоҳ дорад. Чӣ тавр?
10 Иброҳим ҳеҷ вақт фикр намекард, ки он хизмат ва итоате ки пеш ба Яҳува карда буд, басанда аст. Вақте ӯ бо оилаи калонаш ба Канъон сафар мекард, ӯ дар қабул кардани қарорҳои хурду калон аз рӯи дастуроти Яҳува амал менамуд. Як сол пеш аз таваллуди Исҳоқ, ҳангоме ки Иброҳим 99-сола буд, Яҳува талаб кард, ки тамоми аҳли хонаводаи Иброҳим хатна карда шавад. Оё Иброҳим ин талаби Худоро шунида норозигӣ баён кард? Оё ӯ, каме ҳам бошад, шикоят кард? Не, ӯ худи ҳамон рӯз ба Худо таваккал карда ба Ӯ итоат намуд (Ҳас. 17:10–14, 23).
11 Иброҳим ҳамеша ба Худо итоат мекард. Ӯ дар худ чунин одатро инкишоф дода буд, ки ҳатто дар мавридҳои ночиз ба Ӯ гӯш диҳад. Ҳамин тавр ӯ дӯстии худро бо Худо нигоҳ медошт. Аз ин сабаб ҳар гоҳ чизе ӯро ташвиш медод, ӯ озодона дилашро ба Яҳува холӣ мекард. Масалан, вақте Иброҳим фаҳмид, ки Яҳува шаҳри Садӯм ва Амӯроро несту нобуд карданӣ аст, ӯ хавотир буд, ки мабодо одил бо шарир нобуд шавад. Шояд ӯ дар бораи ҷиянаш Лут ва оилаи ӯ, ки дар Садӯм зиндагӣ мекарданд, ғам мехӯрд. Иброҳим ба Яҳува фурӯтанона савол дод ва ба Худо, ки «Довари тамоми замин» аст, таваккал намуд. Яҳува пуртоқатона ба Иброҳим фаҳмонд, ки то чӣ андоза раҳмдил аст, дилҳоро мебинад ва намегузорад, ки росткорон дар вақти доварӣ нобуд шаванд (Ҳас. 18:22–33).
12 Бешубҳа, ҳар он чизе ки Иброҳим дар бораи Яҳува медонист, ба ӯ кӯмак кард, ки дӯстии наздикро бо Худо нигоҳ дорад. Баъдтар, вақте ӯ бо озмоиши сахт дучор шуд, ин ба ӯ кӯмак кард. Яҳува аз Иброҳим хоҳиш кард, ки писари ягонаи худ Исҳоқро қурбон кунад. Дар он маврид Иброҳим дар бораи шахсияти Падари осмонӣ ва Дӯсти беҳтаринаш фикр мекард. Биёед мефаҳмем, ки бо марде ки дар боло дар борааш гуфта будем, чӣ шуд. Ӯ бо қадамҳои вазнин ба яке аз теппаҳои замини Мӯриё мебаромад. Оё ӯ чунин фикр мекард, ки Яҳува — Худои меҳрубону раҳмдил баногоҳ дигар шуда бераҳмона амал мекунад? Чунин фикр ҳатто дар гӯшаи хаёлаш намеомад! Мо инро аз куҷо медонем?
13 Пеш аз он ки аз ҳамроҳонаш ҷудо шавад, Иброҳим гуфт: «Шумо дар ин ҷо бо хар бимонед; ва ман бо писар ба он ҷо рафта, ибодат мекунем, ва назди шумо бармегардем» (Ҳас. 22:5). Иброҳим чиро дар назар дошт? Иброҳим медонист, ки писарашро бояд қурбон кунад. Пас, вақте гуфт, ки Исҳоқ бармегардад, ӯ хизматгоронашро фиреб дод? Не. Китоби Муқаддас ба ин масъала каме равшанӣ меандозад. (Ибриён 11:19-ро хонед.) Иброҳим ба эҳёшавӣ бовар дошт. «Ӯ фикр мекард, ки Худо қодир аст аз мурдагон низ эҳё кунад». Ӯ шоҳиди он буд, ки чӣ тавр Яҳува ба Соро, ки безуриёт буд, қобилияти таваллуд карданро дод (Ибр. 11:11, 12, 18). Иброҳим медонист, ки аз дасти Яҳува ҳама кор меояд. Аз ин рӯ ӯ боварӣ дошт, ки он рӯзи душвор чӣ воқеае ки рӯй надиҳад, Яҳува ҳатман писарашро зинда мекунад, то ҳама ваъдаҳояш иҷро шаванд. Ана барои ҳамин Иброҳим «падари ҳамаи имондорон» номида шудааст!
14 Дар бораи мо чӣ гуфтан мумкин аст? Албатта, Худо имрӯз аз мо хоҳиш намекунад, ки писарамонро ба қурбонӣ орем. Лекин баъзан Яҳува аз мо чизеро талаб мекунад, ки иҷро кардани он бароямон хеле душвор аст ё мо сабабашро намефаҳмем. Оё шахсан ба шумо итоат кардан ба ягон талаботи Худо душвор аст? Барои баъзеҳо мавъиза кардан осон нест. Эҳтимол, онҳо шарм медоранд, ки назди одамони бегона рафта дар бораи хушхабар гап зананд. Барои дигарон бошад, аз ҳамсинфон ё ҳамкорон фарқ кардан душвор аст (Хур. 23:2; 1 Тас. 2:2). Оё шумо ягон бор чунин ҳис кардед, ки гӯё мисли Иброҳим базӯр-базӯр ба теппаи Мӯриё баромада истодаед ва медонед, ки шуморо кори душворе интизор аст? Агар ҳа, аз имони Иброҳим ибрат гиред. Агар мо дар бораи намунаи ходимони содиқи Худо фикр кунем ва аз онҳо ибрат гирем, дӯстии мо бо Яҳува мустаҳкамтар мешавад (Ибр. 12:1, 2).
ДӮСТӢ БО ХУДО БАРАКАТ МЕОРАД
15 Ба фикри шумо, оё ягон бор Иброҳим аз итоаткорӣ ва садоқати худ ба Яҳува пушаймон шуда буд? Биёед инро аз Китоби Муқаддас мефаҳмем. Дар он ҷо дар бораи охири ҳаёти ӯ чунин гуфта мешавад: «Иброҳим вафот ёфт, ва дар мӯйсафедии некӯ, пиру солхӯрда шуда, аз дунё чашм пӯшид, ва ба қавми худ пайваст» (Ҳас. 25:8). Дар синни 175-солагиаш Иброҳим мисли пештара бақувват набуд, лекин ӯ ба қафо нигариста аз ҳаёти худ қаноатмандӣ ҳис мекард. Дар ҳаёташ дӯстӣ бо Яҳува Худо дар ҷои аввал меистод. Лекин он ки Иброҳим пиру қаноатманд буд, маънои онро надорад, ки ӯ аз ҳаёт сер шуда буд ва дигар зиндагӣ кардан намехост.
16 Китоби Муқаддас дар бораи Иброҳим мегӯяд: «Ӯ мунтазири шаҳре буд, ки таҳкурсии мустаҳкаме дорад, ва меъмору бинокори он Худост» (Ибр. 11:10). Иброҳим умед дошт, ки як рӯз не, як рӯз он шаҳр, яъне Салтанати Худоро, ки бар тамоми замин ҳукмронӣ мекунад, мебинад. Ин орзуи ӯ ҳатман ҷомаи амал мепӯшад! Тасаввур кунед, ки то чӣ андоза хурсанд мешавад Иброҳим, вақте дар дунёи нав зиндагӣ карда, дӯстии худро бо Яҳува давом медиҳад! Баъди эҳё шуданаш Иброҳим мефаҳмад, ки намунаи имонаш ба ходимони бешумори Худо, ки дар давоми ҳазорсолаҳо баъди марги ӯ зиндагӣ мекарданд, кӯмак кардааст! Дар Биҳишт ӯ мефаҳмад, ки ба ӯ баргардонида шудани Исҳоқ тимсоли чизи бузургтаре буд (Ибр. 11:19). Ҳангоми ба қурбонӣ овардани Исҳоқ ӯ хеле азоб кашид. Ба Яҳува низ чун қурбонӣ пешкаш кардани Писараш — Исо хеле дардовар буд. Ҳангоми эҳё шуданаш Иброҳим мефаҳмад, ки саргузашти ӯ барои фаҳмидани дарди Яҳува ба миллионҳо ходимони содиқи Худо кӯмак расонд (Юҳ. 3:16). Фидияи Исои Масеҳ бузургтарин нишонаи муҳаббат аст! Намунаи Иброҳим ба ҳамаи мо кӯмак кардааст, ки барои қурбонии Исо миннатдор бошем.
17 Биёед ҳар яки мо кӯшиш кунем, ки ба имони Иброҳим пайравӣ намоем. Биёед шинохтани Яҳуваро давом диҳем ва назди Ӯ дар беайбӣ роҳ равем. Бо гузашти вақт боварии мо ба он ки Худо ходимони содиқашро мукофот медиҳад, бештар мешавад. (Ибриён 6:10–12-ро хонед.) Бигзор Яҳува абадан Дӯсти мо бошад! Дар мақолаи навбатӣ мо намунаи боз се дӯсти наздики Худоро дида мебароем.
[Эзоҳ]
[1] (сархати 3) Номи ин мард ва зани ӯ аслан Абром ва Сорай буд, лекин дар ин мақола мо номҳоеро истифода мебарем, ки баъдтар Яҳува ба онҳо дода буд, яъне Иброҳим ва Соро.
[Саволҳо барои омӯзиш]
1, 2. а) Мо аз куҷо медонем, ки одамон бо Худо дӯстӣ карда метавонанд? б) Мо дар ин мақола чиро дида мебароем?
3, 4. а) Фаҳмонед, ки сахттарин озмоиши имони Иброҳим чӣ буд. б) Чаро Иброҳим тайёр буд, ки Исҳоқро ба қурбонӣ орад?
 5. Эҳтимол, Иброҳим дар бораи Яҳува аз куҷо фаҳмид ва ин ба ӯ чӣ гуна таъсир кард?
6, 7. Чӣ тавр чизҳое ки Иброҳим аз сар гузаронд, имони ӯро мустаҳкам гардонд?
 8. Чӣ дӯстии моро бо Яҳува мустаҳкамтар мегардонад?
9, 10. а) Барои мустаҳкамтар шудани дӯстӣ чӣ кор кардан лозим аст? б) Аз чӣ маълум аст, ки Иброҳим дӯстӣ бо Яҳуваро қадр мекард ва кӯшиш менамуд, ки онро инкишоф диҳад?
11. Чаро Иброҳим дар бораи Садӯм ва Амӯро ғам хӯрд ва чӣ тавр Яҳува ба ӯ кӯмак кард?
12, 13. а) Баъдтар чизҳои дар бораи Яҳува донистааш ба Иброҳим чӣ тавр кӯмак кард? б) Чӣ нишон медиҳад, ки Иброҳим аз Яҳува дилпур буд?
14. Шумо дар хизмати Яҳува бо чӣ гуна душворӣ рӯ ба рӯ мешавед ва чӣ тавр намунаи Иброҳим ба шумо кӯмак карда метавонад?
15. Чаро мо бо боварӣ гуфта метавонем, ки Иброҳим ягон бор аз итоаткорӣ ва садоқати худ пушаймон нашуда буд?
16. Дар Биҳишт Иброҳим аз чӣ шод мешавад?
17. Муҳокимаи ин мақола шуморо ба чӣ бармеангезад ва дар мақолаи навбатӣ мо чиро дида мебароем?
[Чорчӯба дар саҳифаҳои 10, 11]
ИБРОҲИМ ДӮСТИ ЯҲУВА БУД
ЗИНДАГӢ ДАР УР
Иброҳиму Соро бо Яҳува шинос мешаванд ва ба Ӯ ибодат карданро сар мекунанд
Иброҳим ба Худо итоат карда шаҳри Урро тарк мекунад
ДАР РОҲИ КАНЪОН
Яҳува Иброҳим ва Сороро ҳангоми сафарашон муҳофизат мекунад
ЗИНДАГӢ ДАР КАНЪОН
Иброҳим ба Яҳува гӯш дода ҳама мардони хонаводаашро хатна мекунад
Яҳува бо сабр ба суханони Иброҳим оиди Садӯм гӯш медиҳад
Яҳува тавре мекунад, ки Иброҳим ва Сорои солхӯрда соҳиби писар шаванд
Бо имони қавӣ Иброҳим нишон медиҳад, ки ба қурбон кардани Исҳоқ тайёр аст
Иброҳим пиру қаноатманд шуда аз олам чашм пӯшид




^ ***w16 феврал саҳ. 21-25 Ба Яҳува содиқ бимонед!***
Ба Яҳува содиқ бимонед!
«Бигзор Худованд дар миёни ман ва ту ва дар миёни насли ман ва насли ту бошад,— то абад» (1 ПОДШ. 20:42).
СУРУДҲО: 43, 31
ШУМО ЧӢ ТАВР ҶАВОБ МЕДИҲЕД?
Чӣ тавр Йӯнотон ба Яҳува содиқ монд?
Вақте фикр мекунем, ки касе сазовори эҳтироми мо нест, чӣ тавр ба Яҳува содиқ монем?
Вақте моро нодуруст мефаҳманд ё бо мо беадолатона рафтор мекунанд, чӣ тавр ба Яҳува вафодор бошем?
ЙӮНОТОН аз ҷасорату далерии Довуди ҷавон ба ҳайрат омада буд. Довуд Ҷолёти бузургҷуссаро кушта, «каллаи фалиштӣ»-ро ба падари Йӯнотон — шоҳи Исроил — Шоул бурд (1 Подш. 17:57). Йӯнотон боварӣ дошт, ки Худо бо Довуд буд ва аз ҳамон вақт инҷониб онҳо дӯстони ҷонӣ шуданд. «Йӯнотон бо Довуд аҳд баст, чунки ӯро мисли ҷони худ дӯст дошта буд» (1 Подш. 18:1–3). То охири умраш Йӯнотон ба Довуд содиқ монд.
2 Ҳатто вақте Яҳува Довудро ба ҷои Йӯнотон подшоҳи нави Исроил интихоб кард, Йӯнотон ба дӯсташ содиқ монд. Вақте Шоул қасди куштани Довудро дошт, Йӯнотон дар ҳаққи дӯсташ ғамхорӣ мекард. Ӯ медонист, ки Довуд дар биёбони Хӯршо аст, барои ҳамин ба он ҷо рафт, то Довудро барангезад, ки ба Яҳува такя кунад. Йӯнотон ба Довуд гуфт: «Натарс, зеро ки дасти падарам Шоул туро пайдо нахоҳад кард, ва ту бар Исроил подшоҳ хоҳӣ шуд, ва ман баъд аз ту дуюмин хоҳам буд» (1 Подш. 23:16, 17).
3 Вафодориву содиқӣ ба ҳама одамон маъқул аст. Лекин оё мо Йӯнотонро барои ба Довуд содиқ буданаш қадр мекунем? Не. Барои Йӯнотон садоқатмандӣ ба Худо аз ҳама муҳим буд. Маҳз аз ин сабаб ӯ ба Довуд содиқ буд. Нигоҳ накарда ба он ки ба ҷойи ӯ бояд Довуд подшоҳ мешуд, Йӯнотон ба рашку ҳасад дода нашуд. Ӯ ба Довуд кӯмак кард, ки ба Яҳува такя кунад. Ҳар дуи онҳо ба Яҳува ва ба якдигар содиқ монданд. Онҳо ба ваъдаи додаашон вафо карданд: «Бигзор Худованд дар миёни ман ва ту ва дар миёни насли ман ва насли ту бошад,— то абад» (1 Подш. 20:42).
4 Мо низ бояд ба оила, дӯстон ва ҳамимонони худ содиқ бошем (1 Тас. 2:10, 11). Лекин пеш аз ҳама мо бояд ба Яҳува содиқ бошем, чунки Ӯ Офаридгори мост (Ваҳй 4:11). Вақте мо ба Ӯ содиқем, мо хурсандӣ ва қаноатмандии ҳақиқӣ ҳис мекунем. Лекин мо медонем, ки бояд ҳатто дар вазъиятҳои душвор ба Ӯ вафодор бошем. Дар ин мақола мо дида мебароем, ки чӣ тавр намунаи Йӯнотон ба мо кӯмак мекунад, ки дар чор вазъияти душвор ба Яҳува содиқ бимонем: 1) вақте фикр мекунем, ки шахси ҳокимиятдор сазовори ҳурмату эҳтироми мо нест, 2) вақте мо интихоб мекунем, ки ба кӣ содиқ мемонем, 3) вақте моро нодуруст мефаҳманд ё бо мо беадолатона рафтор мекунанд ва, 4) вақте бароямон ба ваъдаамон вафо кардан душвор аст.
ВАҚТЕ ФИКР МЕКУНЕМ, КИ ШАХСИ ҲОКИМИЯТДОР САЗОВОРИ ҲУРМАТУ ЭҲТИРОМИ МО НЕСТ
5 Худо падари Йӯнотон — Шоулро подшоҳ таъйин карда буд. Лекин баъдтар Шоул беитоатӣ кард ва Яҳува аз ӯ рӯй гардонд (1 Подш. 15:17–23). Яҳува Шоулро дарҳол аз тахти подшоҳӣ нагирифт. Вақте подшоҳе ки «бар тахти Худованд» нишаста буд, ба корҳои хеле бад даст мезад, барои халқ вафодор мондан ба Худо душвор буд (1 Вақ. 29:23).
6 Ҳатто вақте Шоул ба Яҳува беитоатӣ кард, писараш Йӯнотон ба Ӯ содиқ монд (1 Подш. 13:13, 14). Пайғамбар Самуил гуфта буд: «Худованд ба хотири исми бузурги Худ қавми Худро тарк нахоҳад кард» (1 Подш. 12:22). Дар он вақт лашкари калони фалиштиён бо 30 000 ароба ба Исроил ҳуҷум кард. Шоул бошад, ҳамагӣ 600 аскар дошт ва танҳо ӯву Йӯнотон яроқ доштанд. Ба ин нигоҳ накарда Йӯнотон натарсид. Ӯ ба силоҳбардори худ гуфт: «Барои Худованд ҳеҷ монеае нест, ки ба воситаи касони бисёр ё ба воситаи касони кам наҷот бахшад». Йӯнотон ва силоҳбардораш тақрибан ба 20 аскари душман ҳамла оварда онҳоро куштанд. Он вақт «замин ба ларза омад, ва даҳшати азиме аз ҷониби Худо ҳамаро фаро гирифт». Фалиштиён чӣ кор карданашонро надониста ба якдигар ҳамла оварданд ва якдигарро куштанд. Ҳамин тавр, ба туфайли имони Йӯнотон исроилиён ғалаба ба даст оварданд (1 Подш. 13:5, 15, 22; 14:1, 2, 6, 14, 15, 20).
7 Ҳатто вақте муносибати Шоул бо Худо бад шуд, Йӯнотон ба қадри имкон ба падараш итоат мекард. Масалан, онҳо барои муҳофизат кардани халқи Худо якҷоя дар ҷанг иштирок карданд (1 Подш. 31:1, 2).
8 Чӣ тавр мо ба Йӯнотон пайравӣ карда метавонем? Мо метавонем ба қадри имкон ба ҳокимиятдорон итоат кунем, чунки инро Худо аз мо талаб мекунад. Масалан, ҳатто агар ягон шахси ҳокимиятдор беинсофу порахӯр бошад, мо ӯро чун шахсе ки аз тарафи Худо ҳокимият гирифтааст, эҳтиром мекунем, чунки мо қисман зери итоати «ҳокимиятҳои боло» қарор дорем. (Румиён 13:1, 2-ро хонед.) Дар ҳақиқат, мо бояд ҳамаи касонеро ки Яҳува ба онҳо ҳокимият додааст, ҳурмат кунем (1 Қӯр. 11:3; Ибр. 13:17).
9 Дар Америкаи ҷанубӣ хоҳаре бо номи Олга ҳатто дар вазъиятҳои сахт ба шавҳараш эҳтиром зоҳир карда ба Худо содиқ монд. Тӯли солҳо шавҳараш аз сабаби он ки ӯ Шоҳиди Яҳува буд, норозигӣ баён мекард. Шавҳараш Олгаро паст мезад, бо ӯ қаҳрӣ мешуд ва метарсонд, ки фарзандонашонро мегираду ӯро мепартояд. Лекин Олга ба бадӣ бо бадӣ ҷавоб намедод. Ӯ сахт кӯшиш мекард, ки ҳамсари хуб бошад ва дар бораи хӯроку либоси шавҳару фарзандонаш ғамхорӣ мекард (Рум. 12:17). Вақте хоҳарамон метавонист, ҳамроҳи шавҳараш назди хешу табор ва ҳамкорони ӯ ба меҳмонӣ мерафт. Масалан, вақте шавҳараш барои гӯру чӯб кардани падараш ба шаҳри дигар мерафт, ӯ кӯдакон ва ҳама чизи барои сафар лозимаро тайёр кард. То тамом шудани маросими дафн ӯ шавҳарашро дар таги дари калисо интизор шуд. Баъди гузаштани солҳои зиёд ба туфайли сабру тоқат ва ҳурмату эҳтироми Олга муносибати шавҳараш дигар шуд. Ҳоло шавҳараш ӯро бармеангезад, ки ба Толори Салтанат равад ва ҳатто худаш ӯро мебарад. Баъзан бошад, шавҳараш ҳамроҳи Олга ба вохӯриҳо меравад (1 Пет. 3:1).
БА КӢ СОДИҚ БИМОНЕМ?
10 Шоул қасди куштани Довудро дошт, барои ҳамин дар пеши Йӯнотон қарори душворе истода буд. Ҳарчанд ӯ бо Довуд аҳд баста буд, ӯ мехост, ки падарашро дастгирӣ кунад. Лекин Йӯнотон медонист, ки Худо бо Довуд аст, на бо Шоул. Аз ин рӯ ӯ ба Довуд вафодор буданро интихоб кард. Йӯнотон Довудро огоҳ кард, ки пинҳон шавад ва ба Шоул дар бораи ӯ суханони хуб гуфт. (1 Подшоҳон 19:1–6-ро хонед.)
11 Хоҳаре бо номи Алис, ки дар Австралия зиндагӣ мекунад, ба Худо содиқ монданро интихоб кард. Вақте Китоби Муқаддасро меомӯхт, ӯ дар бораи чизҳои фаҳмидааш ба аъзоёни оилааш нақл мекард. Баъдтар ӯ ба онҳо гуфт, ки дигар ҳамроҳашон мавлуди Исоро қайд намекунад ва сабабашро фаҳмонд. Дар аввал онҳо нисбати қарори ӯ норозигӣ баён карданд, лекин оҳиста-оҳиста ин ба хашму ғазаб табдил ёфт. Онҳо фикр мекарданд, ки ӯ аз оила рӯй мегардонад. Модари Алис гуфт, ки дигар ӯро дидан намехоҳад. Алис мегӯяд: «Ин бароям зарбаи ногаҳониву дардовар буд, чунки ман оилаамонро дар ҳақиқат дӯст медоштам. Ба ин нигоҳ накарда ман қарор кардам, ки Яҳува ва Писараш бояд дар ҷойи аввали ҳаётам бошанд ва дар анҷумани навбатӣ таъмид гирифтам» (Мат. 10:37).
12 Мо бояд эҳтиёткор бошем, то вафодорӣ ба мамлакат, мактаб ё дастаи варзишӣ ҷойи вафодорӣ ба Худоро нагирад. Масалан, бародаре бо номи Ҳенри шоҳмотбозиро дӯст медорад. Мактаби ӯ одатан дар чемпионати шоҳмот ҷои якумро мегирифт. Барои ҳамин ӯ бисёр кӯшиш мекард, то обрӯи мактабашро боло бардорад. Ӯ мегӯяд: «Ман аҳамият додам, ки бо гузашти вақт ман аз Худо дида ба мактабам бештар вафодорам. Бозиҳои шоҳмот, ки рӯзи якшанбе мегузаштанд, вақти хизматамро медуздиданд. Барои ҳамин ман қарор кардам, ки аз дастаи шоҳмотбозон бароям» (Мат 6:33).
13 Баъзан мо наметавонем дар як вақт дили якчанд аъзои оилаамонро хурсанд созем. Масалан, бародаре бо номи Кен чунин мегӯяд: «Ман мехостам, ки доимо ба хабаргирии модари пиронсолам равам ва баъзан ӯ ҳамроҳамон истад. Лекин зану модарам бо якдигар соз намегирифтанд. Аввалҳо ман байни обу оташ будам, чунки вақте ман дили якеро меёфтам, дигарӣ ҳатман норозӣ мешуд. Он вақт ман фаҳмидам, ки дар ин вазъият ман бояд пеш аз ҳама ба ҳамсарам содиқ бошам». Барои ҳамин ҳангоми ҳалли ин масъала бародар аз ҳама пеш занашро ба назар гирифт. Баъд ӯ ба занаш фаҳмонд, ки чаро бояд нисбат ба модари ӯ меҳрубон бошад. Ҳамчунин бародар ба модараш фаҳмонд, ки чаро ӯ бояд ба келинаш эҳтиром зоҳир кунад. (Ҳастӣ 2:24 ва 1 Қӯринтиён 13:4, 5-ро хонед.)
ВАҚТЕ МОРО НОДУРУСТ МЕФАҲМАНД Ё БО МО БЕАДОЛАТОНА РАФТОР МЕКУНАНД
14 Вақте ягон бародари масъул бо мо беадолатона рафтор мекунад, ба Яҳува вафодор мондан бароямон душвор буда метавонад. Йӯнотон маҳз бо чунин душворӣ рӯ ба рӯ шуд. Ӯ бо Довуд дӯстӣ мекард. Аммо падари Йӯнотон, шоҳ Шоул, ки тадҳиншудаи Худо буд, намефаҳмид, ки барои чӣ писараш бо Довуд дӯстӣ мекунад. Вақте Йӯнотон ба Довуд ёрдам карданӣ шуд, Шоул ба ғазаб омад ва дар пеши одамони бисёр ӯро шарманда кард. Аммо Йӯнотон дар ҳамин маврид ҳам ба падараш эҳтиром нишон дод. Лекин ӯ дӯстӣ бо Довудро бас накард ва бо ин вафодориашро ба Яҳува нишон дод, чунки Довудро Худо интихоб карда буд, то дар оянда подшоҳи Исроил шавад (1 Подш. 20:30–41).
15 Имрӯз дар ҷамъомадҳои мо бародарон ба Шоул монанд нестанд. Онҳо кӯшиш мекунанд, ки бо ҳама аз рӯи адолат рафтор кунанд. Ба ҳар ҳол, ин бародарони масъул одамони нокомиланд, барои ҳамин баъзан онҳо моро нодуруст фаҳмида метавонанд (1 Подш. 1:13–17). Агар касе дар ҷамъомад моро нодуруст фаҳмад ва ё нисбати мо беадолатона рафтор кунад, биёед ба Яҳува вафодор буданро бас накунем.
ВАЪДА ДОДӢ — ВАФО КУН!
16 Шоул мехост, ки Йӯнотон дар бораи подшоҳ шудани худаш фикр кунад (1 Подш. 20:31). Лекин Йӯнотон Яҳуваро дӯст медошт ва ба Ӯ вафодор буд. Барои ҳамин ба ҷои он ки дар бораи худ фикр кунад, Йӯнотон Довудро дастгирӣ намуд. Ӯ ба Довуд қасами дӯстӣ ёд карда буд ва аз қасамаш нагашт. Мо низ метавонем ба Йӯнотон пайравӣ кунем, чунки ба Яҳува шахсе маъқул аст, ки, ҳатто, агар «қасамаш ба зарари худаш бошад ҳам, онро тағйир надиҳад» (Заб. 14:4). Баъзан дар гапи худ истодан ва ба ваъдаи худ вафо кардан душвор буда метавонад. Вақти бастани шартномаи корӣ мо бояд кӯшиш кунем, ки онро риоя намоем, ҳатто агар бо гузашти вақт риояи он душвор шавад. Агар издивоҷи шумо аз он чизе ки интизор будед, душвортар шавад, он гоҳ-чӣ? «Қавл додӣ — иҷро кун». Муҳаббат ба Яҳува моро бояд барангезад, ки ба ҳамсари худ вафодор бимонем. (Малокӣ 2:13–16-ро хонед.)
17 Мо мехоҳем, ки ба намунаи олиҷаноби Йӯнотон пайравӣ кунем. Мо мехоҳем, ки дар бораи дигарон бештар фикр кунем ва ҳатто вақте бародарону хоҳарон моро хафа мекунанд, ба онҳо содиқ бимонем. Ҳамин тавр мо ба Яҳува вафодор мемонем. Вақте мо ҳатто ҳангоми душвориҳо ба Ӯ содиқ мемонем, дили Яҳуваро шод мегардонем ва аз ин худамон хурсандии зиёд ҳис мекунем (Мас. 27:11). Агар мо ба Яҳува вафодор бимонем, Ӯ ҳамеша ба мо ба таври беҳтарин ғамхорӣ хоҳад кард. Дар мақолаи навбатӣ мо намунаи хуб ва бади баъзе одамонеро дида мебароем, ки дар замони Довуд зиндагӣ мекарданд.
[Эзоҳ]
 [1] (сархати 9) Баъзе номҳо иваз шудаанд.
[Саволҳо барои омӯзиш]
1, 2. Дар дӯстии Йӯнотону Довуд чӣ чиз ҷолиби диққат аст?
 3. Барои Йӯнотон чӣ аз ҳама муҳим буд ва мо инро аз куҷо медонем? (Ба расми аввали мақола нигаред.)
 4. а) Кай мо хурсандиву қаноатмандӣ ҳис мекунем? б) Дар ин мақола мо чиро муҳокима мекунем?
 5. Чаро дар вақти подшоҳии Шоул барои халқ ба Худо содиқ мондан душвор буд?
 6. Мо аз куҷо медонем, ки Йӯнотон ба Яҳува содиқ монд?
 7. Йӯнотон бо падараш чӣ гуна муносибат мекард?
8, 9. Чаро мо бояд шахсони ҳокимиятдорро ҳурмату эҳтиром кунем?
10. Барои чӣ Йӯнотон қарори дуруст қабул кард?
11, 12. Чӣ тавр муҳаббат ба Худо кӯмак мекунад, ки ба Ӯ содиқ бимонем?
13. Чӣ тавр вафодорӣ ба Худо ба мо кӯмак мерасонад, ки душвориҳои оилавиро ҳал кунем?
14. Шоул бо Йӯнотон чӣ тавр муносибат кард?
15. Агар бародаре бо мо беадолатона рафтор намояд, мо бояд чӣ гуна рафтор кунем?
16. Дар кадом ҳолатҳо вафодор будан ба Худо фидокориро талаб мекунад?
17. Шумо аз ин мақола чӣ дарс гирифтед?
[Тасвир дар саҳифаи 23]
Як роҳе ки мо вафодориамонро ба Яҳува нишон дода метавонем, ин ҳурмат кардани ҳамсари ҳамимон набудаамон аст (Ба сархати 9 нигаред.)
[Тасвир дар саҳифаи 25]
Агар мо шартномаи корӣ бандем, бояд онро риоя кунем, чунки мехоҳем ба Яҳува содиқ монем (Ба сархати 16 нигаред.)




^ ***w16 март саҳ. 23 Оё шумо ба ҷамъомади худ ёрдам карда метавонед?***
Оё шумо ба ҷамъомади худ ёрдам карда метавонед?
ИСО пеш аз он ки ба осмон равад, ба шогирдонаш гуфта буд: «То ақсои дунё шоҳидони Ман хоҳед буд» (Аъм. 1:8). Онҳо чӣ тавр аз ӯҳдаи ин супориш баромада метавонистанд?
Мартин Гудмен профессори донишгоҳи Оксфорд мегӯяд, ки «масеҳиёни аввал бо кори миссионерии худ дар империяи Рум аз пайравони дигар динҳо, аз он ҷумла аз яҳудиён сахт фарқ мекарданд». Исо барои мавъизаи аз як ҷо ба ҷои дигар сафар мекард. Ба намунаи ӯ пайравӣ карда масеҳиёни ҳақиқӣ дар ҳама ҷо «аз Малакути Худо башорат» медоданд ва ташнагони ҳақиқатро ҷустуҷӯ мекарданд (Луқ. 4:43). Ана барои чӣ дар ҷамъомади асри як «расулон» буданд. Калимаи «расул»-ро нисбати шахсе истифода мебурданд, ки ба мавъиза фиристода мешуд (Мар. 3:14, ТДН). Исо ба шогирдонаш амр фармуда гуфт: «Биравед ва ҳамаи халқҳоро шогирд созед» (Мат. 28:18–20).
Имрӯз дар рӯи замин касе аз ин дувоздаҳ расул ҳамроҳи мо намондааст, аммо бисёри ходимони Яҳува ба намунаи онҳо пайравӣ мекунанд. Вақте воизони Салтанат даъват мешаванд, ки дар ҷойҳое ки ба воизон ниёзи бештар аст, хизмат кунанд, онҳо чунин ҷавоб медиҳанд: «Инак ман ҳозирам, маро бифирист» (Иш. 6:8). Баъзеҳо мисли ҳазорон хатмкунандагони Мактаби Ҷилъод ба мамлакатҳои дурдаст кӯчиданд. Дигарон бошанд, ба дигар ҷойҳои мамлакаташон мераванд. Бисёриҳо забони навро омӯхта ба ҷамъомадҳо ва ё гурӯҳҳо ёрӣ мерасонанд. Ин на ҳамеша осон аст, аммо ин бародару хоҳарон рӯҳияи фидокорӣ доранд ва бо ин муҳаббаташонро ба Яҳува ва дигарон нишон медиҳанд. Онҳо ҳама корашонро ба нақша



^ ***w16 март саҳ. 31-саҳ. 32 сарх. 7 Саволҳои хонандагон***
Онҳо Китоби Муқаддасро меомӯхтанд ва ҳар кори аз дасташон меомадаро мекарданд, то чизҳои фаҳмидаашонро ба дигарон нақл кунанд. Баъзеи дигар бошанд, меҳнат карда Китоби Муқаддасро ба забонҳои оммафаҳм тарҷума мекарданд.
Дар охирҳои асри 19 Чарлз Тейз Рассел ва дӯстонаш барои ёфтани ҳақиқати Китоби Муқаддас сахт кӯшиш мекарданд. Он замон ба маънои рамзӣ устухонҳо аз гӯшту пӯст пур шуданд. «Бурҷи дидбонии Сион» ба одамони самимӣ кӯмак мекард, ки ҳақиқати Китоби Муқаддасро ёбанд ва дарк кунанд. Соли 1914 «Фотодрамаи офариниш» баромад. Соли 1917 бошад, китоби «Сирри баохиррасида». Ин маводҳо имони ходимони Худоро мустаҳкам мекарданд. Соли 1919 халқи Худо ба маънои рӯҳонӣ зинда гашт ва ба замини рӯҳонии худ баргашт. Бо гузашти вақт ба ин масеҳиёни тадҳиншуда ходимони дигари Худо ҳамроҳ шуданд, ки умеди заминӣ доштанд. Онҳо дар якҷоягӣ лашкари «бағоят, бағоят бузург»-ро ташкил доданд (Ҳиз. 37:10; Зак. 8:20–23).
Пас, равшан аст, ки халқи Худо аз асри дуи эраи мо сар карда дар асирии Бобили Бузург буд. Дар ин муддати вақт бисёриҳо таълимоти бардурӯғро қабул карда осӣ шуданд ва ҳақиқатро рад карданд. Он вақт барои ходимони Худо замони торик буд. Ба онҳо мисли исроилиёне ки дар асирии Бобил буданд, ба Худо хизмат кардан хеле душвор буд. Лекин имрӯз ҳақиқат ба ҳар як шахс мавъиза карда мешавад. Мо хеле хурсандем, зеро дар замоне зиндагӣ мекунем, ки «хирадмандон мисли дурахши афлок» медурахшанд. Имрӯз бисёриҳо метавонанд «аз гудозиш» гузаранд ва ибодати покро қабул кунанд! (Дон. 12:3, 10).
Вақте Шайтон Исоро озмуд, вай ӯро дар ҳақиқат ба маъбад бурд ва ё ин рӯъё буд?
▪ Мо аниқ намедонем, ки чӣ тавр Шайтон маъбадро ба Исо нишон дод.
Ин воқеа ҳам дар Инҷили Матто ва ҳам Луқо тасвир шудааст. Матто менависад: «Иблис Ӯро ба шаҳри муқаддас гирифта бурд ва бар кунгураи маъбад гузошт» (Мат. 4:5). Луқо бошад, мегӯяд, ки Иблис Исоро «ба Ерусалим бурда, бар кунгураи маъбад гузошт» (Луқ. 4:9).
Солҳои пеш дар адабиётамон гуфта мешуд, ки шояд Шайтон ҳангоми васваса кардани Исо ӯро дар ҳақиқат ба маъбад набурд. Масалан, дар «Бурҷи дидбонӣ» аз 1 марти соли 1961 ин воқеа ба воқеаи дигаре монанд карда мешавад, ки дар он Шайтон Исоро ба кӯҳи баланде бурда ба ӯ салтанатҳои тамоми ҷаҳонро нишон медиҳад. Дар маҷалла гуфта мешуд, ки чунин кӯҳе нест, ки аз он тамоми салтанатҳои ҷаҳон дида шавад. Баъд хулоса бароварда мешуд, ки эҳтимол Шайтон ба маънои аслӣ Исоро ба маъбад набурд. Лекин дертар дар мақолаҳои «Бурҷи дидбонӣ» гуфта мешуд, ки агар Исо аз болои маъбад худро ба замин мепартофт, мемурд. Аз ин суханон хулоса баровардан мумкин буд, ки Исо дар ҳақиқат дар баландӣ қарор дошт.
Баъзеҳо мегӯянд, ки азбаски Исо левизода набуд, ба ӯ мумкин набуд, ки ба болои қудси маъбад по монад. Барои ҳамин пеш чунин хулоса мебароварданд, ки шояд Шайтон барои васваса кардани Исо ба ӯ маъбадро дар рӯъё нишон дод. Садсолаҳо пеш Ҳизқиёл низ маъбадро дар рӯъё дида буд (Ҳиз. 8:3, 7–10; 11:1, 24; 37:1, 2).
Лекин, агар ин рӯъё бошад, саволҳои зерин пайдо мешаванд:
▪ Агар ин рӯъё бошад, Шайтон ҳангоми васваса кардани Исо чиро интизор буд?
▪ Дар мавридҳои дигар Шайтон вақти васваса кардани Исо ӯро бармеангехт, ки амали воқеӣ кунад. Масалан, ӯ ба Исо гуфта буд, ки сангҳоро ба нони ҳақиқӣ табдил диҳад ва ба ӯ дар ҳақиқат саҷда кунад. Пас, чӣ хел мешавад, ки ду васваса ҳақиқӣ буду яктояш не? Оё Шайтон Исоро ба болои маъбади ҳақиқӣ бурд?
Аммо агар Шайтон Исоро ба маъбади ҳақиқӣ бурда бошад, якчанд саволи дигар пайдо мешавад:
▪ Оё Исо бо он ки дар болои қудси маъбад меистод, Қонунро вайрон кард?
▪ Чӣ тавр Исо аз биёбон ба Ерусалим рафт?
Биёед маълумоти дигареро дида бароем, ки ба мо барои ба ин ду савол ҷавоб додан кӯмак мекунад.
Профессор Д. А. Карсон мегӯяд, ки калимаи юнонии ҳиерон, ки ҳам дар Инҷили Матто ва ҳам Луқо истифода шудааст, на танҳо ба маънои қудси маъбад меояд, ки дар он ҷо танҳо левизодагон истода метавонистанд. Он ба тамоми маъбад ишора карда метавонад. Шояд дар ин ҷо гап на дар бораи қудси маъбад, балки қисми ҷанубу шарқии саҳни маъбад меравад, ки он боми ҳамвор дошту баландтарин ҷои гирду атрофи маъбад буд. Он ҷой дар баландии тахминан 140 метр аз сатҳи водии Қидрӯн ҷойгир буд. Таърихшинос Иосиф Флавий навишта буд, ки агар касе дар он ҷо меистод ва ба поён нигоҳ мекард, «сараш чарх мезад». Боме ки Исо дар болои он истод, қудс набуд, барои ҳамин ӯ Қонунро вайрон накард.
Лекин чӣ тавр Исо аз биёбон ба маъбади Ерусалим бурда шуд? Мо аниқ намедонем. Дар Китоби Муқаддас фақат гуфта шудааст, ки Исо ба Ерусалим бурда шуд. Дар он гуфта намешавад, ки Исо аз Ерусалим чӣ қадар дур буд ва дар муддати кадом вақт Шайтон ӯро меозмуд. Барои ҳамин тахмин кардан мумкин аст, ки шояд Исо пиёда ба Ерусалим рафт, ҳарчанд ин вақти зиёдро гирифта метавонист.
Вақти васвасаи дигар Шайтон, шояд, ба Исо ҳама мамлакатҳои ҷаҳонро дар рӯъё нишон дод. Чаро чунин гуфтан мумкин аст? Зеро чунин кӯҳе нест, ки аз он ҳама салтанатҳои ҷаҳон дида шавад. Шайтон гӯё дар экране ба ӯ тасвирҳои қисмҳои гуногуни ҷаҳонро нишон дод. Ҳарчанд Шайтон салтанатҳои ҷаҳонро ба Исо дар рӯъё нишон дод, ӯ мехост, ки Исо дар ҳақиқат ба ӯ саҷда кунад (Мат. 4:8, 9). Ба ҳамин монанд гуфтан мумкин аст, ки вақте Шайтон Исоро ба болои маъбад бурд, мехост, ки Исо ҳаёташро дар хатар гузошта худро ба замин партояд. Лекин Исо пешниҳоди Шайтонро рад кард. Агар аз болои бом худро партофтани Исо амали воқеӣ мебуд, ӯ ҳаёташро аз даст дода метавонист. Лекин агар он танҳо рӯъё мебуд, он гоҳ хатараш камтар мешуд.
Хулоса ҳамин ки мо ҳеҷ чизро аниқ гуфта наметавонем. Барои ҳамин гуфтан мумкин нест, ки Исо дар асл ба Ерусалим нарафт ва дар болои маъбади аслӣ наистод. Лекин як чизро аниқ медонем, ки Шайтон Исоро озмуд ва Исо ҳар як васвасаи ӯро рад кард.



^ ***w16 апрел саҳ. 4 Оё хизмати шумо ба шабнам монанд аст?***
ЧӢ ТАВР ХИЗМАТИ МО МЕТАВОНАД МИСЛИ ШАБНАМ БОШАД?
Шабнам форам аст. Шабнам аз қатраҳои обе пайдо мешавад, ки дар атмосфера оҳиста-оҳиста чун буғ ҷамъ мешавад. Ба кадом маъно суханони Яҳува «мисли шабнам» буданд? Ӯ меҳрубонона, мулоим гап мезад ва ҳиссиёти одамонро ба назар мегирифт. Ҳурмати худро нисбати эътиқоди шахс зоҳир карда, мо ба Яҳува пайравӣ мекунем. Мо одамонро ба мулоҳиза кардан бармеангезем, то худашон ба хулосаи дуруст оянд. Вақте мо ақидаи дигаронро ба назар мегирем, суханонамон таъсирбахштар ва хизматамон самараноктар мегардад.
Шабнам тароватбахш аст. Мо он вақт ба одамон тароват бахшида метавонем, агар нағз мулоҳиза кунем, ки чӣ тавр шавқи онҳоро инкишоф диҳем. Масалан, ба Гевин, ки дар боло гап дар борааш рафта буд, ҳеҷ кас фишор наовард, ки омӯзиши Китоби Муқаддасро қабул кунад. Бародаре бо номи Крис бо тарзҳои зиёд кӯшиш кард, ки барои Гевин дар бораи Китоби Муқаддас сӯҳбат кардан осонтар шавад. Аввал Крис ба Гевин гуфт, ки Китоби Муқаддас мавзӯи асосӣ дорад, ва, агар Гевин онро донад, барояш фаҳмидани вохӯриҳои ҷамъомад осонтар мешавад. Баъд, Крис гуфт, ки ба худи ӯ дида баромадани пешгӯиҳои Китоби Муқаддас кӯмак кард, ки ба ҳақ будани он боварӣ ҳосил кунад. Дар натиҷа, онҳо якчанд бор дар бораи иҷрошавии пешгӯиҳои Китоби Муқаддас сӯҳбат карданд. Ин сӯҳбатҳо ба Гевин тароват бахшид ва оқибат ӯ ба омӯзиши Китоби Муқаддас розӣ шуд.
Шабнам ҳаётбахш аст. Дар Исроил, дар мавсими хушкӣ чунин мешуд, ки якчанд моҳ пайиҳам борон намеборид. Бе шабнам дар ин мавсим ҳама растаниҳо хушк мешаванд. Мо бошем, дар замони хушксолии рӯҳонӣ зиндагӣ мекунем. Яҳува инро аллакай пешгӯӣ карда буд (Ом. 8:11). Ӯ ваъда дод, ки тадҳиншудагон «мисли шабнаме аз ҷониби Худованд» хоҳанд буд, чунки онҳо ҳамроҳи «гӯсфандони дигар» ҳамкорӣ мекунанд (Мик. 5:7; Юҳ. 10:16). Хушхабаре ки мо мавъиза мекунем, яке аз чизҳоест, ки Яҳува барои ташнагони ҳақиқат фароҳам меорад. Оё мо онро қадр мекунем?
Шабнам баракатест аз ҷониби Яҳува (Такр. Ш. 33:13). Хизмати мо барои онҳое ки ба хабари мо гӯш медиҳанд, як баракат шуда метавонад. Гевин соҳиби маҳз чунин баракат шуд. Китоби Муқаддасро омӯхта ӯ ба ҳама саволҳояш ҷавоб ёфт. Ӯ рушди рӯҳонӣ карда таъмид гирифт. Ҳозир бошад, ӯ ҳамроҳи занаш Ҷойс дар кори мавъизаи хушхабар иштирок мекунад.
ХИЗМАТИ ХУДРО ҚАДР КУНЕД
Агар мо хизмати худро бо шабнам муқоиса кунем, мефаҳмем, ки меҳнати ҳар яки мо дар кори мавъиза пурқимат аст. Кӯшиши ҳар яки мо ба монанди қатраи об аст. Як қатра фоидаи бисёр наорад ҳам, дар хотир дошта бошед, ки «қатра-қатра ҷамъ гардад, дарё шавад». Ин дарё кӯшиши ҳамаи мост, ки метавонад, тамоми заминро сероб гардонад. Дар якҷоягӣ мо ба «ҳамаи халқҳо»-и рӯи замин башорат дода метавонем (Мат. 24:14). Оё хизмати мо барои дигарон баракате аз Яҳува хоҳад буд? Бале, агар хабари мо мисли шабнам форам, тароватбахш ва ҳаётбахш бошад!



^ ***w16 апрел саҳ. 32 Саволҳои хонандагон***
САВОЛҲОИ ХОНАНДАГОН
«Мӯҳр» ва «гарав»-е ки ҳар як тадҳиншуда аз Худо мегирад, чист? (2 Қӯр. 1:21, 22).
▪ Гарав. Мувофиқи як манбаи илмӣ калимаи юноние ки дар 2 Қӯринтиён 1:22 чун «гарав» тарҷума шудааст, «истилоҳи юридикӣ ва тиҷоратӣ» буд, ки маънои зеринро дошт: «Пардохти аввал, ки бо он нархи чизеро қисман пешпардохт мекунанд. Ин ҳуқуқи даъво карданро дар масъалаҳои юридикӣ кафолат медиҳад ё шартномаеро қонунӣ мегардонад». Дар мавриди тадҳиншудагон пардохти пурра ё худ мукофоти онҳо, чи хеле ки дар 2 Қӯринтиён 5:1–5 тасвир шудааст, ин гирифтани тани осмонӣ мебошад. Ҳамчунин онҳо соҳиби бефаноӣ мешаванд (1 Қӯр. 15:48–54).
Дар забони юнонии ҳозира калимаи ба ин монанд барои ифодаи ангуштарини никоҳ истифода мешавад. Ин хеле бамаврид аст, чунки ҳар як тадҳиншуда қисми завҷаи рамзии Масеҳ мешавад (2 Қӯр. 11:2; Ваҳй 21:2, 9).
▪ Мӯҳр. Дар замонҳои гузашта мӯҳрро чун имзо барои исбот намудани ҳаққонияти чизе, тааллуқ доштани чизе ба касе ва бастани шартнома истифода мебурданд. Мӯҳр зада шудани тадҳиншудагон маънои онро дорад, ки онҳо бо рӯҳи муқаддас гӯё тамға зада шуданду моликияти Яҳува ҳисоб мешаванд (Эфс. 1:13, 14). Лекин ин мӯҳри охирин нест. Мӯҳри охиринро тадҳиншуда пеш аз марги содиқонааш ва ё то саршавии мусибати бузург содиқ монданаш мегирад (Эфс. 4:30; Ваҳй 7:2–4).
[Тасвир дар саҳифаи 32]
Дар замонҳои қадим бо ангуштарини мӯҳрдор ҳуҷҷатро бо гил ва ё мум мӯҳр мезаданд, то ҳаққонӣ будани онро тасдиқ кунанд

